
Мээримдүү жана Ырайымдуу Алланын аты 
менен баштайм.

Алгач баарыңыздарды ыйык Рамазан 
айынын кирип келиши менен куттук-
тайм! Жараткан Алланын буйругу, 

сиздердин талабыңыздар менен такшалып келе 
жаткан Ак Башат журналы үч жашка чыгып ол-
турат. Кудай буйруса, Ак Башат журналы сиздер-
дин колдооңуздар, кошкон салымыңыздар менен 
жүздөгөн жылдар бою асыл ой, аруу билгилик-
терди жалпы журтчулук менен тең бөлүшүүгө 
күчүнүн жетишинче жан үрөй бермекчи. 

Ак Башаттын колуңуздардагы он алтынчы са-
нынын күн тартибине «ТООБА жана РАМАЗАН 
АЙЫ» аттуу эки маанилүү тема коюлуп кеңири 
талкууга алынды. 

Ырас, Рамазан айы биз үчүн Жараткандын 
кечиримин алууга  кең мүмкүнчүлүктөрдү шарт-
таган ай. Алла Таала Рамазан айына артыкча кут 
берип, аны «он бир айдын султаны» атаган. Андык-
тан Рамазан айында орозо кармоо ары жекелик, 
ары коомдук ибадат. Бул айда мусулман баласы 
күнөөлөрдөн тазалануу мүмкүнчүлүгүнө ээ бол-
гондой эле коомдогу ажырымдын бүтөлүшүнө, 
ынтымактын бекемделишине, өнүп-өсүшүнө 
көмөк болор кайрымдуулуктарга да ээ.

Бул улук айда жасалган жакшылыктардын со-
обу бөтөнчө болуп, ашыгы менен берилет. Антке-
ни Ыйык Куран-и Каримде: «Мал-мүлкүн Алла 
жолунда сарптагандар ар сабагында жүздөн 
урук алган, жети баш өндүргөн бир даана дан-
га окшош. Алла кимге кааласа көбөйтүп берет. 
Алла Жоомарт, Билүүчү» (Бакара сүрөсү, 261-аят) деп 
айтылат. 

Орозо – бул ыймандын, ыкласмандыктын бе-
кемделишине опол тоодой салымын кошкон 
бөтөнчө ибадат. Орозо жашоодо зарыл болгон 
«сабыр, эрктүүлүк, напсилик арзуулардан оолак 
болуу» сыяктуу изгиликтерди үйрөтүү менен бир-
ге адеп-ахлагыбызды көркүнө чыгарат. Андыктан 
күнөөлөрдөн арылуу үчүн Аллага чын ыкластан 
ибадат кылып, Анын ыраазычылыгы үчүн орозо 
кармап, Азирети Пайгамбарыбыздын осуяттарын 

жерге таштабай колунда жок мусулман боордошто-
рубузга колдон келген жардамды аябашыбыз керек. 

Ошондой эле Ак Башаттын бул сандагы 
маанилүү темасы «тооба» болуп эсептелет. Чы-
нында эле тооба кылуу Жараткан Алланын бизге 
берген чоң мүмкүнчүлүгү, Анын бизди сүйөрүнүн 
белгиси. Пенделик кылып унутуп же элес албай, же 
байкоостон бир күнөө жасала турган болсо, дароо 
тооба кылып истигфарга сүңгүп, Аллага багытта-
нуу кажет. Анткени Алла Таала Өзү ыраазы болгон 
чыныгы момун пенделерди мактоого  алган:

«Ыпластык менен алектенгендер, өз жа-
нына зулумдук кылгандар, Алланы эстеп, 
күнөөлөрү себептүү дароо тооба кылып кечи-
рим тилешет. Күнөөлөрдү Алладан башка ким 
кечире алышы мүмкүн?! Анан дагы алар билип 
туруп көшөрүп күнөөгө жабыша беришпейт» 
(Аали Имран сүрөсү, 135-аят).

Чындап тооба кылган пенделерди кечирерин 
Алла Таала бир топ аятта маалымдаган. Жадакал-
са ак дилден тооба кылып Өзүнө карай багыттан-
гандардын күнөөлөрүн соопко айлантаарын бил-
дирген:

«Ал эми, ким өкүнүп тооба кылса жана жак-
шылык иштерди иштесе, Алла алардын жаман 
иштерин жакшы менен алмаштырып койот. 
Акыйкатта, Алла Кечиримдүү жана Мээрбан» 
(Фуркан сүрөсү, 70-аят).

Бул негизги эки темадан башка дагы аялзаты-
нын коомдук милдеттери тууралуу жана Кыргыз 
Эл баатыры, Кыргыз Эл акыны Сүйүнбай Эралиев 
менен болгон кызыктуу маекке орун бердик. 

Урматтуу окурмандар! 

Алла Таалам ыйык Рамазандын жана ка-
дыр түндүн шарапаты менен баарыңыздарды 
күнөөлөрдөн арылтып, жакшылыктарын  ыроолой 
берсин! Ак Башаттын эмгек жамааты келе жаткан 
Орозо айт майрамы менен жалпы мусулман журт-
чулукту чын дилден куттуктайт!

Терең урматто менен Акылбек Халбеков

Ассаламу алейкум 
ардактуу окурман!

   Хидает Айдар     Теология илимдеринин доктору,
профессор

Баарыбызга маалым болгондой, арадан он 
бир ай өтүп кайрадан көптөн күткөн Ыйык 

Рамазан айына кирип келдик. Бул айды мусулман-
дар "он бир айдын султаны", "он бир айдын ыйыгы", 
"он бир айдын улуусу" деп билишет. Анткени он 
эки айдын ичинен жалгыз Рамазан айы гана Куран-
да баса белгиленген. Бул багытта аятта төмөнкүчө 
буюрулат: "Адамдар үчүн ыйман булагы санал-
ган Куран туура жолду көрсөтүүчү жана айкын 
далилдер аркылуу чындык менен бузукулукту 
кашкайта таанытуучу абалында Рамазан айын-
да түшүрүлгөн" (Бакара сүрөсү, 185-аят). Аяттын маа-
ниси Рамазан айынын канчалык деңгээлде улуу ай 
экендигин таасым чагылдырып турат.  

Дагы жакшылап үңүлө турган болсок, "Куран", 
"Рамазан" деген сөздөр бири-бири менен тыгыз 
байланышы бардай бир сүйлөмдө келип жатат. А 
Курандын тарыхы болсо ортодогу кубаттуу байла-
ныштын бар экендигин тастыктайт. Асыресе, Ку-
рандын Рамазан айында түшүрүлгөнү кашкайган 
чындык. Мына ушул байланыштан улам Куран 
менен Рамазан Ислам ааламында ар дайым чогуу 
аталып келет. Башкача айтканда, "Рамазан – Куран 
айы" деген түшүнүк калыптанган.  

Куран менен Рамазан айынын ортосундагы 
байланыш башка бир аятта мындайча маалым-
далган: "Хаа-м-миим. Ачык-айкын Китепке ант! 
Биз аны (Куранды) куттуу түнү түшүрдүк... Биз 

Эскертүүчүбүз. Бул түнү бардык даанышман 
иштер бөлүштүрүлөт. Бул Жараткандан кел-
ген ырайым. Шексиз Ал бүт нерсени Билүүчү 
жана бүт нерсени Угуучу" (Духан сүрөсү, 1-6-аяттар). 
Бул жерде куттуу түндүн кайсы түн экендиги ачык-
айкын айтылбаса да, бул көпчүлүк аалымдардын 
көз карашында Рамазан айындагы Кадыр түн деп 
эсептелинет. Анткени бул Кадр сүрөсүндө таамай 
билдирилген: "Акыйкатта, Биз аны (Куранды) 
кадыр түндө түшүрдүк. Кадыр түндүн эмне 
экенин билесиңби? Кадыр түн – миң айдан да 
артыгыраак. Периштелер жана Рух ал түнү 
Алланын буйругун аткаруу үчүн жер жүзүнө 
түшүшөт. Таң агарганга чейин ал түндү бей-
пилдик коштойт" (Кадр сүрөсү, 1-5-аяттар). 

Духан сүрөсү менен Кадр сүрөсүндөгү айтым-
дарга карек оодара турган болсок, экөөндө тең 
окшош маалыматтар камтылганы белгилүү бо-
лот. Аалымдар мына ушул себептен улам Духан 
сүрөсүндө айтылган "куттуу түн" Кадр сүрөсүндө 
"миң айдан артык" деп сыпатталган "кадыр түндүн" 
өзү экендигин ырасташкан. 

Бул аяттар бизге Алланын Китеби саналган 
Куран-и Карим ыйык Рамазан айында, Рамазан-
дын куттуу түнү саналган Кадыр түндө түшүрүлө 
баштаганын ачык билдирип турат.

Айрым булактарда айтылгандай, Арап эли 
Исламдан мурда деле Рамазан айын ыйык ай деп 

Теология илимдеринин доктору,
профессор

Рамазан 
тууралуу 
Куран 
эмне 
дейт?

"Адамдар үчүн ыйман була-
гы саналган Куран туура жол-
ду көрсөтүүчү жана айкын да-
лилдер аркылуу чындык менен 
бузукулукту кашкайта тааны-

туучу абалында Рамазан айында 
түшүрүлгөн" 

(Бакара сүрөсү, 185-аят).

эсептешкен. Ошол доорлордо кандайдыр 
бир согуш чыгып кетип, ага улай Рамазан айы 
кирип келе турган болсо, согуш дароо токто-
тулуп эл кадыресе жай турмушун улантчу 
экен. Мындайча айтканда, ошол доорлордо 
Рамазан "тынчтык айы", "бейпилдиктин айы" 
катары адамдардын аң-сезимине кыттай ую-
ган.  

Ошентип арадан агылып жылдар 
өткөндөн кийин Жараткан Алланын буйругу ме-
нен Куран Рамазан айында түшүрүлө баштайт. 
Анын үстүнө Рамазандын кадыр-баркынын Ку-
ранда өзгөчө белгилениши анын зоболосун дагы 
да бийиктетип салат. Мурдагы "тынчтык айы", 
"бейпилдик айы" коомчулуктун мусулман болу-
шунан тарта жана Куран-
га болгон ынтызарлык 
себептүү "ибадат айы", 
"Куран айы" катары улуу 
даңазага ээ болот.

Ошондон тарта бул 
айда эч ким зыян тартпас 
болот. Киши канын суудай 
агызган согуштар токтоту-
луп, азуу кайрашкан душ-
мандар элдешет. Адамдар 
бир жерден бир жерге эч 
кимден коркпой бейгам 
бара баштайт. Күнөө, арам 
иштердин баары тыйы-
лат. Бири-бирине колдоо 
көрсөткөн кайрымдуулар 
көбөйөт. Зекет, садака, 
үшүр дегендер такай та-
ратылчу болот. Жакыр 
адамга жардам көрсөткөн 
бардар мусулман Рама-
зан айынын шарапаты-
нан улам өзүн бактылуу 
сезсе, куттуу айдын мол 
берекесинен пайдалан-
ган кембагал бүлөлөрдө 
күлкү жаңыра баштайт. Ошентип Рамазан айы-
нын маанилүүлүгү калктын калың катмарына тез 
эле сиңип, бүткүл Ислам ааламы бейпилдиктин, 
бактылуулуктун кучагында өмүр кечирет.

Рамазан айы жакындап калганда мусулмандар 
руханий жактан өзгөчө даярдык көрө башташат. 
Азирети Пайгамбарыбыз баш болуп бул ыйык 
айда Куранды баштан аяк окуп чыккан. Окуганда 
да Жабраил периште менен маңдай-тескей олту-
руп алып бири-бирине окуп, жатталган Куранды 
бышыктаган. Буга күбө болгон сахабалар да баш-
ка мезгилдерге караганда Рамазан айында Куран-
га өзгөчө көңүл бурушкан. Рамазан айында Ме-

динанын көчөлөрүндө баскан адам ар бир үйдөн 
Курандын кубулжуган авазы жаңырып турганын 
уккан. Ошол кездерде Мединадагы ар бир үй "Ку-
ран медресесине" айланган. Мунун баарын бизге 
Исламдын белгилүү булактары маалымдайт. 

Алла Элчиси менен Жабраилдин, андан кийин 
кутман сахабалардын өз ара бет маңдай олтуруп 
алып Куран окуу салты күнүбүзгө чейин уланып, 
"мукабала" деген аталыш менен мусулмандардын 
жүрөгүндөгү Куранды бышыктап келет. Айрыкча 
Ислам ааламынын маанилүү шаарларынан санал-
ган Стамбулдун мечиттеринде Куранды жакшы 
окуган каарылар Рамазан айында багымдат, бе-
шим же дигер намаздарынан кийин кезектешип 
жамаатка Куран окуп беришет. Мына ушундай 

усул менен күн сайын бирден 
пара-жүз окуган каарылар, 
отуз күндө Куранды баштан 
аяк окуп чыгышат. 

Абдан пайдалуу, асы-
ресе, Азирети Пайгамбары-
быздын сүннөтү саналган 
бул салтты бүтүндөй Ислам 
ааламы Рамазан айында кай-
радан жандандырышы керек. 
Ыйык Рамазан айында жер 
жүзүнүн мусулмандар жа-
шаган бардык аймактарын-
да Курандын үнү жаңырып 
турса кандай сонун болор 
эле. Куранды тек гана кубул-
жутуп гана окубастан анын 
маани-маңызы да жумурай 
журтка түшүндүрүлсө нары 
сооптуу, нары пайдалуу иш 
болмок. Элдин динге бол-
гон аң-сезими жогорулап, 
жаман жоруктар оңолмок. 
Ошондо көпчүлүктүн мээ-
сине кадалган "согуш, терро-
ризм фиолософиясы" өзүнөн 
өзү жоюлуп, "Ислам - тын-

чтыктын, бейпилдиктин дини!" деген түшүнүк жа-
ралмак. Эң кейиштүү жагы бүгүнкү күндө Ыйык 
Рамазан айы киргенине карабастан Курандын үнү 
жаңырмак тургай, ракетанын, бомбанын корку-
нучтуу үнү Ислам ааламынын үшүн алып турат.

Мындай шартта мусулманга кайра эле му-
сулман  кол сунушу керек. Бөтөндөр кол сунушу 
мүмкүн. Бирок алар кызыкчылык үчүн кол сунат. 
Ошондуктан Ыйык Рамазандын шарапаты менен 
мусулмандын дартын мусулман уксун. Мусулман 
мусулман бир тууганына мусулманча насаатын 
айтсын, айтылгандар мусулманча кабылдансын. 
Мусулмандар бул улук айдын шарапаты менен 

Курандагы буйруктарды аткарууга бел байлаш-
сын. Куранда арам деп эсептелген нерселерди 
таштоодо бири- бирибизге жардам берели. Эсе-
ленип сооп жазыла турган айлардын султанын 
текке кетирбей колунда жок диндештерибиздин 
муктаждыгын колдон келишинче камсыздаганга 
аракет кылалы. Кайрымдуулук кылганга бири-
бирибизди үгүттөйлү. 

Азирети Аиша эненин айтуусуна караганда, 
Алла Элчиси (саллаллаху алейхи васаллам) Рама-
зан айы киргенде кайрымдуулук жаатында кудум 
ысык аптапта адамды сергиткен "салкын желар-
гыга" айланып, муктаж мусулмандарга колундагы 
мал-мүлкүн таратып бергенден ырахат алчу экен 
жарыктык Пайгамбарым. 

Андыктан биз мусулман катары Ыйык Рама-
зандын аягына чейин күн сайын Курандан бир 
"пара-жүз" окуганга көнүшүбүз керек. Эгер бир 
күндө бир "жүз" окуй албасак, жарымын окуйлу. 
Башта айтып кеткендей, жөн гана окуп койбостон 
анын маани-маңызын түшүнгөнгө аракет кылалы. 
Аяттардын бизге эмнени буйруганын, бизге эмне-
лерди кабар берип жатканын билгенге кызыгалы. 
Арапча жазылган текстин окуй албасак, кыргызча 
котормосун окуп, маанисине терең ой жүгүртөлү. 
Куран Жараткан Алла Таала тарабынан бизге 
жиберилген жакшылык жарчысы, дүйнөдөгү эң 
Ыйык Китеп экенин унутпайлы. Андыктан ага аяр 
мамиле кылып, даарат менен гана кармап, Алла-
нын ыраазылыгы үчүн гана окуйлу. 

Эгер сиз бир бүлөнүн атасы болсоңуз, уул-
кыздарыңызга Куран окуганды үйрөтүңүз. Бул сиз-
дин аталык негизги милдетиңиз болуп эсептелет. 
Кудайга шүгүр дешибиз керек, учурда Куранды 
үйрөнүү үчүн өлкөдө эч кандай тоскоолдук жок. 
Жаңы үйрөнчүктөр үчүн кыргыз тилинде жарык 
көргөн китептер көбөйүп эле калды. Мечиттерде 
атайын Куран сабактары өтүлөт. Дүйнөгө түркүк 
болор эч ким жок. Ажал келген күнү дүйнө сала-
быз. Артыбыздан бизге Куран багыштай турган 
перзенттер калышы керек. 

Мына ушундай изги иштерди баштай тур-
ган болсок, Рамазандын берекеси менен дагы да 
тез үйрөнүп, дагы да көп соопко эгедер болобуз. 
Айрыкча Ыйык Рамазанда Куранды түшүнүүгө 
мүмкүнчүлүк алабыз. 

Ардактуу мусулман диндештерим! Ак Башат 
аркылуу баарыңыздарды Ыйык Рамазан, миң ай-
дан да артык саналган Кадыр түн  жана айдын ая-
гындагы айт майрамыңыздар менен чын дилим-
ден куттуктайм! Алла Таалам баарыбызга бекем 
сабыр, эл-журтубузга көөнөргүс адеп-ахлак, тын-
чтык, токчулук-молчулук жана береке берсин! 

"Акыйкатта, Биз аны (Куран-
ды) кадыр түндө түшүрдүк. 
Кадыр түндүн эмне экенин 

билесиңби? Кадыр түн – миң 
айдан да артыгыраак. Периш-
телер жана Рух ал түнү Ал-
ланын буйругун аткаруу үчүн 
жер жүзүнө түшүшөт. Таң 
агарганга чейин ал түндү 

бейпилдик коштойт" 
(Кадр сүрөсү, 1-5-аяттар).

Тооба – күнөөлөрдөн кайтып Алла Таалага 
бет алуу. Истигфар болсо күнөөнүн ыпла-
стыгын түшүнүп, Алладан кечирим тилөө. 

Тагыраак айтканда, тооба жүрөк менен бушайман 
болуу, истигфар тил менен да, дил менен да Алладан 
кечирим тилөө. 

Курандын 60 аятында тообага, 40 аятында истиг-
фарга чакырык жасалат. Бул аяттардан айрымдары 
төмөнкүчө:

"Эгеңерден кечирим сурагыла! Ага тооба кыл-
гыла! Чындыгында менин Эгем абдан Мээримдүү, 
өзгөчө сүйүүчү!...."  (Худ сүрөсү, 90)

"Күнөөнү билбей жасап кайра тезинен тооба 
кылып өкүнгөндөргө Алланын кечирими болот. 
Акыйкатта Алла – Билүүчү, Даанышман" (Ниса 
сүрөсү, 17)

Ырас, Алланын бир ысмы Тавваб, бир ысмы бол-
со Гофуур. Башкача айтканда, тообону кабыл кылуу-
чу жана күнөөлөрдү кечирүүчү.

"Ал өз пенделеринин тообосун кабыл кылат, 
күнөө иштерин кечирет. (Ал) силердин эмне кы-
лып жатканыңарды билип турат" (Шуура сүрөсү, 25)

Биз акыл-жүрөк күрөшү менен өмүрүбүздү 
өткөрүүдөбүз. Бирок, адам баласы бир гана акыл же 
жүрөк менен чектелбегендиктен напси баш болгон бир 
топ сезим-туюмдардын, оор арзуулардын алдында кээ-
де билип туруп же билбей туруп өз эркибизге ээ чыга 
албай күнөө жасап койгон учурларыбыз кездешет.

Ырасында Улуу Алла Таала бизди Өзүнө жакын-
датуу, бизди Өзүнө муктаж кылуу, бизди Өзүнө тартуу 
үчүн ар түрдүү мүмкүнчүлүктөрдү жараткан. Миса-
лы, ачка болуу сыяктуу  туюм берип бизди ырыскыга 
муктаж кылып, Өзүнүн Раззак (ырыскы берүүчү) бол-
гондугун көрсөткөн. Биз пенде катары бардык муктаж-
дыктарыбызды Андан тилеп, Аны ырыскы Берүүчү 
катары тааныйбыз.

Ошондой эле биз күнөөкөрбүз, Алла Таала 
кечиримдүү. Биз ката кетиребиз, Алла Таала кечирет. 

Биз тооба кылабыз, Алла тообабызды кабыл кылуучу. 
Алла Таала – Гофуур, Афувв, Гаффаар, Таввааб. Жа-
саган күнөө иштерибиз бизди Алла Тааланын мына 
ушул ысымдарына алып барат, бизди Ага бет алдырат. 
Ошентип Алла Тааланы Гофуур жана Гаффаар ысым-
дары менен таанышкан болобуз. Канчалык күнөө жа-
салса, ошончолук тооба кылынышы керек. 	

Адам напсине алданат, шайтанга алданат, се-
зимдерине ээ чыга албайт, эрк каалоосуна ээ боло 
албай күнөө жасайт, андан кийин кылган нерсесине 
бушайман болуп тооба кылат. Күнөө жасаган болсо 
да, мына ушул пенденин тооба менен Жаратканга 
бет алышы хадистерден байкалгандай, Алла Тааланы 
ыраазы кылат.

Абу Хурайранын (Алла ага ыраазы болсун) 
маалымдаганы боюнча, Алланын Элчиси мындай 
деген: Бир пенде күнөө жасады жана: "Оо, Жарат-
кан! Күнөөмдү кечире көр!" деди. Алла Таала: "Ку-
лум күнөө кылды, бирок андан кийин күнөөлөрдү 
кечирүүчү  же ошол күнөө себептүү жазаландыруучу 
бир Кудай бар экендигин түшүндү" деди. Андан кий-
ин кул кайра күнөө жасап: "Оо, Жараткан! Күнөөмдү 
кечире көр!" деди. Алла Таала: "Кулум күнөө кылды, 
бирок кийин күнөөлөрдү кечирүүчү  же ошол күнөө 
себептүү жазаландыруучу бир Кудай бар экендигин 
түшүндү" деди. Андан кийин кул кайра күнөө жа-
сап: "Оо, Жараткан! Күнөөмдү кечире көр!" деди. 
Алла Таала: "Кулум күнөө кылды, бирок андан 
кийин күнөөлөрдү кечирүүчү  же ошол күнөө 
себептүү жазаландыруучу бир Кудай бар экенди-
гин түшүндү. Каалаганыңды кыл, мен сени кечир-
дим!" деди (Бухарий, Тавхид, 35; Муслим, Тооба, 29).

Хадис илими боюнча улуу аалымдардын бири 
Имам Нававий береги хадистен төмөнкүчө өкүм чы-
гарат:

"Күнөөкөр адам жүз жолу, алтургай миң же 
андан да көп жолу күнөө жасаса, адам ар бир сапа-
рында тооба кылса, тообасы кабыл болот. Же бардык 
күнөөлөрү үчүн бир жолу тооба кылса да тообасы 
жарактуу".

Алла Тааланын күнөөлөрдү кечириши Анын 
айкөлдүгү, мээрмандыгы, кечирими. Адамды 
күнөөсү себептүү жазаландырышы болсо, Анын 
адилеттүүлүгүнүн белгиси.

Пайгамбарыбыздын тарбиясын алган сахабалар 
бул кылдат мерчемди өтө жакшы түшүнүшкөн. Алар 
Алланын улуу ысымдарын жакшы түшүнүшкөн.

Азирети Анас (Алла ага ыраазы болсун) : "Мен 
Алла Элчисинин (саллаллаху алейхи васаллам) 
мындай деп жатканын уктум" дейт: "Алла Таала 
кудсий хадисинде мындай деп айтты: Эй, Адам 
баласы! Сен мага дуба кылган жана менден кечи-
рим үмүт кылган чакта жасаган күнөөлөрүң кан-
чалык көп болсо болсун, алардын чоңдугуна ка-
рабастан кечирем. Эй, адам баласы! Күнөөлөрүң 
асман бетин толтура турган болсо да, сен Менден 

Тообага 
бекем 
болуу

Али Муслу

кечирим тилесең, күнөөлөрүңдү кечирем. Эй, 
Адам баласы! Сен жер жүзүн толтура турганча-
лык күнөө менен менин алдыма келсең, Мага эч 
бир нерсени шерик кошпой ширкке түшпөгөн 
болсоң, Мен да сени жер жүзү толо кечирим ме-
нен тосуп алам" (Тирмизий, Даават, 98)

Алла Тааланын ыраакымы, боорукерлиги жана 
мээримдүүлүгү чексиз. Анын ырайымдуулугу бар-
дык пенделерине жетет, бардык ааламдарды куча-
гына алат. Алла Таала Өзүнө бет  алган пендесин ар 
түрдүү себептерди жаратып Өз ырайымына тартат. 
Ырасында Алла Таала пендесин жазаландыруу үчүн 
жараткан эмес, кандайдыр бир кемчилигинен, ал-
сыздыгынан пайдаланып аны тозокко түшүрүү үчүн 
дүйнөгө жиберген эмес. Адам өз баласын кандайдыр 
бир оорудан улам кандай отко ыргытпаса, Улуу Алла 
Таала да өз пенделеринен чексиз мээримин аябайт. 
Аларды тозокко түшүрбөйт.

Азирети Умар (Алла ага ыраазы болсун) бул ба-
гытта төмөнкү окуяны айтып берген:

"Бул окуя бир казаттан кийин болгон. Туткун-
дардын арасында бир аял да бар болчу. Байкуш аял 
баласына болгон кусалыгын кандыруу үчүн көзүнө 
көрүнгөн баланы кучактап бооруна бек кысып эми-
зип жаткан эле. Алланын Элчиси (саллаллаху алейхи 
васаллам) айланасындагыларга: 

-Бул аялдын өз баласын отко салуу ыктымалы 
барбы? – деп сурады.

- Эч качан ыргытпайт – дешти. 

Анда Алланын Элчиси (саллаллаху алейхи ва-
саллам): - Ырас, Алла Таала өз пенделерине бул аял-
дын баласына болгон мээриминен дагы Мээримдүү 
- деди".

Куттуу хадистер Алла Тааланын чексиз кечиримин 
жана ырайымын түшүндүрөт. Ошондой эле өзгөрбөс 
принцип катары аяттар негизги чен-өлчөмдөрдү 
көрсөтүү менен  "кулчулук" аң-сезимине, кулдун Жа-
ратканга болгон урмат-сый чек-ченемин ашпоо ке-
ректигине басым жасайт. "Тооба, истигфар кылгандан 
кийин эмнеси болсо да, Алла кечирет" деген чолок 
ойго алдырып атайын күнөө жасай бербөө кажет. Се-
беби мындай учурда "кулчулук" аң-сезиминен тышка-
ры кадам таштаган болобуз. Алла Таала бул багытта:

"Ыпластык менен алектенгендер, өз жанда-
рына зулумдук кылгандар, билип туруп жасаган 
(күнөө) иштерин улантышпаса, Алланы эстеп, 
күнөөлөрү үчүн кечирим сурашса... Алладан башка 
ким күнөөлөрдү кечире алат?!" (Аали Имран сүрөсү, 135)

"Алла Таала өзүнө шерик кошкондорду кечир-
бейт. Бирок андан башка күнөөлөрдү эгер кимди 
кааласа кечирет" (Ниса сүрөсү, 48, 116) деп буюрат.

Диний булактарыбызда чын көңүлдөн кылын-
ган тообанын Алла Таала тарабынан кабылданаары 
айтылат. Ырас, Алла Таала "Эй, ыймандуулар! Ал-

лага чын ыкластан тооба кылгыла! Балким 
Эгеңер күнөөңөрдү кечирип, силерди асты-
нан дарыялар агып турган бейиш бактары-
на киргизээр" (Тахрим сүрөсү, 8) деп чын дилден 
кылынган тообалардын кабылданышына иша-
рат жасайт. Аятта өткөн "насух" (чын ыкластан 
кылынган) тообанын төмөнкүчө шарттары бар:

1.	 Аллага карата күнөө жасагандыгын би-
лип бул күнөөдөн улам Аллага баш калкалоо 
жана бушайман болуу

2.	 Күнөө жасагандыгы үчүн кайгыруу, Жарат-
канга карата мындай күнөө жасагандыгынан улам 
жандил менен тынчсыздануу

3.	 Экинчи мындай күнөөгө барбай тургандыгы-
на карата бир бүтүмгө келүү

4.	 Эгер күнөө кулпенденин акы-укугуна байла-
ныштуу болсо, анда ошол акы-укугу тепселген пен-
деге акысын кайтарып берүү, б.а. адалдашуу.

Дагы башка хадисте Пайгамбарыбыз мындай 
деген: 

"Насух" тооба төмөнкүчө:

-күнөөлөргө бушайман болуу,

-парз ибадаттарды аткаруу,

-зулумдук жана душмандык кылбоо,

-таарынычтарды жазуу, жарашуу,

-экинчи жолу ал күнөөгө барбоо үчүн бир 
бүтүмгө келүү".

Кудай буюрса, бул шарттарды орундатсак, Алла 
Таала тообаларыбызды кабыл кылаарынан үмүт кы-
лабыз. Ырасында адам баласы ар дайым коркуу жана 
үмүт сезимдеринин тең салмактуулугу менен жаша-
шы керек. Ошондуктан биз ибадаттарыбызга ишенип 
мактана да, күнөөлөрүбүздөн улам үмүтсүздүккө 
бел байлай да албайбыз. "Мен абдан такыбаа, мыкты 
адаммын, бейишти кепилдикке алып койдум" деп ай-
туу кандай жаңылыш болсо, "мен бүттүм, мени Алла 
Таала эми кечирбейт, тообаларымды кабыл кылбайт" 
деп айтуу да ошончолук туура эмес. "Күнөө жасап ан-
дан кийин тооба кылам" деген түшүнүк да жаңылыш.
Ошондой эле күнөөнү моюндап тооба кылып Аллага 
баш калкалоонун өзү да чоң ибадат. 

Сөздүн кыскасы, тообасын бузган адам Аллага 
берген сөзүнөн кайткандыгы үчүн жооптуу болот, 
кайра тооба кылышы керек. Адам күнөө жасоочу 
жан. "Мен эч качан күнөө жасаган эмесмин жана да 
жасабайм" деп эч ким айта албайт. Ар бир адам бул 
же тигил таризде, аз же көп күнөө кылат. Бул жерде 
кептин төркүнү ошол күнөөдөн туура кутулуунун 
жолун билүүдө жатат. Мусулман баласы жасаган 
ката иштеринен кайтып, үмүтсүздүккө бел байла-
бай, Жаратканга баш калкалоону билиши керек. 
Жараткан Алла жалпыбызды тообасы кабыл болгон 
пенделеринин катарына кошсун, оомийин! С

Орозо сөзү перс тилинен келген. Араб 
тилинде "савм", "сыям" деп келет. 
"Савм" сөзүнүн сөздүк мааниси ; "жеп 

ичүүдөн баш тартуу же колду ар нерседен алыс 
тутуу". Куранда "унчукпоо" деген маанини берет 
(Марйам,19:26). Ислам терминологиясында: "Таң атып 
күн батканга чейин жегп-ичүүдөн, жыныстык кат-
наштан жана орозону буза турган бүт нерседен 
сактануу" деген мааниге келет. 

Орозо дене менен кылынган ибадат болгонду-
гу үчүн балакатка жеткен ар бир мусулманга парз. 
Алла Элчиси (саллаллаху алейхи васаллам) бул 
маселе тууралуу мындай деген: "Эч ким башкалар-
дын ордуна орозо кармай албайт. Ошондой эле эч ким 
башкалардын ордуна намаз окуй албайт".

Орозонун парз кылынышынын себеби Алла-
нын  буйруктарына моюн сунуу, кулчулук озуй-
паны аткаруу, жан дүйнөнү тазалоо, текеберлик, 
мактанчаактык сезимдерден арылуу жана напси 
менен күрөшүүдө жатат. Алла Таала ошону менен 
бирге орозо кармай албаган пенделерине каза, фи-
дйа деген жеңилдиктерди да берген.

Жараткан Алла Таала Азирети Пайгамба-
рыбыз аркылуу мына бул Кудсий хадисин бил-
дирген:

"Орозо кармаган кулум Менин ыраазылыгым 
үчүн жеп-ичүүсүн тыйып койот. Демек, анын 
үзүрүн Мен берем" (Бухари, Савм, 4).

***

Абу Умама (Алла ага ыраазы болсун) 
күндөрдүн биринде Алла Элчисине кайрылат:

– Пайгамбарым, Акыбетинде Алла мага албан 
сыйлык тартуулай турган бир амал насаат кыл! 

Азирети Пайгамбарыбыз ошондо ойлонбой туруп: 
"Сага бир гана орозону сунуштайм" деп жооп берген 
(Насаи, Сыям, 43).

Ардактуу Пайгамбарыбыз Мухаммед Мустафа 
орозонун маанилүүлүгүн мындайча баяндаган:

"Адам баласы ар бир амалынын үзүрүн көрөт. 
Жакшы амалдарга жок дегенде он эсе көп сооп жазылат. 
Бул жети жүз эсеге чейин жетет. Орозо кармаган адам 
үчүн кубанычтуу эки учур бар: Биринчиси, ооз ачканда, 
экинчиси Алланын алдына барганда, туткан орозосунун 
берекеси аркылуу жогору даражага жеткендиги үчүн 
сүйүнөт". (Бухари, Савм, 9).

***

Айрыкча дубалар саарлык учурунда кабыл болот.
Саарлыкта желген тамак-аш шамга чейин орозо кар-
моого күч-кубат болот. Ардактуу Пайгамбарыбыз 
(саллаллаху алейхи васаллам) орозо маалында саарлык-
тагы тамактанууну таштабоону сунуштаган: "Са-

Алла Таала орозо 
жөнүндө 

минтип буюрат:
 "Эй, ыйман келтир-

гендер! Орозо кармоо 
силерден мурдагыларга 
буйрулгандай эле, си-
лерге да буйрулду. Бул 
орозо такыбаа (жаман 

иштерден, күнөөлөрдөн 
алыс) болууңар үчүн 

(буйрулду)" 
(Бакара сүрөсү, 183-аят).

Хадистерде 
орозонун 
артыкчылыгы

Кубаныч  Айдарбеков

арлыкта тамактангыла. Анткени, саарлыкта береке 
бар" (Бухари, Савм, 20).

***

Орозо өз ээсин такыбалыкка жетелейт. Ин-
сан бул такыбалыгын андан ары өөрчүтө алса, 
анда тозок отунан корголот, бейишке жакындайт. 
Сүйүктүү пайгамбарыбыз бул тууралуу мындайча 
кеп кылган:

"Өзүнүн ыраазычылыгы үчүн бир күн орозо кар-
маган адамды Жараткан Алла тозок отунан жети-
миш жыл алыстат" (Бухари, Жихад, 36)

Таңзаардан кечке чейин ач карын жүрүүнү 
орозо деп айтуу туура эмес. Орозо ошол эле маал-
да –  чыр-чатактан, ушакчылыктан, жалган айтуу-
дан жана башкалардын көңүлүн оорутуп коюудан 
сактануу. Бул айтылгандар орозонун негизги тала-
бы. Демек, ушундай тартип менен кармалган оро-
зо гана жогорку баага татыйт жана Азирети Пай-
гамбарыбыз айткандай "күнөөлөрдөн жана оттон 
сактаган калкан" болот. Эгер адал тамак-аштан 
жана суусундуктан өзүбүздү оолак кармап, бирок, 
арам деп эсептелген жорук-жосундардан узак тура 
албасак, кармаган орозобуз Алланын даргөйүндө 
эч кандай баага арзыбайт. 

Сүйүктүү Пайгамбарыбыз бул тууралуу бизге 
эскертүү берген: "Орозо кармаган киши жалган нерсе-
лерге жакындабашы керек. Анткени, адамдарды (бир 
гана) жеп-ичүүдөн тыя турган орозого Алла Таалага 
маани бербейт". (Бухарий, Тирмизий, Абу Давуд, Ибн Маажа).

***

Жалган айтуу, сөз ташуу, жаңжал чыга-
руу, башкалардын акысын жеп коюу, бирөөнүн 
көңүлүн оорутуу сыяктуу жаман иштер бизди 
тозоко жетелеген күнөөкөрлүк болуп саналат. Ра-
мазан айы адамга көзгө көрүнбөгөнү менен даана 
байкалган руханий таалим-тарбия берет. Маселен, 
орозо кармаган учурда Аллага такай ибадат кы-
лып, жаман иштерден сактана алабыз. 

Ардактуу Пайгамбарыбыз мындайча буйруган:

"Орозо – ( бул жамандыктардан жана күнөөлөрдөн 
сактаган) калкан. Кимде-ким орозо кармаган болсо, 
жаман сөз айтпасын, чыр-чатак чыгарбасын. Эгер 
бирөө аны сөгүп же тийиштик кылса, "Мен орозо-
мун" – деп койсун" (Бухари, Савм, 9).

***

Алланын Ардактуу Элчиси (саллаллаху алей-
хи васаллам)  Рамазан айын чыдамсыздык менен 
күткөн. Үч айга жеткенде кубанычы койнуна батпай 
"Оо, Жараткан Алла Таалам! Ражап менен Шаабанды 
биз үчүн берекелүү кыл жана бизди аман-эсен Рамазан-
га жеткир!" – деп көп жалбарчу. 

Ал Ражап жана Шаабан айларында дайым-
кыдан көбүрөөк орозо кармаган. Рамазан айын 
мындайча сүйүнчүлөгөн: "Рамазан айы кир-
генде, бейиштин эшиктери ачылат, тозоктун 
эшиктери бекитилет, шайтандарга кишен са-
лынат". (Бухарий, Савм, 5; Муслим, Сыям, 1).

 "Ар бир айда тутулган үч күндүк орозо бир 
жыл орозо тутканга тете" (Бухари, Савм, 59, Мус-
лим, Сыям, 197).

 "Кимде-ким орозо кармаган бир адамга ооз 
ачырса, ошол орозо кармаган адамдын сообундай көп 
сооп табат. Ошол эле маалда орозо кармаган адам-
дын сообунан эч нерсе кемибейт". (Тирмизи, Савм, 82; 
Насаи, Жихад, 44).

"Төмөндөгү үч адамдын тилеген дубасы куру кай-
тарылбайт. Алар: орозо кармаган адамдын ооз ачар 
маалдагы дубасы, адилеттүү падышанын дубасы жана 
кордук көргөн адамдын дубасы". (Тирмизи, Даават, 128).

***

 "Бейиштин сегиз каалгасы бар. Бул каалгалар-
дын бирөөсү Раййаан деп аталат жана мындан орозо 
кармаган адамдар гана кире алат. Орозо кармаган-
дардын акыркысы киргенден кийин Раййаан каал-
гасы жабылат. Киргендерге бир суусундук берилет. 
Аны ичкен жан эч качан суусабайт" (Бухари, Савм, 
4;Муслим, Сыям, 166).

 "Кимде ким артыкчылыгын жана сообун Алладан 
күтүп Рамазанда орозо кармаса мурунку күнөөлөрү 
кечирилет" (Бухари, Ыйман, 28, Савм, 6; Муслим, Сыям, 203).

"ªз¿н¿н ыраазычылыгы ¿ч¿н 
бир к¿н орозо кармаган 
адамды Жараткан 
Алла тозок отунан 

жетимиш жыл 
алыстат" 

(Бухари, Жихад, 36)

ТОПОН СУУ

Нух пайгамбар жана момундар катуу 
капсалаңга туруштук берала турган 
үч кабат  кемени эки же төрт жылдын 

аралыгында катуу жыгачтан жасап бүтүрүшөт.  

Ибн Аббастын баяндамасына караганда, ке-
меге түшө турган сексен момун мусулман бар эле. 
Алар кемеге  ар бир жаныбардан бирден жуп са-
лышат. Даярдык толук бүткөн соң пайгамбарга 
буйрук келет. 

"Тээ биздин буйругубуз келип, тандырдан 
(жалын ордуна) суу оргуп чыга баштаган чак-
та (Нухка) мындай дедик: "Ар бир жаныбардан 
бир жуптан жана биз аянычтуу  жаза өкүм бер-
гендерден башка өз үй-бүлөңдү, анан ыйман 
келтиргендерди  кемеге жайгаштыр!" Ансыз 
деле анын жанында ыйман келтиргендер өтө 
эле аз болчу" (Худ сүрөсү, 40-аят).

"(Мына ушул убадабыздан кийин) Биз ас-
ман дарбазаларын (тынымсыз) куюлган суу ме-
нен ачып жибердик!" (Камар сүрөсү, 11-аят).

"Жана бардык жерден булактарды чыгар-
дык. Мына ошентип, белгиленген өлчөмгө жа-

раша биригип кетти." (Камар сүрөсү, 12-аят).

Көбөйгөндөн көбөйүп, көтөрүлгөндөн көтө- 
рүлүп бараткан суу деңизге айланат. Албууттан-
ган деңиздин толкуну тоодой бийик көтөрүлүп, 
тирүү жан калтырбагыдай каарданганына караба-
стан, багытсыз сүзүп жүргөн кемедегилер Алла-
нын коргоосуна алынган эле.   

СУУНУН ТАРТЫЛЫШЫ

Баяндамаларга караганда топон суу апааты 
Ражап айынын биринен башталып, алты ай бою 
токтобой көнөктөп оргуп турган. Акырында Алла 
Таала жерге жана асманга буйрук кылат:

"Жер, сууңду жут! Асман, өзүңдү (сууңду) 
тут!" (Худ сүрөсү, 44-аят). 

Ошентип,  Мухаррамдын онунчу күнү (ашура 
күнү) кеме Жуди тоосунун чокусуна токтойт. Нух 
Пайгамбарды ээрчиген бактылуулар жана айба-
наттар тобу чоң сыноодон кутулушат.

"Биз аны жана кемедегилерди куткардык" 
(Шуара сүрөсү, 119-аят). 

"Нухту жалганчыга чыгарышкан соң Биз 
аны жана аны менен бирге болгон адамдарды 
куткардык. Жана аларды жерге (чөгүп кеткен-
дердин ордуна) орун басар кылдык. Эми кара! 
Аяттарыбызды жалган деп айткандардын баа-
рын чөктүрдүк. Эскертүүлөрдүн арты кандай 
болду?!" (Юнус сүрөсү, 73-аят).

"Алар кылган күнөөлөрүнөн улам чөк- 
түрүлүп, тозокко киргизилди. Алар Алладан 
башка жардам бере ала турган эч бирөөнү таба 
алышпады (сыйынган буттары Алланын азабы-
нан аларды куткара албады)" (Нух сүрөсү, 25-аят).

Аалымдардын көз карашында топон суу аа-
ламды жалпы каптаган. Башкача айтканда бүт 
жер жүзүн суу баскан.  Нишанжызааде Мухйид-
дин Мехмеддин  "Мират-ы Каинат" аттуу китебин-
де минтип айтылат:

"Кеме токтогон кезде сексен адам "Мадинатул-
Саманийн" шаарын курушту. Тарыхый булактарда 
бул шаар "Суук-у Саманийн" деп дагы айтылат". 

Ошондогу сексен кишиден адамзаттын туку-
му көбөйгөндөн  көбөйүп келет. Нух пайгамбар-
дын тун уулу Сам акылдуу, зээндүү жана чыныгы 
ыймандуу инсан болуп жетилет. Атасынын Жа-
ратканга жалбарган дубасы кабылданып, Нухтун 
(алейхиссалам) көзү өткөн соң Сам элге өкүл бо-
луп кала берет. Анын тукумунан көбүнесе такыба-
алар жарык дүйнөгө келет. Ортончу уулу Хамдан 
эфиоптор, эндус жана Африка элдери, кенже уулу 
Яфастан славян уруулары жана түрк элдери тара-
ган деп болжолдонот.

Азирети Нух
Башы өткөн санда

НУХ ПАЙГАМБАРДЫН ШҮГҮРЧҮЛҮГҮ

Алла Таала бүтүндөй адамзатка үлгү катары 
Нух пайгамбардын шүгүрчүл кул болгондугун жана 
багышталган нематтарга ыраазылык билдирген то-
пуктуу пенде болгондугун мындайча эскертет:

"Нух менен бирге куткарылган кишилер-
дин урпактары! Билип койгула! Нух шүгүрчүл 
кул болгон" (Исра сүрөсү, 3-аят).

Алланын Элчиси Азирети Мухаммеддин 
төмөнкү хадисин Абдуллах бин Амр бин ал-Ас 
(Алла ага ыраазы болсун) айтып калтырган:

"Кимде мынабул эки касиет болсо, Алла Таала аны 
шүгүрчүл жана сабырдуулардын катарына кошот: 

Кимде-ким диний билими барларга карап 
түздөнсө, ага баш ийсе жана ошондой эле байлык жа-
гынан өзүнөн алсыздарга карап, ыроолонгон ырыскы, 
нематтарга ыраазылык билдирип, алкыш айтса, ошол 
инсанды Алла шүгүрчүл жана сабырдуулардын ката-
рына жазат" (Тирмизий, Кыямат, 59)

Анткени "шүгүрчүлүк" пенденин Алла ыроо-
логон нематтарга карата дилден айткан астейдил 
сөзү жана аткарган амалдары болуп саналат.

"Кимге кандайдыр бир немат берилип, бирок 
ал инсан ошол нематты тартуулаган Жаратканга 
алкыш айтпаса, шүгүр келтирбесе, немат анын ко-
лунан алынат" дейт Сариус-Сакатий. 

Алла Тала мындай дейт: "Ант болсун! Эгер 
ыроологон нематтарыма шүгүр кылсаңар, ал-
бетте, (аларды) дагы да арттырамын. Анан эгер 
(нематыма) кесирлик кылсаңар, азабым абдан 
катуу!" (Ибрахим сүрөсү, 7-аят).

АЗИРЕТИ НУХТУН ӨЗГӨЧӨ СЫПАТТАРЫ

1. Бутпарас коомдо жашаганына жана өзүнө 
аз гана инсан  ыйман келтиргенине карабастан өз 
коомун ак жолго жетелөө үчүн талыкпай кызмат 
өтөгөн.

2. Жан чыдагыс кыйынчылык тарттырган коо-
мунун азабына 950 жыл бою сабыр кылган. Ошон-
дой эле кандай гана кыйын кырдаал болбосун 
Аллага ыраазылыктан тайбай, көп шүгүр кылган 
пайгамбар болгон. 

3.Нух пайгамбар качан болбосун истигфарды 
оозунан түшүргөн эмес. 

4. Деңиз сапары Нух пайгамбардын доорунан 
кийин гана ар тараптан өнүгүп өскөн.

Топон суу алааматы бүткөн жылы көз жум-
ган бул улуу пайгамбар ширк, каапырлык менен 
талбай күрөшкөндүгү жана  айосуз зулумдукту 
950 жыл көтөргөн чыдамкайлыгы менен өзүнөн 
кийинки пайгамбарларга жана үммөттөргө үлгү 

болуп келет. Жараткандын ырайымына, наза-
рына илинген Азирети Нухтан "сабыр" деген 
улуу сапат бизге мураска калган. 

Сабыр – бул изги ахлактардын туруктуу 
борбору, ыймандын жарымы, бак-таалайдын 
ачкычы, бейиш нематтарына жеткире турган 
чоң мүмкүнчүлүк. 

Жакшылык атпай бекем сабырдуулуктун арты 
менен келгендигин таамай билген бардык пайгам-
барлар, олуя менен аалымдар сабырды кесип ката-
ры карманышкан.

 "Асрга (дигер убагына) ант! Албетте, ыйман 
келтиргендер, жакшы амалдарды жасагандар 
жана бири-бирин актык менен сабырдуулукка 
чакыргандардан башка бардык адамдар зыяга 
учурайт!" (Аср сүрөсү, 1-3-аяттар).

Жараткан Алла баарыбызга эң оболу ыйман-
га кошуп сабыр берсин! Жаамы пайгамбар менен 
олуялардын сабырдуулугунан жана көңүл кутунан 
баарыбызга насип кылсын! 

Чама-чаркыбыз, күч-кудуретибиз жептей тур-
ган сынактардан бир Алла Өзү сактасын!..

Оомийин!..

Ой толгоонун аныктамасы жана маанилүүлүгү

"Тафаккур" арап тилинен келген сөз. Биздеги 
пикир деген сөз да ушул уңгудан чыккан. "Тафак-
кур" сөзү "ойлонуу, акыл жүгүртүү" деген маани-
лерди билдирет. Бул адамга гана эмес, белгилүү 
чен-өлчөм менен башка жандыктарга да берилген 
табийгый жөндөм болуп саналат. Маселен, жырт-
кыч айбанаттар уулай турган макулукту кармоо, 
курсагын тойгузуу жана жыныстык муктаждыгын 
камсыздоо өңдүү нерселер менен чектелген. Алар-
дагы акыл-ой напсилик сезим-интуиция болуп 
эсептелет. А адамбаласы болсо жаратылган жаамы 
макулуктун ичинен эң шарапаттуусу болгондуктан 
жогорку деңгээлде ой жүгүртүүгө, акыл калчоого 
жөндөмдүү жана руханий жактан да ойлонууга 
милдеттүү. Ал жаралуу, аалам, өлүм жана Куран 
тууралуу ойлонушу керек. 

Ибадатта хушуу, жүрөктө сезгичтик, мами-

леде сылыктыктын пайда болушу үчүн негизги 
шарт – ой жүгүртүү. Бул ааламга эмне үчүн жара-
тылдык? Биз кайда баратабыз? Бул ажайып аалам 
кантип жаратылды? Кимдин мүлкүн пайдаланып 
жатабыз? Кантип жашашыбыз керек? Өлүм де-
ген эмне, ага кантип даярдык көрүшүбүз керек? 
Мына ушул сыяткуу суроолордун жандырмагы 
тууралуу ойлонуу адампендени көр тиричилик-
тен, дүнүйөкорлуктан алыстатып, руханий аалам-
га жакындатат. 

Абу Дарда (Алла ага ыраазы болсун) аттуу са-
хаба: "Бир сааттык тафаккур кырк түн бою кылын-
ган нафил ибадаттан артык" деген (Дайламий, ал-
Фирдавс, Бейрут, 1986, II, 70-71).

Ал эми Ахмад ар-Рифаи аттуу олуя мындай 
деген: "Ойлонуу Алла Элчисинин алгачкы амалы. 
Анткени ал бардык ибадаттардан алдын ойлонуу 
үчүн Хира үңкүрүн тандап алган. Азирети Пай-
гамбарыбыз ал жерде Алла Таала жараткан бар-
дык нерсе жана Жараткандын нематтары тууралуу 
ойлонду. Андыктан силер да ойлонбой өмүр ке-
чирбегиле. Ойлогон нерсеңерден пайдалуу жый-
ынтык чыгарып, сабак алгыла!" 

Аалам жөнүндө ойлонуу 

Баарыбызга маалым болгондой ааламдагы бүт 
нерсе адамзааданын кызматына сунулган. Күн, 
жамгырдын көмөгү менен топурактан өнүп чыккан 
өсүмдүктөр жана мөмө-жемиштер адам баласы-
нын азыгы.  Жаныбарлардан алынган сүт, эт, бал 
жана жумуртка өңдүү нерселер биз үчүн зарыл 
ырыскы. Маселен ааламга жылуулук берип, жер 
жүзүнө шоола чачкан күндүн өзү эле баа жеткис 
немат. Мына ушул жана башка бардык ырыскылар-
ды кеңири пайдаланып келген адам баласы аалам-
дагы нерсе атпайдын чыгышы, Ээси, Анын койгон 
талаптары тууралуу ой жүгүртүп, ааламдагы акыл 
жеткис чеберчиликтен сабак алып, шүгүр келтири-
ши керек. Ушундай жол менен ой чабыттаган адам-
перде Алла Тааланын кудуретин жана пенделерине 
болгон Мээримдүүлүгүн дагы да жакшы түшүнөт.    

Күндөрдүн биринде Алла Элчиси (саллаллаху 
алейхи васаллам) жубайы Азирети Аишага кайры-
лып: "Аллага ант болсун. Ушул түнү мага ушундай 
бир аяттар берилди дейсиң, аны окуган менен маани-
си тууралуу терең ойлонбогондорго убал жок!" деген-
ден кийин береги аятты окуду: "Асмандан менен 
жердин жаралуусунда жана түн менен күндүн 
алмашуусунда – акыл ээлери үчүн белгилер бар. 
Алар мейли тик турсун, мейли отурган, мейли 
жамбаштап жаткан абалда болбосун Алланы 
эстешет, асмандардын жана жердин жараты-
лышы тууралуу ой жүгүртүп: "Оо, Улуу Жарат-
кан! Сен мунун баарын максатсыз жараткан 
эмессиң. Сен Аруусуң! Бизди тозок азабынан 

ОЙ ТОЛГОО-
TАФАККУР

Неждет Тосун Теология илимдеринин 
доктору

сакта!" (дешет)" (Аали-Имран сүрөсү, 190-191-аяттар), (Ибн-
и-Хиббан, Сахих, II, 386).  

Ааламдын жаратылышы, кубулуштар жана 
андагы ажайып мыйзамдар тууралуу ойлонгон 
адамдарга ибарат боло турган көптөгөн аяттар 
бар. Анда алардын айрымдарын назарыңыздарга 
суналы: 

"Ырас эле алар төбөдөгү асманга караш-
пайбы? Аны кантип куруп, кантип кооздогону-
бузга жана анда эч кандай жылчык жок экен-
дигине карашпайбы? Биз жерди жайып кенен 
кылдык жана ага тоолорду орноттук. Анан ага 
түрдүү кооз өсүмдүктөрдү жуп-жубу менен 
өстүрдүк. Биз муну бардык кайтуучу пенделе-
рибизге эскертме жана үлгү үчүн жасадык" (Каф 
сүрөсү, 6-8-аяттар).

"Биз асмандар менен жерди, алардын ара-
сындагы бардык нерселерди жөн жерден жа-
раткан эмеспиз. Биз аларды акыйкаттык үчүн 
жараттык, бирок көпчүлүгү аны билишпейт" 
(Духан сүрөсү, 38-39-аяттар). 

"Көрбөйсүңөрбү, акыйкатта Алла асман-
дан жамгыр жаадырып, аны жер бетиндеги 
булактарга кошту. Анан, ал аркылуу түрдүү-
түмөн эгиндерди чыгарат. Анан (мезгил ырга-
гына жараша) алар куурап, саргайып калганын 
көрөсүң, анан аны Алла  күкүмгө айлантат. 
Мында акыл ээлери үчүн эскертүү бар!" (Зумар 
сүрөсү, 21-аят). 

"Ал (Алла) жерди жайып төшөгөн, анын 
үстүнө тоолорду кадап, дарыяларды жасаган. 
Ал ар бир мөмө-жемишти  жуп-жубу менен 
жараткан. Күндүздү түн менен жапкан. Акый-
катта, мында акыл жүгүрткөн адамдар үчүн 
(Алланын бар экендигин даңазалаган) далил-
дер бар" (Раад сүрөсү, 3-аят).

Ааламдагы жараяндар тууралуу ой жүгүртүп, 
аяттарды кунт коюп окуган адам: "Аалам деген 
эмне? Мен эмне үчүн жаратылдым? Бул дүйнөнүн 
сыры эмнеде? Бактылуулуктун жолу кайда? Мен 
кантип жашашым керек? Кайдан келдим, кайда 
баратам?" өңдүү суроолорго жооп алат. Акыйкат 
түшүнүк калыптанат. Калыптанган дүйнө таа-
нымы адамзааданы дүнүйөнүн убактылуу жыр-
галчылыгынан алыстатып, эң туура жолго салып, 
түбөлүктүү бакытка   жеткирет. 

Жаратылуу жөнүндө ойлонуу 

Адамбаласынын жаратылышынын  өзү эле 
жык-жыйма ибарат. Ошол себептен Куран-и Ка-
римде жаратылыш тууралуу кеп козгогон жана 
адампендени акыл жүгүртүүгө чакырган көптөгөн 
аяттар бар. Алардын айрымдары менен таанышып 
алыңыздар: 

"Эй, адамдар! Өлүмдөн кийинки тир- 
илүүдөн шектенсеңер, албетте, биз си-
лерди топурактан, анан бир тамчыдан, 
анан уюган кандан, түссүз бир үзүм эт-
тен өзүңөргө (кудуретибизди) билдирүү 
үчүн жараттык. Ошентип, жатындар-
да (Өзүбүз) каалаган белгилүү мөөнөткө 

чейин кармайбыз. Анан ымыркай кылып чы-
гарабыз. Андан кийин эрезеге жетесиңер. Кээ 
бирлериңер кайтыш болуп, кээ бирлериңер 
көп нерсени үйрөнгөндөн кийин (акыйкатта) 
эч нерседен кабарсыз болуп өмүрдүн алсыз (ул-
гайып) чагына чейин барасыңар. Какшып кур-
гаган жерди көрүп турасыңар го. Ага жамгыр 
жаадырсак кыймылга кирип, көөп, ар түрдүү 
кооз өсүмдүктөрдү өңдүрөт" (Хаж сүрөсү, 5-аят).

"Биз инсанды тандалма чоподон жараттык. 
Андан соң аны тамчы түрүндө бекем орунга 
жайгаштырдык. Андан соң тамчыдан уюган 
кан жараттык, уюган кандан бир үзүм этти жа-
сап, бир үзүм эттен сөөк жасадык да, сөөктү 
эт менен каптадык. Андан соң аны башка бир 
жаратылышта өстүрдүк. Жаратуучулардын эң 
мыктысы Алла Улуу!" (Муминуун сүрөсү, 12-14-аяттар).

Ар бир адамдын бармак изинин ар башкача бо-
лушу жаратылуунун даанышман сыры, нары иба-
раттуу көрүнүш. Муну изилдеген илим тармагы 
бармактын учундагы издер өмүр бою өзгөрүүсүз 
каларын, бир адамдын бармагынын изи башка эч С

кимдикине эгерим окшобосун аныктаган. 
Аталган ачылыш 19-кылымдын аягында анык-
талып, пайдаланып келе жатат. Аныгында 
бул акыйкат Куранда мындан 1428 жыл мурда 
билдирилген.

 "Адампенде Бизди сөөктөрдү чогулта 
албайт деп ойлоубу? Албетте, чогултабыз. 
Жадагалса анын бармагынын учунан бери 
өз калыбына келтирүүгө кудуреттүүбүз!" 

(Кыямат сүрөсү, 3-4-аяттар).

Өлүм жөнүндө ойлонуу 

Өмүр-өлүм тууралуу ойлонуу адамдын иш-
аракеттерине, ой жорумуна жана жашоого бол-
гон көз карашына оң таасирин берет. Азирети 
Пайгамбарыбыз (саллаллаху алейхи васаллам) 
мындай деген:

"Бардык жыргалчылыкты түбү менен жок кылган 
өлүмдү көп-көп эстегиле!" (Тирмизий, Зухд, 4; Кыямат, 26). 

Өлүм тууралуу ойлонуу напсини тизгинде-
генге жардам берет. Ачкөздүк сезимдердин ордун 
токпейилдик, канаат өңдүү изги сезимдер ээлей 
баштайт. Керисинче өлүмдү такыр эстебей, бай-
лыктын артынан кууп, дүнүйөнү ашкере сүйүү 
адамды руханий дартка чалдыктырат. Кызганыч, 
текеберлик, жана көйрөңдүк дүнүйөгө болгон 
сүйүүнү оожалтат. Мындай ахлаксыздыктын жана 
рухий илдетин алдын алуунун эң сонун жолу – 
караңгы көрдү, ак кепинди, суракты ойлонуу. 

Анда, Имам Газзалинин насаатына кулак салалы: 

"Уулум! Каалаганыңдай жаша, бирок бир 
күнү сөзсүз көз жумасың! Каалаганыңды сүй, 
бирок, албетте андан айрыласың! Каалаганыңды 
жаса, сөзсүз ага эсеп берчү күн келет! 

Уулум! Жан дүйнөнү жетилтүүнү, тазартууну, 
напсини тизгиндөөнү жана өлүмгө даярдык көрүүнү 
максат кылышың керек. Анткени акыркы аялдамаң 
кабыр болот. Азыксыз жолго чыга көрбө!" 

Умар бир Абдулазиз акыркы кутпасында 
мындай насыяттарды айткан эле: 

"Оо, калайык калың журт!

Өтүмүштөгүлөрдүн ордуна бүгүн силер 
келдиңер. Эртең биздин ордубузга башкалар келет. 
Өзүңөр күбө болгондой, келгендер кетип жаты-
шат, кеткендер кайткан жок. Баарыбыз Алла Таа-
ланын алдына барабыз. Арабыздан айрылып, акы-
ретке аттангандарды күн сайын көрүстөнгө чейин 
узатып баруудан сабак алып жатасыңарбы? Алар-
ды кара топурактын астына төшөксүз, жаздыксыз 
жалгыз жаткырып келип жатасыңар. Өлүмдүн 
ачуулугун татуу, кош айтышуу кандай гана ибарат-
туу жагдай.  Адамзаада сүйгөн нерселеринин баа-

рын калтырып, мурда эч бир көрбөгөн, тааныбаган 
бир ааламга кетип жатып бул жалгандагы кайды-
герликтен сөзсүз ойгонот. Ажалдын, өлүмдүн чын-
дык экендиги көзгө көрүнүп калган соң баары кеч 
болуп, мүмүнчүлүктүн баары колдон кеткен болот. 
Аларга  тек тирүүлүктө жасаган жакшы амалдары, 
кынтыксыз орундатылган ибадаттары гана жары-
гын чачып, пайдасын тийгизе алат".

Ыйык Куранда: "Ар бир жан өлүмдү татат. 
Силерди бул жалганда жакшылык менен да, жа-
мандык менен да сынайбыз. Силер албетте Биз-
ге кайтасыңар!" (Анбия сүрөсү, 35-аят) деп буйрулган. 

Көрүстөндөр аманат өмүрдү текке кетирген 
адамдарга толо. Адамзаада мейли сарайда, мейли 
жеркепеде жашасын эч ким бул дүйнөгө түркүк 
боло албайт. Адамды өлүм жакалагандан кийин 
бийлик, байлык атпай башкаларга өтөт. Андан эч 
ким качып кутула албайт. 

"Кутулуу үчүн жан талаша качкан 
өлүм албетте силерге жолугат. Андан соң 
көрүнөөдөгүнү да, көмүскөдөгүнү да билген 
Аллага кайтарыласыңар. Ошондо Ал бардык 
иш-аракеттериңерди ийне-жибине чейин 
өзүңөргө кабарлайт" (Жума сүрөсү, 8-аят).

"Уулум! Каалаганыңдай 
жаша, бирок бир күнү 

сөзсүз көз жумасың! 
Каалаганыңды сүй, бирок, 
албетте андан айрыласың! 
Каалаганыңды жаса, сөзсүз 

ага эсеп берчү күн келет! 
Уулум! Жан дүйнөнү 

жетилтүүнү, тазартууну, 
напсиңди тизгиндөөнү 
жана өлүмгө даярдык 

көрүүнү максат кылышың 
керек. Анткени акыр-

кы аялдамаң кабыр бо-
лот. Азыксыз жолго чыга 

көрбө!"

"Момун-мусулмандардын Аллага бол-
гон сүйүүсү өтө бекем!" (Бакара сүрөсү, 165-
аят).

Мээримиң, мага болгон сүйүүң жүзүмдү 
назик сылайт. Жан дүйнөмдү бейпилдик-
ке бөлөп, элжирете термелтет. Чар тара-
бымды салкындатып, жүрөгүмдү кубантат. 
Жамалыңды сагындым Улуу Эгем! Арзууга, 
кусалыкка чыдай албай ыйлап турам...

Оо, Жараткан Кудай Таалам! Сен мени чындап 
сүйдүң. Нечелеген адамдар сени сүйгөн сыяктанып  
көрүнгөнү менен, алар ар дайым өзүн гана сүйөт. 
Анткени алар алсыз.

Жалпы адампенде тирүүлүк үчүн, асыресе му-
сулмандар көөдөнүндөгү ыйманы үчүн Сага карыз. 
Баарына ырыскы бердиң, берип келатасың жана 
акыретке чейин бересиң.... Көрпенделик кылып 
алардын көбү өмүрдүн өрткө түшөрүн ойлоп да 
койбостон, өрөпкүп, текеберленип, терсаяктык кы-
лышты. Капилеттен өкүнүч өзөктү өрттөдү. Бирок 
кеч болуп калган эле. 

Мени чындап тааныган, мени чындап аяган 
жалгыз Сенсиң! Сенден эч нерсе жашыра албайм... 
Мени чындап сүйгөн да Сенсиң... Мени чындап 
сүйгөнүңдү кантамырларым да сезип турат... Эгер 
мени мынчалык сүйбөгөнүңдө, Өзүңдү мага эстет-
пес элең. 

Сүйбөгөн болсоң, издетпейт элең мынчалык... 
Мени сүйгөнүң айдан ачык. Ошондуктан жаным, 
дилим, дегеле турган турпатым Сени сүйөт.. Мен 
Сенин кулуңмун. Сен гана чексиз мээрим төгөсүң 
бүт кулуңа. 

Сен мени бериле сүйдүң. Эч нерсе талап кыл-
бастан, талыкпай сүйдүң. Чалкыган сүйүүңө чамам 
жетпей, алсыздыктын кучагында калып келем. Мен 
Сени сүйүүдө чындап алсыз, дармансыз бир байкуш 
пенде экенимди да моюндап олтурам. 

Сен анык Жаратуучусуң! А мен кулчулук озуй-
памды да жарыта өтөй албай, өзүмдү жемелгеним 
жемелеген...

Көпкө издебей Сени таптым. Анткени, бүт жа-
ратылышта Сенин изиң бар экен. Айланамда Сенин 
сан миң чебердигиң... Айрым адамдар ашкере сулуу, 
айрымдарынын өңү серт, айрымдары орточо. Башка 
макулуктарда да дал ушундай көрүнүш. Түбөлүктүү 
да жалгыз Сен экенсиң...  А башка макулук атпайды 
өлүм, түгөнүү, бүтүү, жок болуу күтүп турат.

Арбалып, дагы да тигиле карадым. Көзгө 
көрүнгөндүн баарын окугум келди. Колумдагы розаны 
да. Асманга көз жүгүрттүм, жаңы төрөлгөн ай, түркүн-
түстөгү жылдыздар. Эх-х, эмне деген чеберчилик! - де-
дим. Тоо-таштагы кооздукка, ай-жылдыздагы нуруңа, 
күндүн көз уялткан жарыгына, оттун ысыктыгына сук-
тана тиктедим. Ушунун бүт-бүт баарын жаратууга Сен 

Мен унуттум, ошондо да Сен 
унутпадың. Бир учурларда 

атыңды атабас болуп, кайды-
герлик сазына батып кеттим. 
Ошондо да мени чанбадың...

сулмандар көөдөнүндөгү ыйманы үчүн Сага карыз. 
Баарына ырыскы бердиң, берип келатасың жана 
акыретке чейин бересиң.... Көрпенделик кылып 
алардын көбү өмүрдүн өрткө түшөрүн ойлоп да 
койбостон, өрөпкүп, текеберленип, терсаяктык кы-
лышты. Капилеттен өкүнүч өзөктү өрттөдү. Бирок 
кеч болуп калган эле. 

жалгыз Сенсиң! Сенден эч нерсе жашыра албайм... 
Мени чындап сүйгөн да Сенсиң... Мени чындап 
сүйгөнүңдү кантамырларым да сезип турат... Эгер 
мени мынчалык сүйбөгөнүңдө, Өзүңдү мага эстет-
пес элең. 

Мени сүйгөнүң айдан ачык. Ошондуктан жаным, 
дилим, дегеле турган турпатым Сени сүйөт.. Мен 
Сенин кулуңмун. Сен гана чексиз мээрим төгөсүң 
бүт кулуңа. 

бастан, талыкпай сүйдүң. Чалкыган сүйүүңө чамам 
жетпей, алсыздыктын кучагында калып келем. Мен 

Исхак Акылбек уулу

 
Өзүң оо, 
Улуу Эгем!

гана кудуреттүүсүң. Мүлдө жандуу-жансызды 
кынтыксыз тейлеп турган Күчүңдүн тегиздигин, 
Өкүмүңдүн калыстыгын көрдүм... 

Сенин жашыруучу сыпатыңды сүйдүм. 
Анткени Сен ушу кезге чейин эч бир айы-
бымды, өксүк тарабымды ачыкка чыгарбадың. 
Эркиңди сөз менен сыпаттоого чындап көзүм 
жетпейт экен. Алты жүз нар көтөрө алгыс 
күнөөм бар... Ошого карабай жандүйнөмдү, 

ой-кыялымды Өзүңө чейин бийиктеттиң.  
Кечиримиңден айланайын Алла Таалам! Берешен-
дин берешени, анык айкөл Сенсиң. 

Мен унуттум, ошондо да Сен унутпадың. Бир 
учурларда атыңды атабас болуп, кайдыгерлик сазы-
на батып кеттим. Ошондо да мени чанбадың...  

Улуу Жараткан Кудайым!  Сенин мээримиңе 
башкалкалап, Сени сүйүүнүн ордуна,   өзүмдөй 
алсыз бир пендеңе сүйүүмдү арнадым... Ал үчүн 
күйүп-жандым. Сен ошондо да таштабадың... Мени 
мээрим төгө эркелеттиң, а мен кулчулугумду унут-
тум. Санап бүткүс жакшылыгыңды билбедим. Дале 
Сен белектериңди аябадың.

Муңканып арызданган, даттанган, сыздаган 
пенде мен болдум, сабыр кылган Сен болдуң. 

Оо, Жараткан! Сүйөм, аткарам, орундатам деп, 
бирок сөзүндө турбаган пендең алдыңа келди... 

А азыр кусалыктын, сагынуунун жалынына бой 
таштадым. Жамалыңды, сөз жеткис сулуулугуңду 
элестетким келди. Балким, жүрөгүм Сага өтө жа-
кын болгондо сулуулугуңдун бир учкунун көрсөтүп 
эстен тандырар белең. Кусадармын Сага. Күрөө та-
мырымдан да жакын болушуңду каалап турам. Би-
рок, бул да жетишпейт мага. 

Корком... Көшөгөнүн артында калып кетүүдөн 
корком. Башкаларга көрүнүп, мага көрүнбөй койо-
бу деп санааркап, коркуп турам. 

Жамалың... Бүт каалоом жалгыз Сенин жамалың, 
атыңдан айланайын Алла Таалам! Мени эми эч качан 
Өзүңдөн бөлбө. Ага чыдай албайм. Төбөм менен жер 
казсам да жамалыңды көрө албай каламбы деген санаа 
өзөктү өрттөйт. Анткени менде ага жеткидей амалым 
да, ибадатым да, сообум да жок. Анан калса, күнөөгө 
баткан бүт дене-турпатымды өзүм араң көтөрүп ту-
рам. Ушул кебетем менен жамалыңды көрүүгө татык-
туу эмес экенимди моюнга алам. Дүйүнө кирдетти, 
напсим саат сайын алдап, каргышка калган шайтан 
тооруганын койбоду.  

Алдыңа алгач жаратканыңдай болуп күнөөсүз, 
таза баруу кыялымда калкып учат. Бирок кайдан... 
Колум да, рухум да жакыр.

Үмүтүм, байлыгым, барлыгым, каалоом, арзу-
ум жалгыз Сенсиң, Аллахым!

Баязид Бистами дары-дармек жасап 
жаткан дарыгерге кезигип калат да, суроо 
салат:

– Айланайын дарыгер! Мен тушуккан 
дартка дармегиң барбы?

– Анчалык күйүккүдөй эмне дартка 
чалдыктың эле?

– Күнөөкөрлүк дартына, 
күнөөкөрлүк...

Дарыгер:

– Мен күнөөдөн айыктырчу дармекти 
белбейт экем, – деп колун жайып, эринин 
мурчуйтат. Дал ошол маалда эч нерседен 
капарсыз турган жинди чалыш жигит сөзгө 
аралашат:

– Ата, сиз чалдыккан дарттын дабаа-
сын мен билем. 

– Айт, айта кой садага, канткенде айы-
гам ушу күнөөкөрлүктөн?

Аныгында кайыптан кабары бар ке-
менгер болгону менен эл көзүнө акылынан 
адашып делөөрүгөн жинди чалыш көрүнгөн 
жигит дарттуу адамдын дабаасын минтип 
түшүндүрөт:

– Он дирхам тообанын тамыры 
менен он дирхам истигфардын жалбыра-
гын аласыз! Буларды жүрөктүн соккусуна 
салып тавхид токмогу менен жакшылап 
жанчыңыз! Анан аны ынсап элеги менен 
элейсиз! Эленгенди көз жаш менен жууруп, 
ашыгылык жана бушаймандыктын тан-
дырына бышырыңыз! Бышырылган ара-
лашмадан күнүнө такай беш кашык ичип 
турушуңуз керек. Ошентип, жаныңды 
кыйнаган дарт сен көр мен көр жок болот!..

Кеменгерликтен тамган даанышман-
дыкты уккан Бистами чындап арбалат.  
Чыгып баратып:

– Сен сыяктуу кеменгерди жинди деп, 
өзүн акылман ойлогон адамдарга убал!. 
–  деп жигиттин колун кыса коштошуп 
жөнөп кетет.

Ал-Мутакаббир

"Ал-Мутакаббир" "өтө улуу" деген маанини ту-
юндурат.

Чындыгында текеберленүү, өзүн кыйын сезүү 
жана көрсөтүү макулуктарга, анын ичинде адамдар-
га таандык сыпат эмес. Мына ошондуктан текеберчи-
лик сыпаты адамдарга, момун мусулмандарга колдо-
нулбайт жана колдонулушу да туура эмес. Анткени, 
"Мутакаббирдин" текеберленүү, бой көтөрүү, өзүн 
кыйын сезүү деген маанилерге да келет. Акыйкатта, 
макулуктардын текеберленүүгө акысы жок. Тескери-
синче, макулуктар Кудайдын алдында төмөн, байкуш 
жана муктаж болушат. Керек болсо, Намруд сыяктуу 
өзүн кудайга теңегендерди (кудайдын ордуна койгон-
дорду) тындым кылууга бир чымындын, же бир ми-
кроптун өзү эле жетиштүү. Мына ушундай алсыздык 
менен муктаждыктардан куткара албаган жандардын 
кыйынсынганы – жалганчылык менен түркөйлүк бо-
луп эсептелет. Бирок, Алла Тааланын затында, ысым-
сыпаттарында улуулук менен ыйыктыктын бардык 
түрү камтылган. Андыктан, өзүнүн улуулугу менен ый-
ыктыгын билдирүүсү, таанытуусу эч бир шериги жок 
болгон Алла Тааланын өздүк жана илахий акысы.

Ал-Хаалик

"Ал-Хаалик" "Жаратуучу" дегенди билдирет. Араб 
филологдору "ал-Хаалик" деген сөздүн түпкү мааниси 
"такдир"сөзү менен тыгыз байланышта болуп, "өлчөм 
жана ченем берүүчү" деген маанини туюнтат, дешет. 

Филологдордун пикирин да эске ала турган 
болсок, "ал-Хаалик" сөзүнөн "бардык нерсени 
алдын ала мерчемдеген жана белгилүү бир мак-
сатта ыңгайлуу абалда Жаратуучу" деген маани 
чыгат.

Чындыгында бардык макулуктардын Жа-
ратуучусу – жалгыз Алла Таала. Ал жараткан 
нерселеринин баарын ыңгайлуу жана максаттуу 
түрдө жараткан. Ошондуктан, кыпындай болгон 
электрондордон алп планеталарга чейинки бардык 
нерсе өз орду менен жаратылып, өз огу менен айланып 
турат. Булардын арасында эч качан башаламандык 
жана хаос болгон эмес жана болбойт. Анткени аларды 
жаратып жана аларга чен-өлчөм койгон Кудуреттүү 
Алла Тааланын Өзү.

Ал-Баари

"Ал-Баари" "ооруу-сыркоодон алыс жана ар кан-
дай кемчиликтерден таза, аруу" деген маанилерди 
туюнтат. Ошондой эле "бардык нерсени кемчилик-
сиз жана кынтыксыз жараткан" деген мааниде да 
колдонулат.

Ырасында, Алла Таала бардык кемчиликтерден 
аруу. Анткени, бутпарасттар "Кудайдын уулу бар" 
дешет. Атеисттер болсо, "эгерде кудай бар болсо 
бири-бирин жакшы көргөндөрдү сүйүүсүнө жет-
кирбейби?" деп дөөрүшөт. Ким эмне гана дебесин 
Алла алардын баарынан аруу жана таза. Алланын 
үй-бүлөсү жок. Ал Адилеттүү. Бирок, биз чектелген 
акылыбыз менен анын адилеттүүлүгүн, керек болсо 
өтө мээримдүү жана аша сабырдуу экендигин да 
жакшылап аңдап биле албайбыз.

А түгүл Алла жараткан макулуктардын баары 
кемчиликсиз жана кынтыксыз жаратылган. Мисалы, 
адам баласынын денеси эт менен сөөктөн турат. Бирок, 
анын жасаган иштерин темирден жасалган роботтор 
да, ар кандай автомат-машиналар да аткара алышпайт. 
Ошондой эле, биздин тынчыбызды алып, мазабызды 
кетирген кичинекей чымынды Алланан башка эч бир 
жандык жарата албайт. Жаратабыз деп аракет кылган-
дардыкы болсо, же бир жери кем, же мутант болуп ка-
лып жатпайбы!? Мына ушуларга тереңден үңүлүп ка-
раган адам Алланын аруу экендигине күбө болот.

Төр маегибиздин кезектеги коногу 
Кыргыз  Эл акыны Сүйүнбай Эрали-
ев болду. Сүйүнбай абаны зыяраттап 

барганыбызда чыгармачылыктын үстүнөн жо-
луктук. Сексен жетиге моюн бербей дале болсо 
чыгарма жаратуу менен алектенген эл акыны-
нын кайратына таң калбай койбойсуң. Адаби-
ятыбыздын учурдагы ак сакалы менен сукбат 
куруп олтуруп токмогу күчтүү маркум союздун 
бир алсыздыгына күбө болдум. Укуругу канча-
лык узун болбосун, камчысы канчалык кандуу 
болбосун киши жүрөгүндөгү ыйман чебин буза 
албаптыр. Болбосо ал кездеги бардык акын, жа-
зуучулар союздун тузун татып, компартиянын 
саясатына ыктатып чыгарма жараткан.  

Урматтуу окурман, анда эмесе, мына ошон-
дой катуу көзөмөлгө карабай Аллага болгон 
ишенимди сактап калган адабият алпы менен 
болгон кызыктуу маекке өз көзүңүз менен күбө 
болуңуз.

 Ассаламу алейкуйм Сүйүнбай аба. Саламат-
сызбы, оорубай-сыркабай демдүү жүрөсүзбү?

Алейкум ассалам! Жакшымын, Кудайга айла-
найын, сыркоодон алыс элемин.

– Аба Ак Башат журналынын "төр маеги-
не" кош келипсиз. Анда төр маегибизди сиз-
дин ушу кезге чейинки жана ушу таптагы 
чыгармачылыгыңыздагы ийгиликтер жана 
жаңылыктардан баштасак?

– Эми, азыр чыгармачылык деле жашка жара-
ша жайланышып калган кез. Жазуучуга чыгарма 
үчүн ой көбүнчө күтүлбөгөн жерден келет. Ал аны 
башында сактап, улам аздан тактап жана толуктап 
коюп жүрө берет. Качан толук бышып жетилгенде 
гана, ал аны кагазга түшүрө баштайт. Бул жагынан 
караганда жазуучу эгин айдап, жайлата аны багып 
өстүрүп, күзүндө түшүмүн жыйган дыйканга ок-
шош. Мына мен сексен жетиге карадым. Мындай 
куракта чыгарманын өнүгүп, оожалышы кыйыны-
раак болот. Ошондуктан учурда көбүнчө өткөнгө 
кайрылып, өткөн күндүн кайсы бир кемчиликте-
рин толуктап, ага жаңы көз караш кийирип иштеп 
жатабыз. "Кыбыраган кыр ашат" дегендей, аракет 
токтобой жүрүп жатат. Ушунун өзүнө Кудайга тоо-
бо. Башында талыкпай иштегенге, зерикпей көпкө 
отуруп чыгарма жазганга көнгөнбүз. Ошол калы-
быбыздан жазбасак экен деп тилейбиз.

Мындан эки жыл мурда "Аман өткөн, аа мен 
өткөн жаштыгыма кусамын" деген бир китеп чы-
гардым. Эң акыркы китебим ушул болду. Бул ки-
теп азыркы мезгилге арналган. Мен өзү баш-аягы 
жыйырма бештей китеп жазып, чыгарыптырмын. 
Алардын көбү орус тилине жана башка тилдерге 

"Биз 
Кудайды 
сүйөбүз!"

Кыргыз Эл баатыры

Кыргыз Эл акыны Сүйүнбай Эралиев

"Алла Тааламдын 
көңүлүмдө, жүрөгүмдө эч 
бир нерсеге алмаштыргыс 
өзгөчө орду бар. Бизге 
көзөмөл кылып турган Улуу 
Күч бар экенин эч убак-
та унутпашыбыз керек. Биз 
бул дүйнөгө Ошонун ами-
ри менен келгенбиз. Бизге 
бүт нерсени Кудай Таала 
берип жатат". 

которулган. Кудайымдын мага буйруган бул жо-
лунда чыгарма жаратууда көптөгөн түйшүктөрдү 
баштан өткөрдүк, өтө жоопкерчиликтүү, жаралы-
шы өтө кыйынга турган чыгармаларды жаздык. Чы-
гармачылыгымдагы чыйырга көз жүгүртө турган 
болсом, Кудайга шүгүр бул жагы жаман эмес. 

– Сүйүнбай аба, сиз адабият айдыңындагы 
алптардын бирисиз. Адабияттын ысык-суугун 
тартып, казанында кайнадыңыз. Адабиятыбыз-
дын азыркы абалына кандай баа бересиз? 

– Кыргыз тили, кыргыз адабияты мурункудай 
бийиктей, мурункудай өнүгө албай же абада эмес, 
же жерде эмес, ара жолдо каалгып турган чагы. Се-
беби адабияттын колдоочулары да, кызыккан окур-
мадары да  аз болуп жатат. Советтер Союзунун учу-
рунда адабият болуп көрбөгөндөй өнүгүп-өскөн. 
Адабиятка коюлган талап дагы, сын дагы күчтүү 
болгон. Ошол кезде элге керектүү, элге азык боло 
турган чыгармаларды жазуу талабы коюлган. Ада-
биятчылар абдан кадырлуу болгон. Башка мамле-
кеттердин жазуучулары менен ай сайын болбосо 
да эки, үч айда бир жолу кезигип, кеңешмелерди, 
жыйналыштарды өткөрүп турчубуз. Ошолорду 
эстеген сайын адабиятыбыздын азыркы абалына 
боорум ооруйт. Кадимкидей кейийм.

– Сиздин оюңузча Чыгыштын акын, жазуу-
чулары эмнеси менен тарыхта өзгөчө орунду 
ээлеп калышты?

– Тажик-фарсы адабиятынын алптары, мусул-
ман Күн чыгышынын атактуу уулдары Фирдоуси 
менен Саади, Хафиз менен Жами жана Юнус Эмре 
менен Жалалиддин Руминин ысымдары биз үчүн 
кымбат. 

Теңелүүгө Жами, Руми, Хафизге

Талант менен, укук кайда а бизде?

Алар ырдын олуясы болушса,

А биз али бешиктеги наристе.... – деп бир учур-
ларда жазган элем. 

Булардан башка Абдуррахман Жаминин чы-
гармачылыгы, бир сөз менен айтканда, өзүнөн мур-
дагы маданий салтты сыйлап, аны аяр бапестеп, ан-
дан ары новаторлук менен өнүктүрө билүүнүн эң 
сонун үлгүсү. Ал үлгү кийинки муундар үчүн, биз 
үчүн, биздин неберелер үчүн мураска калган. Анын 
ыр-поэмалары адамзаттын руханий дүйнөсүнөн 
агылып чыгып, Чыгыштын келечек маданиятынын 
жаңы, жаш бүрчүктөрүн сугарып кандырып келген 
улуу дайра. Ошентип, мындай караганда морт, ча-
бал материалдан жаралгансыган адам табияты бо-
лотко тете бекем экендигин далилдеди жана алты 
кылымдан ашык мезгилди өзүнө багындырды.

Чыгыш акындарынын ысмы да, чыгармалары 
да байыркы Чыгыштын сыйкырдуу жана жанга жа-

гымдуу музыкасы сыяктуу туюлат мага. 

–  Аба өзүңүз айткандай, көптөгөн чы-
гармаларды жараткансыз. Анын ичинен 
"Сага айткан сыр" аттуу ой каймагын кал-
пыган китебиңизден сизди ойду сүйгөн, 
ойчул инсан катары тааныйбыз. Эми, ойду 
баалаган жазуучу катары Улуу Аллага, ди-
нибиз Исламга кайрылган учурларыңыз 
болдубу?

– Алла Тааламдын көңүлүмдө, жүрөгүмдө эч 
бир нерсеге алмаштыргыс өзгөчө орду бар. Бизге 
көзөмөл кылып турган Улуу Күч бар экенин эч 
убакта унутпашыбыз керек. Биз бул дүйнөгө Ошо-
нун амири менен келгенбиз. Бизге бүт нерсени Ку-
дай Таала берип жатат. 

Мен "Кесир инсан" аттуу поэма жаздым, мына 
бу дүйнөлүк жаңы агымга арнап. Жакшылап назар 
сала турган болсок, Кудай адамга бүт эле нерсени 
берип коюптур. Маселен, акыл-эс, илим-билим, 
кен-байлык, жаңы технология, теңчилик, демокра-
тия жана ушул сыяктуу көптөгөн нерселер. Ойлоп 
көрсөк акыйкат, туура жол деле берилиптир. Жа-
нагы айтылгандардын жакшы жактары басымдуу-
лук кылат экен. Адампендең болсо, терсаяктык, 
кесирлик кылып, жакшы нерсени жаман жолго 
колдонуп, бири-бирин кырып-жоюп, бүтүн, пай-
далуу нерсени бүлүндүргөнүн койбой келе жатат. 
Менин бул чыгармамдын негизги өзөк мазмуну 
Кудайымдын бизге ыроологон жакшылыктарын 
камтыйт.  

	 Эми, экинчи маселеге келели. Дин – 
өткөндүн калдыгы, биз жашаган система аны "зы-
яндуу" деп үйрөттү. А чынында дин – бүтүндөй 
адамзат коомунун тарыхы, өтө таасирдүү өзүнчө 
бир илим. Ал адабият сыяктуу эле жалпы мадани-
ят.

Көп жылдар бою динди катуу куугунтукка алуу 
менен биз эч нерсе уткан жокпуз, тескерисинче, 
дин сыяктуу зор рухий күчтөн оолак калдык.  Ошо-
ну эми түшүнүп жатабыз. Андыктан, мектептерде 
диндин чыгышы, тарыхы жана анын тарбиялык 
өңүтүнөн сабак өтүлүүгө тийиш ко. 

Азыр адамдык ыйман, абийир жетишпей жат-
кан кезде Ислам дини өзүнчө философия, дүйнөгө 
өзүнчө көз караш, бүтүндөй түрк элдеринин ма-
даний казынасы катары зор мааниге ээ экенин эч 
ким тана албайт. Руханий жакырлык – бул динсиз 
калуунун натыйжасы экенин турмуш бүгүн анык-
тады.

– Аба айтсаңыз, бүгүнкү күндө ахлаксыз-
дык, сойкулук, паракорлук, бөлүнүп-жырылуу 
сыяктуу жаман жоруктар кыргыздын келече-
гине шек туудуруп, ал тургай кыргызды артка 
тартып жатканын жашыра албайбыз. Мына С

ушундай жагдайда Ислам дини менен ши-
релишкен биздин улуттук баалуулуктары-
быз кыргызды жогоруда айтылган кооптуу 
нерселерден куткарып кете алабы? 

– Албетте куткарып кете алат деп ой-
лойм. Акылбек, жанагы сен санап чыккан 
кылымыштардын баары мени да абдан кейи-
тет. Мен бул жоруктарды кылмыш, абийирге 
чыккынчылык деп эсептейм. Азыркы заман-

дын кыйын шартына анык таза, анык мээнеткеч-
тик, абийирдүүлүк туура келет. Кудай баарын 
көрүп турат, көзөмөлдөп турат. Ошондуктан, Улуу 
Кудайдын алдында күнөөгө батпайлы замандаш-
тар. Акыл-эстин ээси катары адам баласы жасаар 
ишин жети өлчөп бир кескени жакшы. Бир ишти 
баштаарда, Кудайды эстеп, Кудайга тообо деп, бата 
тилеп анан башташ керек. 

– Аба өзүңүз жакшы билесиз, союздун учу-
рунда илим-билим бир топ өнүгүп, албан же-
тишкендиктер жаралган. Мына ошол доордун 
тузун татып, атеизмге сугарылып өскөн кыргыз 
интеллигенциясынын учурда кайрадан динге 
кайтышын, башкача айтканда, атеизмди чанып 
кетишин кандайча түшүндүрүп бере аласыз?

– Өзү негизинен динди чануу жакшы жорук 
эмес, кесирлик. Динсиздик тарыхта эч качан жак-
шы натыйжа алып келген эмес.

А жанагы союз учурундагы атеизмдин 
күчтүүлүгүнө "Токмогу күчтүү болсо, кийиз казык 
жерге кирет" деген аныктама туура келет. Андан 
бери бир топ убакыт өтүп, көпчүлүк ага эми өзүнүн 
калыс баасын берип жатат. Азыр динге, ишенимге 
эркиндик берилип, бүт дүйнө атеизмден кайткан 
учурда дагы "мен атеистмин" деп көкүрөк каккы-
лап, Кудайды чангандыкты анык кесирлик деп баа-
лайм. 

Ал кезде бийликтин талабы ошондой болгон. 
Бирок мен башта айткандай, Кудай, Кудайдын 
Улуулугу, Ыйыктыгы көңүлүбүздө ар дайым жа-
шап келген. Соцализмдик күчтүү талаптын алдын-
да адамдар Кудайды канчалык оозу менен танба-
сын, бирок өзүн Кудай алдында күнөөлүү сезип 
ошол учурда жүрөгү титиреп, ичтен зарлап кечи-
рим тилеген. Биз Ага ар убак сыйынышыбыз керек. 
Болбосо, ийгилик бизге берилбейт.

Жалпы журтчулуктагы, анын ичинде мендеги 
ийиликтердин, жетишкендиктердин баарын бизге 
Кудай Таала ыроологон. Ал бизге акыл-эсти, шык-
жөндөмдү бербегенде бул деңгээлге жете албайт 
элек.

Ошондуктан, Кудайдын жолу - улуу жол. 
Андан биз чыгып кете албайбыз. Биз Кудайды 
сүйөбүз. Кудайдын бар экендигин акылыбыз ме-
нен да, жүрөгүбүз менен да сезип, кабылдайбыз. 

Анын алдында биз алсызбыз.

– Аба кабарыңыз болсо керек, дүйнөдө Му-
хаммед Пайгамбарыбыз тууралуу ар кандай 
жалаа күч алып, айрым динсиздер ал кишини 
бүткүл дүйнөгө жек көрсөткүсү келип, жалпы 
мусулмандардын кыжырын келтире турган иш-
аракеттерди жасап келе жатышат. Белгилүү 
акын катары сиздин Мухаммед Пайгамбарга 
болгон пикириңиз кандай?

– Мухаммед Пайгамбар Кудайдын кудурети ме-
нен бул дүйнөгө бир жаралган инсан. Ал кишини 
Кудай жолунда жүрүп жаткандардын жол башчы-
сы дейбиз. Мухаммед Пайгамбардын алып келген 
жолу, ак дини калыс, таза жана акыйкат болгон-
дуктан ушул күнгө чейин өнүгүп-өсүп келе жатат. 
Мисалы, андан мурда же кийин чыккан көптөгөн 
жалган, калпыс диндер, ар кандай системалар жок 
болуп кетишти. Себеби, өзөгүндө же акыйкаты, же 
жугумдуулугу жок болгон. 

А жанагы жалаакорлор кимдир бирөөлөрдүн 
кызыкчылыгын аткарып, же бир кагылышты, жа-
мандыкты тутандыруу үчүн жасап жатышса керек 
деп ойлойм. 

Мухаммед Пайгамбардын тарыхын окуган 
киши жакшы түшүнөт. Ал киши анык наадандык-
ка, адамдын жанын тыйын ордуна көрбөгөн эски-
ликке каршы күрөш ачып, Алла тарабынын берил-
ген жаңы жол, жаңы идеяны жеткирем деп кандай 
гана куугунтукка учурабады. Жанын берүүдөн да 
кайра тартпаган эрктүү, ыйманы бекем Пайгамбар 
болгон. Акыры Ислам дини аркылуу  адамзаттын 
тең жарымына ак жолду көрсөтүп, анык төңкөрүш 
жасап кеткен. Кудай жолунда Мухаммедден өткөн 
улуу киши жок.    

Анын осуяттары элдин оозунда калыптыр. 
Көпчүлүк мусулман өлкөлөр, мусулман эмес 
өлкөлөрдөгү мусулмандар анын осуяттарын кар-
манып, тутунуп жашап келишет. Бул жакшы 
жөрөлгө. 

– Аба, өзүңүз айткандай жүрөгүңүздөгү Ку-
дай сизге бакубат карылык, ден-соолук, аман-
дык берсин. Карыбаңыз, арыбаңыз, чыгармачы-
лыкта дагы илгерилеп кылымдарга кала турган 
көөнөргүс мурастарды жаза бериңиз.

– Силердин атыңар жакшы экен. Ак Ба-
шат – бул соолугус таза, тунук булактын башаты. 
Атыңарга ылайык талыкпай иштеп, эл-журттун 
жан дүйнөсүн кандыра турган  таза, тунук маалы-
маттарды жеткире бергиле. Кыргыздын рухиний 
дүйнөсүн байытыш үчүн иштегиле! Журналыңар 
аркылуу элге руханий таалим-тарбияны жеткирүү 
силердин милдетиңер. Ак Башатыңарга ийгилик 
каалайм, жамаатыңарга амандык тилейм!

Маектешкен Акылбек Халбеков

Соода-сатыкта мал-мүлктүн кемчилигин 
жаап-жашыруу, кандайдыр бир мүлк 
каражатын кардардын кабары жоктугу-

нан пайдаланып өз баасынан жогору баага сатуу, 
сапатсыз мүлктү сапаттуу көрсөтүү сыяктуу жол-
дор менен элди алдоо адал кирешенин арамга ай-
ланышына түздөн-түз себеп болору бышык. 

Ардактуу Пайгамбарыбыз «Бизди алдаган 
бизден эмес» дейт. Мусулман баласынын эң ири-
деги өзгөчөлүктөрү – бул анын туура, түз жүрүшү, 
ишенимдүү, адилеттүү болушу, калп айтпашы. 
Ал беш тыйындык жеке кызыкчылыгы үчүн элди 
алдап, утурумдук дүйнөнүн азгырык лаззатын 
түбөлүк бактысына алмаштырбайт.

Ислам дининде эң маанилүү эрежелердин 
бири – бул «акы-укук» түшүнүгү. Исламдын өзү 
мына ушул түшүнүккө негизделет.

Андыктан бирөөнү алдап мал-мүлкүн сатуу – 
бул анын ыраазылыгысыз мүлк каражатын алуу, 
уурдоо дегендикке жатат. Себеби кардар сатып 
алып жаткан мал-мүлктүн кемчилигин билсе, аны 

бул анын ыраазылыгысыз мүлк каражатын алуу, 
уурдоо дегендикке жатат. Себеби кардар сатып 
алып жаткан мал-мүлктүн кемчилигин билсе, аны 

алмак эмес. Ошондуктан мал-мүлктү кемчилигин 
жашырып сатууда кардардын ыраазылыгы бол-
бойт. 

Пайгамбарыбыз мындай дейт: «Кимде дин бо-
ордошунун ар-намысына, мал-мүлкүнө байланышкан 
акысы болсо, алтын-күмүштүн түк пайдасы болбой 
турган кыямат күнү келгенге чейин аны менен адал-
дашсын (акысын берсин). Болбосо, өзүнүн жакшылык 
иштери (сообу) болсо, соопторунан ошол (акысы бе-
рилбеген) өлчөмдө алынат (да өз ээсине кайтарылат). 
Эгер жакшылыктары болбосо, тиги зулумдукка учу-
раган (акысы тепселген) адамдын күнөөлөрүнөн алы-
нып, ага жүктөлөт» (Бухари, Мазалим, 10).

Ислам дининде соода-сатыкта алдамчылык-
ка, шылуунчулукка, мал-мүлктү ашкере (анда 
болбогон сапаттар менен) мактоого, кемчиликте-
рин жаап-жашырууга тыйуу салынган. Куранда 
төмөнкүчө буюрулат: «О, ыйман келтиргендер! 
Бири-бириңдин мал-мүлкүңдү арам жолдор 
менен жебегиле! Өз ыраазылыгыңар менен 
болгон соода болсо, жегиле!» (Ниса сүрөсү, 29).

Ак Башат казынасынан

СООДАГА КОЮЛГАН МАЛ-МҮЛКТҮН 
КЕМЧИЛИГИН ЖАШЫРУУ

Соңку мезгилдерде өлкөбүздө шайлоо 
иштери менен шайлоо өнөктөштүгү 
аябай күч алып, жарандардын 

көпчүлүгүнүн назарын өзүнө бурууда. Мына 
ошол шайлоолорго кээ бири кайдыгерликтен 
улам катышпаса, айрымдары "динде шайлоого 
катышууга уруксат бербейт" деген себептер менен 
шайлоого барышпайт. Мындай маселе айрыкча 
аялдардын айланасында көбүрөөк байкалгандык-
тан, биз да ушул тууралуу маалымат берүүнү туу-
ра көрдүк. Макаланын аты эле айтып тургандай, 
бул макала Ислам дининде аялдардын шайлоо 
укугу же болбосо шайлоого катышуу укугу туура-
луу болмокчу.

Ислам дининде аялдардын шайлоосуна же 
шайлоого катышуусуна тыюу салынган эмес. Шай-
лоого катышуу аялдардын табигый укугу болуп 
cаналат. Динде мындай нерсеге тыюу сала турган 
далил болбогон соң, аялдардын толук бойдон шай-
лоого катышууга укугу бар. Ошентсе да кээ бир 
өлкөлөрдө кабыл алынган өкүмдөр менен токтом-
дор ошол өлкөнүн саясий абалына байланыштуу 
болот. Маселен, Азхар фатва комиссиясы тарабы-
нан кабыл алынган аялдардын шайлануусуна жана 
шайлоого катышуусуна тыюу салган фатва (диний 
өкүм) Египет мамлекетинин саясий кырдаалына 

ИСЛАМДА АЯЛДАРДЫН 
ШАЙЛОО УКУГУ

Шамшидин  Маматкулов

байланыштуу чыгарылган. Ал эми абсолюттуу 
түрдө, же болбосо, коомдо мусулман аялдардын 
шайлоого катышуусунда кооптоно турган диний 
да, саясий да эч нерсе жок.

Азирети Пайгамбарыбыздын (саллаллааху 
алейхи ва саллам) доорунда жана андан кийин-
ки мезгилдерде мамлекет башчысын (халифаны) 
шайлоо биат (кабылдап, тастыктагандыгы туура-
луу ант ичүү) түрүндө болгон. Ал эми Пайгамба-
рыбыз Мухаммед (саллаллааху алейхи ва саллам) 
эркек болсун, аял болсун сахабалардын баарынан 
биат алган. Мындай биат алуу оболу Мекке доору-
нун акыркы жылдары Акаба деген жерде болгон. 
Ал биаттарга аялдар да катышкан. Кийинчерээк, 
Медина шаарында жана Меккени каратып алган 
мезгилде да Пайгамбарыбыз (саллаллааху алейхи 
ва саллам) сахабалардан биат алган.

Чындыгында, Пайгамбарыздын (саллаллааху 
алейхи ва саллам) алган биаттарынын диний та-
рабы болгону сыңары саясий өңүтү да бар болгон. 
Анткени, Пайгамбарыбызга аялдардан да биат 
алууну буйруган аятта айрым диний жагдайлар 
айтылгандан кийин, Пайгамбарга карата: " ... дагы 
жакшылык иштерде сага каршы болбоого ант 
(убада) беришсе, анда алардын антын кабыл 
ал!" деп айтылат (Мумтахина сүрөсү, 12-аят). Дал ушул 

нерсе Пайгамбардын мамлекет башчысы катары 
буйруган буйруктары менен түздөн-түз байла-
ныштуу.

Ошондой эле Пайгамбарыбыздын (сал-
лаллааху алейхи ва саллам) пайгамбардыгына 
биат кылуу да бар. Бирок ал биат эмес, "ыйман 
келтирүү, ынануу" деп аталат. Ал эми аят менен 
хадистерде "биат" же "биат алуу" 
деген өзүнчө терминдер бар. Ай-
рыкча сахабалардан: "Алланын 
элчиси (саллаллааху алейхи ва 
саллам) аялдардан биат алганы 
сыңары бизден да биат алчу" 
- деген риваят да бар. Мындай 
хадистер аялдардан алынган биат 
менен эркектерден алынган биат-
тын бирдей даражада экендигин 
айгинелейт.

Пайгамбарыбыздын (саллал-
лааху алейхи ва саллам) сахаба-
ларынан алган биаттары анын 
пайгамбардыгына эмес, мамле-
кет башчылыгына байланыштуу 
экендигин күбөлөгөн дагы бир 
жагдай – анын балдардан биат 
албаганы. Анткени, балагатка же-
телек балдар түздөн-түз же ата-
энелеринин ортомчулугу аркы-
луу Пайгамбарга биат кылууну 
суранышкан. Бирок, Пайгамбар 
балдардан эч бир биат алган эмес. Мына ушулар, 
б.а. балдардын биатка катышпай, аялдардын 
биатка катышуусу аялдардын шайлоо укугуна ээ 
экендигин көрсөтүп турат.

Пайгамбарыбыздын (саллаллааху алейхи ва 
саллам) абасы Абу Талибдин кызы Умму Хани 
Мекке каратылып алынган күнү бутпарастардын 
бирине амандык (Ислам мамлекетине кирүү жана 
ал жерде калуу, же болбосо саясий баш паанек) 
берген. Ошол учурда мамлекет башчысы болуп 
турган Пайгамбарыбыз Мухаммед (саллаллааху 
алейхи ва саллам) да Умму Ханинин бутпараст 
үчүн берген амандыгын кабылдаган. Бул башкару-
учулук, саясий иштер менен байланышкан маселе 
болгон.

Пайгамбарыбыздан (саллаллааху алейхи ва 
саллам) кийин халифалар (хулафа-у рашидин) 
да өз үйлөрүндө отурган Пайгамбарыбыздын жу-
байларынан кеңеш сурап турушкан. Ошондой эле 
Азирети Умар (Алла ага ыраазы болсун) сахаба-
лардан Шифа деген аялдын кеңешине, пикирине 
аябай маани берген.

Үчүнчү халифа Усманды (Алла ага ыраазы бол-
сун) шайлаган учурда ошол мезгилде шайлоо ко-

миссиясынын башчыларынын бири болгон 
Абдуррахман бин Авфтын (Алла ага ыраазы 
болсун) аялдардан да ой-пикир, кеңеш сура-
гандыгы тарыхый булактарда жазылуу.

Өз пикирин билдирүү же өз оюн айтуу 
ал адамдын тажрыйбасы менен билимине 

жараша болот. Ошондой эле, аялдардын билим 
алуусу менен эркектердин билим алуусунда эч 
кандай айырма, өзгөчөлүк болбогондуктан, били-
ми жогору, акыл көрөңгөсү терең, дүйнө таанымы 
кенен аялдардын ар кандай темаларда, керек болсо 
саясий маселелерде да өзүнүн ою менен пикирин 
билдирүүсүнө Ислам дини тыюу салбайт. Антке-
ни Куранда: "Момун (ыйман келтирген) эркек-
тер менен момун аялдар бири-бирине көмөкчү 
(жардамчы). Алар (бири-бирин) жакшылыкка 
чакырып, жамандыктан тосушат" (Тооба сүрөсү, 71-
аят) деп буйрулган. Бул аят туура жана чындык нер-
селер боюнча кеңеш берүүдө аял менен эркектин 
арасында эч кандай айырмачылык жок экендигин 
күбөлөйт. Мына ошондуктан аялдардын саясий 
иштерде кеңеш берүүсүнө жана алардын кеңешчи 
болуусуна да эч кандай тоскоолдук жок.

Жыйынтыктап айта турган болсок, Ислам ди-
нинде аялдардын шайлоого катышуусуна толук 
укугу бар. Ислам укукчулары (факихтер) ар кандай 
диний далилдер менен принциптердин негизинде 
"аялдар шайлоого катыша алышат жана бул алар-
дын укугу" деген тыянакка келишкен. Чындыгында 
шайлоого катышуу бул – аялдардын жарандык да, 
диний да укугу болуп саналат С

Осман  Нури Топбаш

Адампенде напсинин азгырыгына алда-
нып, ыймандын ысык табын житирип, 
көөдөндөгү руханиятты жоготуп алган 

кезде күнөөлөргө ыктай баштайт. Ариетке ах-
лактын берер түрткүсү азайганда терең ой-чабыт 
жана руханий сергектик кайдыгерликке оошот. 
Чыныгы диндар, чыныгы ахлактуу инсан болом 
деген тилек таш каап, аруу тилекти уйгу-туйгу 
ой-элестер, алдамчы сезимдер тооруп кирет. Оор 
күнөөлөр уккулуктуу музыка сымал адамдын нап-
сине жага берип, кадыресе иш катары не кесепе-
ти, не оорлугу сезилбестен, тама-тама көл болгону 
сыңары улангандан улана берет.

А аныгында адамзаада ыңаалап, эне курса-
гынан жерге түшкөндө аппак кардай таптаза, 
күнөөсүз төрөлөт. Мына ушул табигый аруулукту 
сактап калуу үчүн Алла Таала жалпы адамбаласы-
на дин Исламды тартуу эткен. Бул тартуу сырты-

нан жашоо мыйзамы көрүнсө да, түпкүлүгүндө 
Жараткандын Ырайымлуулугу, Мээримдүүлүгү 
аркылуу ыроолонгон. Андыктан адамзаада Ис-
ламды бек тутунуу менен гана табигый аруулу-
гун сактай алат. Дин жолунан тайбай, диндин 
руханиятынан насибин алып, кайдыгерликтин 
көшөгөлөрүн жарып өтө алган деңгээлди багынт-
кан кезде кокус күнөө жасап алган болсо, анын 
оорлугун абийри сезет, абийир ачырканат. Жан 
дүйнөдө   катылып келген изги туюмдар арданат, 
ызаланат, анан сергек тартат. Анан суктанаарлык 
өзгөрүү пайда болот. Жүрөгү жалынсыз күйүп, 
абийири сыздайт, салаалап аккан көз жаш төгүп, 
бүт дилин Аллага сунат. Мына ушул бушайман-
дык, мына ушул жалынсыз  күйүү "тооба" болуп 
саналат. Буга удаалаш бушаймандыкка буулуккан 
жүрөктөн кечирим тилөө үчүн ашып-ташкан 
мунажатты "истигфар" дейбиз.

Каргышка калган шайтандын жетегине ал-
данып, тооба менен истигфарды кечиктирүү - 
өмүрдү ысырапка учуратып, текке кетирүү болуп 
саналат. Өмүр ысырабынан өткөн ары чоң, ары 
кейиштүү ысырап болбос. Акыл-эстүү мусулман 
тооба кылууга ашыгышы керек, карарган жүрөктү 
тазалап, акыркы демдин жакшылыктуу жагына ке-
тишине кам көрүшү зарыл.

Айтууларга караганда ынтызарлуу тикмечи 
сахабалардын бирине собол узаткан:

"Алла Элчисинин: "Алла Таала тообаны пен-
десинин жаны кекиртекке келгенге чейин кабыл-
дайт" деген хадисин чечмелеп бериңизчи?

 Сахаба мыйыгынан жылмайып, тикмечинин 
өзүнө собол таштады:

– Ооба ошондой деген. Бирок сенин кесибиң 
эмне?

– Тикмечимин, кийим тигем. 

– Сен үчүн тикмечиликте кандай иш эң 
жеңил?

Тооба
жана 
көз жаш

– Кайчыны кармап кездемени кесүү.

– Бул иш менен алектенгениңе канча жыл 
болду?

– Отуз жыл.

– Ичер сууң, көрөр күнүң бүтүп, жан кекир-
текке кептелген кезде кездемеңди кесе аласыңбы?

– Жок. Аны эч ким жасай албайт.

– Ээ, тикмечи! Аз убакыт ичинде кыйынчы-
лык тартып үйрөнүп, анан отуз жылы бою оңой 
олтоң жасап жүргөн кесибиңди ошол кезде орун-
дата албасаң, өмүрүңдө эч бир оозанбаган тооба-
ны анан кантип өлүм алдында айтып, кабылдата 
аласың?! Андан көрө ушу бүгүн күч-кубатың бар-
да тооба кылып кал! Болбосо акыркы демиңде ис-
тигфар менен жакшылыктуу өлүм насип болбой 
калышы мүмкүн... "Өлүм келгиче тооба кылууга 
ашыккыла!" (Мунави, V, 65)  деген насаатты эч ук-
кан эмес белең?"

Ушул сукбаттан катуу таасирленген тикмечи 
андан аркы өмүрүн салихтик менен өткөрүптүр.

Тооба менен көз жаш коштолгон истигфар 
Аллага жакындоого эң  таасирлүү себеп. Анткени 
анда терең бушаймандык, ак дилден берилгендик, 
рухий сыгылуу бар. Жаратканга бет алууда жана  
жүрөктүн эң бийик даражаны багынтышында 
олуттуу орду бар истигфар - рухий булганычтан 
аруулануунун жападан жалгыз жолу. Кынтыксыз 
кабылданган тооба пенде менен Жараткандын 
ортосундагы тосмолорду жарып өтүп, тообакерди 
Алланын сүйүүсүнө жеткирет. Муну бизге Куран 
төмөнкүчө сүйүнчүлөгөн:

"Алла шек-күмөнсүз тылыкпай тооба кы-
лып, өтө аруулангандарды сүйөт" (Бакара сүрөсү, 
222-аят).  

Күнөө бейишке кирүүгө бөгөт. Ошол эле учур-
да изги ибадаттар (амали-салих) менен чыңдалып, 
тастыкталып, чын дилден кылынган тооба тозок-

тон кутулууга жол ачат. 

Азирети Пайгамбарыбыз (саллаллаху 
алейхи васаллам)    тозоктон кутулуунун ал-
дын алса, эң сонун болорун төмөнкү хадиси 
менен бышыктаган:

"Күнөө жасаган кезде пенденин жүрөгүнө 
кара так урулат. Эгер ал күнөөдөн арылып, 
кечирим тилеп, тооба кылса, жүрөгү тазарып 
мурунку абалына келет. Муну кылбай күнөөгө 
кайра бет алды дегиче, кара тактар чоңойуп олтуруп 
бүтүндөй жүрөктү каптап калат". Алла Таала-
нын:

"Жок! Жасаган иштери себептүү алардын 
жүрөктөрүн кара так каптап калган" (Мутаффи-
фийн сүрөсү, 14-аят) деген аныктамасынын төркүнү 
ушул жерде жатат.

Башка бир хадисте:

"Эң чоң дарт - бул күнөөкөрлүк. Мунун дабаасы 
түн бироокумда караңгылык жайда кечирим тилөө!" 
деп буйрулган.

Пенделик кылып унутуп же элес албай, же 
байкоостон бир күнөө жасала турган болсо, дароо 
тооба кылып истигфарга сүңгүп, Аллага бет алуу 
кажет. Анткени Алла Таала Өзү ыраазы болгон 
чыныгы момун пенделерди мактоого  алган:

"Ыпластык менен алектенгендер, өз жа-
нына зулумдук кылгандар, Алланы эстеп, 
күнөөлөрү себептүү дароо тооба кылып кечи-
рим тилешет. Күнөөлөрдү Алладан башка ким 
кечире алышы мүмкүн?! Анан дагы алар билип 
туруп көшөрүп күнөөгө жабыша беришпейт" 
(Аали Имран сүрөсү, 135-аят).

"Ал диндарлар түнкүсүн аз уктап, таңкы за-
арда (талыбай) кечирим тилешет" (Зарият сүрөсү, 
17-18-аят). 

Чындап тооба кылган пенделерди кечирерин 
Алла Таала бир топ аятта маалымдаган. Жадакал-

са ак дилден тооба кылып Өзүнө карай ба-
гыттангандардын күнөөлөрүн соопко айлан-
таарын билдирген:

"Ал эми, ким өкүнүп тооба кылса 
жана жакшылык иштерди иштесе, Алла 
алардын жаман иштерин жакшы менен 
алмаштырып койот. Акыйкатта, Алла 
Кечиримдүү жана Мээрбан" (Фуркан сүрөсү, 
70-аят).

Тооба эң алгачкы пайгамбар Адам (алейхис 
салам) менен башталган. Адам Ата өз тообасын-
да: "Оо, Жараткан Алла Таалам! Биз өзүбүзгө зу-
лумдук кылып алдык. Эгер бизди кечирбей, бизге 
ырайым кылбасаң анык зыянга учурап калабыз!" 
деп мунажат кылган. Бул кайрылуу Адам Атанын 
кыяматка чейин келе турган урпагы үчүн тооба-
нын, кечирим тилөөнүн нукура үлгүсү.

Олуя пенделер тообаны үчкө бөлүп карашат:

1.	 Карапайым калктын тообасы. Булар кыл-
ган күнөөлөрү үчүн тооба кылышат.

2.	 Тандалган пенделердин тообасы. Булар 
кайдыгерлик үчүн тооба кылышат.

3.	 Өзгөчө даражадагы тандалган пенделер-
дин тообасы. Булар Аллага өтө жакын болуу үчүн 
тообаны ооздон түшүрүшпөйт.

Бардык жарамдуу амалдарда болгону сыңары 
тообанын кабылданышы да ниеттин, дилдин таза-
лыгын, берилгендикти талап кылат.  Анткени нап-
си менен шайтан адампенденин жүрөгүн, кайра-
тын кыя кесе албагандан кийин акыйкат көрүнүп, 
жакшылыктарды, кооздуктарды сунуш кылган 
жандоочко айланат. Шайтан ошентип кулпендени 
тузакка түшүрөт да, кылынган тообаны асманга са-
пырат. Аныгында чын дилден кылынган тообаны 
улам бузуу акыреттеги азапка жетелейт. "Тооба 
кылгандан кийин гана Жараткандын силерди 
сакташы тууралуу ойлосоңор болот. Эгер кай-
радан мурунку бузукулукка кайтсаңар, Ал си-
лерди жазалайт!" (Исра сүрөсү, 8-аят).

Тообасын улам бузуп, жамандыкка кайткан 
адам шайтандын маскарапозу. Андай адамдар 
тооба кылгандан кийин шайтан же шайтанда-
шып калган адамдардын "Ай, жубарымбек! Сен 
эмне жашоонун кызыгынан кечтиңби?" деген аз-
гырыгына туруштук бере албай күнөөгө кайрадан 
сүңгүйт.  Алла Таала ошон үчүн: "Эй, ыйман кел-
тирген пенделер! Чындап берилүү жана ыкла-
стуулук менен тооба кылып Аллага кайткыла!" 
(Тахрим сүрөсү, 8-аят) деп буйруган. 

Тооба маселесинде береги жагдайга көңүл бур-
бай коюга болбос. "Адамдын күнөөкөрлүгүн амал 
дептерине каттаган периште күнөө жасалгандан 

кийин балким тооба кылар деген ойдо көрпендени 
алты саат күтөт. Ошондуктан: "Тообамды бек кар-
мана албайм. Кайрадан күнөө иш кылып койом. 
Тооба кылбай эле койоюн!" деген жеңил ойго 
алдырбоо керек. Истигфарды оозон түшүрбөй, 
ар дайым кечирим тилөө зарыл.  Эгер Алланын 
ырайымы жардамга келе турган болсо, кылынган 
тооба экинчи ирет бузулгус болот. Бирок, тооба-
нын кечирим тилөө аркылуу жүзөгө ашуусу чын 
дил менен бушайман болууну жана ал күнөөгө 
экинчи ирет кайтпоого бекем эрк-кайратты талап 
кылат" деп айтылат Жамиу-с-сагийр аттуу хадис 
китебинде.

Алла Таала ошон үчүн мындайча эскертүү 
берген:

"Абайла! Алланын ырайымына ишендирип 
шайтан силерди алдап койбосун!" (Лукман сүрөсү, 
33-аят).

"Тооба чыныгы көз жаштан турат" деген куттуу 
хадис адамзааданы күнөөгө кайрадан түшүрбөй 
турган тообага ишаарат кылууда.

Бул хадис ошол эле учурда тообанын бушай-
мандык менен баштоо зарылдыгын маалымдоодо.

Айтууларга караганда чын дилден бушай-
ман болуп, тооба кылган күнөөкөр пендеге жа-
саган бардык күнөөлөрүнүн тизмеси берилет. 
Окулушу талап кылынат. Эми эле окуп баштаган 
көрпенде күнөөлөрүнүн оорлугуна чыдабай көз 
жашын көлдөтүп ыйлайт. Акырында анын чын 
дилден бериле ыйлап төккөн көз жашы дептер-
деги күнөөлөрүнүн баарын жууп кетет. Алла аны 
кечирет. Ошол себептен кечирим үчүн бир күнөө 
кээде көлдөгөн көз жашты талап кылса,  кээде миң 
күнөө бир тамчы көз жашты талап кылат. 

Куттуу хадисте: "Алланын даргөйүндө бере-
ги экөөнөн өткөн баалуу тамчы жок. Бирнчиси, 
Аллага болгон сүйүү жана Андан ашкере корк-
кондугу себептүү түн бир оокумда төгүлгөн көз 
жаш. Экинчиси, Алла жолунда согушуу учурунда 
төгүлгөн кандын тамчысы" деп айтылат.

Адам баласы ушул өңдүү акыйкаттарды 
түшүнгүсү келбей дүнүйөгө берилип ыйлай 
турган жерде күлкү, каткырык менен күн ке-
чиргендиги себептүү Алла Таала: "Күлөсүңөр... 
Ыйлабайсыңар... Эч нерседен бейкапар алак-
сып жатасыңар..." (Нажм сүрөсү,  60-61-аяттар) деп 
эскертүү берип, Азирети Пайгамбарыбыз Мухам-
мед Мустафага: "Кылымышынын жазасы ката-
ры аз күлүп, көп ыйлашсын!" (Тооба сүрөсү, 82-аят) 
деп насаат буйруган. Тактап айтканда Жараткан 
Алла Таала кулпендесинин тооба жана көз жаш 
менен күнөөдөн арылышын каалайт. 

Мавлана олуя көз жаштын маанилүүлүгүн 

төмөнкү мисалдар менен түшүндүрөт: "Шам кан-
чалык ээриген сайын ошончолук жарык чачат. 
Ыйлаган булуттун берекесинен суу ичип, күндүн 
ысыгына какталган бак-дарак жашарат. Мөмө-
жемиштин бышып жетилиши үчүн ысыктык жана 
суу керек. 

Мына ушулар сыяктуу тообанын кабылда-
нышы үчүн булут менен чагылган, башкача 
айтканда көз жашка жуулуу, бушаймандык-
ка буулугуу керек".

"Эгер жан дүйнөдөн чагылган чыкпай, 
көз булутунан жамгыр төгүлбөсө, напсинин 
кызарган алоосу, күнөөнүн кызыган чогу кан-
тип өчөт?" 

"Табиятты жайына кой, эчкире-эчкире 
ыйлап алсын. Бул топурактар суусуз калса 
какшыбайбы... Дайра, же булак агып кирбе-
ген көлмөлөр жыттанып, бузулуп, карарып 
кетет".

"Бейиштин элеси өңдөнгөн жашыл 
гүлзар же бак-дарактар суусуз калса жалбы-
рагы куурап, өзү соолуп бейчара карыптын 
кейпин кийери анык. (Адам дагы ушундай)".

Ушул кейиштүү абалдан сактануу үчүн 
көп ыйлаган Шуайб пайгамбардын (алейхис 
салам) көзү көрбөй калган. Азирети Пай-
гамбарыбыз (саллаллаху алейхи васаллам) 
бизге: "Мен билгенди силер билгениңерде 
аз күлүп көп ыйламаксыңар, ичкен-жегениңер 
сиңмек эмес..." деп эскертүү берген (Жамиу-с-
Сагийр, II, 10-бет). 

Алла Элчиси (саллаллаху алейхи васаллам) 
мындай деген: 

"Оо, калайык! Аллага тооба кылып, Андан кечи-
рим тилегиле. Анткени мен Ага күн сайын жүз жолу 
тооба кылам" (Муслим, Зикир, 42).

Күнөөсүздүк сапат менен пайгамбар кылын-
ганына жана өтүмүштө болуп, келечекте жүз бере 
турган пенделик бардык каталарынын кечирили-
шине карабай Ааламдардын Ардагынын (саллал-
лаху алейхи васаллам) ар убак тооба кылып, кечи-
рим тилеши бир эсе Алла ыроологон нематтарга 
шүгүрчүлүк, бир эсе үммөтүнө берген адеп саба-
гы болгон. 

Ар убак Алланы эстеп Ага такай ибадат кылуу 
адампенденин эң маанилүү озуйпасы экенин эң жак-
шы түшүнгөн Ардактуу Элчи (саллаллаху алейхи 
васаллам) талыкпастан ибадат кылуунун пайдасын 
эске алып, бошой калган кезде тооба менен истиг-
фарды тилинен да, дилинен да түшүргөн эмес экен. 
Ал ошол эле учурда Пайгамбар катары үммөтүнүн 
атынан да тооба кылып, кечирим тилеген.

Бирок адам баласынын эң маанилүү 
көйгөйү напсини тарбиялап, жүрөктү таза-
лоодо жатат. Бул жерге чейин айтылгандын 
баары ушул көйгөйдүн түйүнүн чечүүгө 
далаалат кылат. Бул түйүндү чечүүдө са-
лих пенделер менен чогуу болуу зарылчы-
лыгы турат. Парз, важиб жана сүннөттөрдү 

өз эрежеси менен орундаткан соң, айрыкча, адам 
укугуна, ата-эненин акысына аяр мамиле кылып, 
Алла үчүн кайыр-садага берүү, жаамы жандууга 
мээрим төгүү, боорукерлик жана кечирим менен 
кимге болбосун жакындоо сыяктуу изги касиет-
терге ээ болуу кажет.

Айтылган истигфарлар менен амал-ибадаттар 
Алланын кулу экендигинин белгиси жана кулчу-
луктун зарыл шарты. 

"Эй, инсандар! Алланын убадасы акыйкат. 
Ошондуктан будүйнө тиричилиги силерди аз-
гырбасын. Ошондой эле катуу азгыруучу (шай-
тан) Алла тууралуу силерди жазгырбасын!" (Фаа-
тир сүрөсү, 5-аят).

Шайтанга алданып, карыганда тооба кылабыз 
деп, тообаны улам кийинкиге жылдыруу жана 
азынаган напсинин наздуу шыбышына моюн су-
нуп берүү ары армандуу, ары оор жоготууну алып 
келет. Андай болсо, тооба кылууга шашылуу, 
амал-ибадаттарды ыклас менен ырааттуу улантуу 
эң биринчи кезектеги пенделик озуйпабыз экенин 
унутпайлы! Анткени бул абал адампендеге келчү 
түрдүү балээ, түмөн апааттарга  бөгөт болот жана 
Жараткандын ыраазылыгына,  баа жеткис улуу не-
маттарга эгедер болууга жол ачат. С

Эй,  замандаш эскертмеке угасыңбы сыр ай-
тайын,
Оопасыз ушул дүйнө 
Оту өчсө дене бойдун оюк жай жатар жерин 
кабыр кылчу.
Ойнуңду анан улант, он мүнөт сабыр кылчы,
Орозодон кебимди улантайын.

Орозо не – 
Ободогу Алладан корккон жандын,
Жасаган ибадаттын аныгыдыр.
Ыйга айланган жүрөккө үмүт жанып, 
Ыйманыңа күч берген салымыдыр.
Ыймандын жарымы сабыр болсо,
Орозо ал сабырдын жарымыдыр.
Өлбөгөн ким бар дейсиң, 
Өлгөндө караңгы, тар мүрзөңдүн, 
Орозо нурун чачкан жарыгыдыр.

Орозо не – 
Ой айтсам орозодон тереңдеген,
Ой жетпес керемети терең белем.
Оо, пенде Рамазан ыйык айды
Опол тоо, зор бактыдан кур калууда,
Орозосуз өткөрөм деген менен.
Акыл жетпес, көз жетпес, сөз да жетпес.
Акыретте жакшылык бар беленделген.
Анты бар орозого Жараткандын 
Сооп жазар периште да билбей турган,
"Сыйлыгын Өзүм гана берем!" деген.

Орозо не –
 Жөн гана ачкалык деп ойлогондор.
Жан дүйнөнүн гүл багын кордогондор.
Улуу Зат Кудай бар. 
Балким жок деп үмүтсүз акыретин болжогондор.
Оор кайгы,  жан чыдагыс азап тилеп,
Орозого мойнун толгогондор. 
Ойлонбойбу  аккан сууну, учкан кууну,

Нурлуу күндү, айлуу түндү,
Ак-карасы аралашкан турмуштарды,
Жан-жаныбар бүт куштарды.
Аралыгын бузбай турган асмандагы жылдыздарды.

Орозого күлгөн жандар билбейт өзү баратканын 
от кече,
Орозого даңк алгандар, 
Орозосун ой-тоого жар салгандар, мактангандар. 
Ойлон пенде, андайлардын орозосу жокко эсе!

Чыр бүтпөгөн бул жалганды чындык үчүн жараткан.
Жиндер менен адамдарды кулдук үчүн жараткан.

Кулдуктун да кулдугу бар, 
Кудай берген жол ошо.
Жаратканга  жакын болор, 
Адам дилин оңосо.

Кулдуктун да эң мыктысы 
Жараткандан парз кылынган 30 күндүк орозо.
Аллага шүгүр кылам, 
Аллага бүтпөй турган сүйүүбүз бар.
Бул жарыкка көз ачып келген сымал, 
Бул жарыктан көз жумаар күнүбүз бар.
Орозолуу адамдарда эки чоң сүйүнүч бар:
Биринчиси, ооз ачып, ырыскыга көңүлүн бөлгөн 
кезде.
Экинчиси, акыретте Жараткан Раббисин көргөн 
кезде.

Орозо кармагандар чын дилинен алдыңарда 
ырыскыдан таткыла.
Жарткан Аллахты да көрөр кезде мындан ашкан 
бакыт барбы айткыла.
Рамазан орозо ай 30 күндө кетип калар тез учуп,
Рамазан орозо ай дуба кылсаң эч күмөнсүз 
кабыл болор кез ушул.

Жеңишбек  Жумакадыров

Икрима (Алла ага ыраазы болсун) күнү-
түнү намаз окуп, Куранды колунан 
түшүрбөй башы-көзүнө сүртүп: "Раб-

бимдин китеби" - деп урмат көрсөтүп, ар дайым 
тооба кылып жүргөн кутман сахабалардын бири. Ал 
болжол менен Пайгамбарыбыздан (с.а.в.) 2-3 жыл 
кийин, б.а. 575- жылы Меккеде төрөлгөн.

Икрима мусулман болгонго чейин атасы Абу 
Жахл менен бирге Бадр, Ухуд салгылашууларына 
катышкан. Ал мусулмандарга эң көп коркунуч туу-
дурган душмандардан болгон. Себеби, ал Курайш 
урусунун арасында согуш тактикаларын эң мыкты 
өздөштүргөн эрендердин катарынан орун алган. 
Алла Тааланын сүйүктүү элчиси Пайгамбарыбыз 
Мухаммадга (с.а.в.) да өтө көп душмандык кылган. 
Алтургай Пайгамбарыбыз (с.а.в.) анын Ислам дини-
не келтирген зыянынан, мусулмандарга көрсөткөн 
зордук-зомбулугунан улам өлтүрүүгө буйрук берген. 
Бирок, Мекке жеңиши күнү анын аялы Умму Хаким 
Пайгамбарыбыз Мухаммадга (с.а.в.) келип: "Икри-
ма мени кармашса өлтүрүп салышат деп Йеменге 
качып кетти. Эгер ал Ислам динин кабыл алса аны 
кечиресиңби? Аны кечире көр! Алла да сени кечир-
син" - дейт. Пайгамбарыбыз (с.а.в.): "Ал кечирилген" 
- деп жооп берет. Пайгамбарыбыздын (с.а.в.) мындай 
сүйүнчү сөздөрүн угар замат Умму Хаким күйөөсү 
Икриманы кайра мекенине алып келүү үчүн Йемен-
ге карай издеп чыгат. Умму Хаким Икриманы таап, 
ага Улуу Пайгамбардын (с.а.в.) сөздөрүн жеткирери 
менен кайра Меккеге карап жол тартат. Алыстан 
Икрима менен аялы Умму Хаким көрүнгөндө Пай-
гамбарыбыз (с.а.в.) айланасындагы сахабаларына: 
"Икрима бин Абу Жахл момун-мусулман жана му-

хажир болуп келе жатат. Атасын тилдебегиле! Ант-
кени, жаман сөз өлгөнгө эмес, тирүүгө зыян берет" 
- деп айтат. Икрима менен аялы отурган мусулман-
дарга жакындаганда Пайгамбарыбыз (с.а.в.) ордунан 
туруп аны тосуп алат. Аны отургузганда Икрима 
Пайгамбарыбызга (с.а.в.) кайрылып: "Аялым мага 
сиздин мени кечиргендигиңизди айтты. Ошол се-
бептен сиздин жаныңызга келдим" - дейт. Пайгам-
барыбыз (с.а.в.): "Ооба, сен кечирилдиң" - деп айтат. 
Ошондо Икрима: "Йа Расулаллах! Мусулман болуу 
үчүн эмне кылышым керек" - дегенде: "Сени Алла-
дан башка кудай жок, мен анын кулу жана элчиси 
экендигиме күбөлүк келтирүүгө, намаз окууга жана 
зекет берүүгө чакырам" - деп, Ислам дининин негиз-
дерин айтат. Келмени айтып болгондон кийин: "Йа 
Расулаллах! Дагы эмнени айтайын" - дегенде: "Алла 
жана ушул жерде отургандар күбө, Мен мусулман-
мын, мужахидмин жана мухажирмин деп айт" - дейт. 
Икрима бул сөздү айтып болгон соң Пайгамбарыбыз 
(с.а.в.): "Икрима менден каалаган нерсеңди сура" - деп 
айтканда ал: "Сага кылган бардык душмандыктарым, 
сага каршы койгон ар бир кадамым, жүзүңө жана 
артыңан айткан ар бир гыйбат сөздөрүм үчүн кечи-
рим сураймын" - дейт. Анын мындай ыкластуулугун 
көргөн Пайгамбарыбыз (с.а.в.) алаканын жайып: "Оо, 
Жараткан! Мага жасаган жамандыктары жана сенин 
нуруңду өчүрүү үчүн кылган ар бир күнөөсүн кечи-
ре көр! Бетиме да, артыман да айткан ар бир сөзүн 
кечире көр!" - деп дуба кылат. Икрима бул дубадан 
кийин мурда кылган иштерине аябай бушайман бо-
луп: "Аллага ант берем, Алланын нурун өчүрүү үчүн 
короткон малымдын эки эсесин Алланын дини үчүн 
жумшаймын" - дейт. Икрима (р.а.) мусулман болгон 
соң ыймандын берген күчү менен Ислам дининин ну-

Икрима
Алла ага ыраазы болсун

...Мына, өзү үчүн жакшы көргөн нерсе-
ни бир тууганы үчүн ыраа көрүү. Ис-
лам, ыйман нуру жүрөгүбүзгө толугу 
менен жайгашса, биздин жашоо да ушул 
бактылуу сахабалардын жашоосундай ке-
ремет болмок...

Сабыр Мураталиев

рун жайылтуу үчүн көптөгөн салгылашууларга 
катышат. Жан дили менен берилип күнү-түнү 
намаз окуп, Алла Тааланын ыйык китеби Кура-
ни Каримди колуна алганда оболу өбүп анан: 
"Раббимдин мага берген китеби. Раббимдин 
китеби" - деп мечитте, үйдө, ат үстүндө, жөө 
жүрсө да колунан түшүрбөй окуп, кайра-кайра 
тооба кылып жүрөт.

Азирети Абу Бакирдин (Алла ага ыраа-
зы болсун) доорунда жалганчы пайгамбар 

Мусайламату-л-Каззабдын аскерине, Йеменде дин-
ден чыккандарга, Византиянын аскерлерине каршы 
согушат. Йармук согушунда мусулмандар кыйна-
лып калган учурда атынан секирип түшүп кылычын 
кынынан сууруп алып византиялык аскерлер менен 
согушкан. Халид бин Валид ага антпе деп, анын бул 
жоругунан кайтарууга канчалык аракет кылса да, 
Икрима (Алла ага ыраазы болсун): "Мени кое бер, 
Халид! Сенин Пайгамбарыбыз (с.а.в.) менен чогуу 
өткөн өтө сонун жашооң бар. Ал эми мен атам ме-
нен ага эң көп зыян келтирген, зулумдук кылган 
кишилерден болчубуз. Кое бер! Мурдагы кылган 
күнөөлөрүмүн ордуна жакшы иштерди кылай-
ын. Пайгамбарга каршы көп жерде согуштум. Эми 
бүгүн византиялыктарга каршы согушуудан баш 
тартайынбы?" - деп өзүнүн бушаймандыгын билди-
рет. Икрима (Алла ага ыраазы болсун) ушул Йармук 
согушунда 636-жылы шейит болот. Икрима (Алла 
ага ыраазы болсун) бул согушта жетимиш жеринен 
жаракат алат. Анын акыркы деми чыгып жатканда-
гы учурду Хузайфа (Алла ага ыраазы болсун) мин-
тип айтат: "Ал күнү мен согуш майданына чоң агам-
дын уулу Харисти издеп чыккам. Жаракат алып оор 
абалда жаткан экен. Ага суу идишимди көрсөтүп 
суу ичесиңби деп айтсам, ал көзү менен "ооба" деди. 
Суу ичирейин деп суу идишимди анын оозуна жа-
кындатканымда, бир эки чакырым жерден Икрима-
нын (Алла ага ыраазы болсун) "Суу, суу" деген үнү 
угулду. Агам суу ичпей сууну ага алып бар дегендей 
ишарат кылды. Чуркап сууну Икримага алып ба-
рып сууну ага узатканымда бираз ары жактан Ийаш: 
"Суу, суу" деп суу сурап жатыптыр. Аны уккан Икри-
ма колун суу идиштен тартып сууну Ийашка алып 
бар дегендей мага ошол жакты көрсөттү. Чуркаган 
бойдон сууну Ийашка алып барсам ал келме келти-
рип шейит болуп жан берди. Сууну Икримага алып 
келсем ал дагы шейит болгон экен. Икрима да шей-
ит болуптур, сууну тезинен агама жеткирейин деп 
чуркап келсем агам да жан берген экен".

Мына, өзү үчүн жакшы көргөн нерсени бир 
тууганы үчүн ыраа көрүү. Ислам, ыйман нуру 
жүрөгүбүзгө толугу менен жайгашса, биздин жа-
шоо да ушул бактылуу сахабалардын жашоосундай 
керемет болмок...

Алла Таала мына ошондой бактылуу, керемет 
жашоону бизге да насип кылсын! Омийин!

Орто Азия элдеринде түбү көөнө тарых-
ка таянган ар түрдүү каада-салттар, 
үрп-адаттар бар.  Булардан айрымда-

ры Ислам динине такалса, кээ бири элдин жашоо-
го болгон аң-түшүнүгүнөн, ой-сезиминен, жашоо 
ыңгайынан келип чыгат. 

Орто Азия элдеринин үйлөнүү үлпөттөрүндө 
сөзсүз түрдө өкүл ата, өкүл эне дайындалат. 
Өкүл эне негизинен өкүл атанын жубайы бо-
лот. Күйөө бала менен келиндин 
ортосунда кандайдыр бир 
түшүнбөстүктөр, анча-мынча 
көйгөйлөр жа-
ралса, анда 
жубайлар 
алгач өкүл 

Орто Азия 
элдеринин 

каада-салты 
жана Ислам

Абдуллах  Калабалык

ата-энеге кайрылышат. Майда-чүйдө маселелер 
ата-энеге жеткирилбестен өкүл ата-эне тарабынан 
жөнгө салынат.

Өкүл ата келиндерге кээ бир учурларда 
кайната-кайненеден дагы жакын келет. 

Түрк дүйнөсүндө "күйөө жолдош" салты азыр 
да уланып келет. Күйөө жолдош күйөө бала ме-
нен жаш курагы боюнча тең чамалуу болуп, той 
бүткөнчө күйөө баланын жанынан чыкпайт, тойго 
тиешелүү бардык шаан-шөкөттөрдү уюштурууда 
күйөө баланын оң колу болот.

Улуулардын аты балдарга коюлбайт

Ата-эненин, чоң ата,  чоң эненин аттары бал-
дарга коюлбайт. Анткени ал ысымдар менен 
бала чакырылган кезде аты коюлган улуу кишиге 
ыңгайсыз абал жаратат. 

Бала атасы жашаган чакта мурут кое албайт. 
Атасы көз жумгандан кийин гана балага мурут 
койуу укугу туулат. Үй-бүлөдө эки муруттуу бол-
бойт. Анткени мурут башкаруучулуктун белгиси 
катары кабылданат. Мурут Орто Азиядагыдай эле 
Түркияда да эркектик белги катары эсептелет. Кээ 
бирөөлөр мурутту аялга окшобоо үчүн койо бер-
гендигин да айтышат. 

Келин кайнене-кайнатасы менен отуруп алып 
аркы-беркини сүйлөшпөйт, ал суроо суралганда 
гана жооп берет. Тамак же чайды оң колу менен 
сунат. Сол колун көкүрөгүнө же оң колунун алды-
на алып сунат. Бөлмөдөн аркасын салып чыкпайт.

Орто Азия элдеринде жаназа ырасымдары

Орто Азияда маркумдун жакындары кыркы 
чыкканга чейин сакалдарын алышпайт. Маркум  
кээ бир өлкөлөрдө үч күн үч түн кармалат. Кыр-
гызстандын жана Казакстандын айрым бир ай-

мактарында бул адат кеңири кулач жайган. Бул 
аймактарда маркум боз үйгө киргизи-

лип, сүрөтү бозүйдүн оозуна илинип 
коюлат.

Маркум үчүн жылкы, уй 
же кой союлат. Эти эң эти-
барлуу жаныбар - бул жыл-

кы. Үч күн 

бою келген эл союлган малдын этинен даам 
татышат. Өлүк чыккан үйдөн кээде тойго 
кеткен каражатчалык чыгым кетет. 

Ислам дининде маркумду көпкө кармоо-
го болбойт. Пайгамбарыбыз Мухаммед (сал-
лаллаху алейхи васаллам) маркумду жерге 
берүүдө шашылуу керектигин айткан. 

Көз жумган адам үчүн кайыр-садага 
берүү, ага дуба кылуу Ислам дининде жылуу ка-
былданат. Бирок кайыр-садага маркум көз жу-
маары менен эмес, кийин берилет. Маркумду уза-
тууда элге анын үй-бүлөсү эмес, кошуналарынын 
тамак бериши сүннөткө ылайык келет. 

Орто Азия өлкөлөрүндө өкүрүп келген адам-
дар боз үйдүн оозуна чейин келип белин бүгүп 
өкүрүшөт. 

Маркум үчүн өкүрүп-бакырып ыйлоо, жүзү-
башын ургулап тытмалоо, чач жулуу сыяктуу 
адаттар Ислам динине туура келбейт. Бирок адам-
дын сүйүү-мээриминен улам ыйлашы мыйзам 
ченемдүү көрүнүш. Азирети Мухаммед (саллал-
лаху алейхи васаллам) Пайгамбарыбыз да уулу 
Ибрахим көз жумганда аталык мээримге багынып 
көлкүлдөп ыйлаган.

Орто Азияда көр казуу өтө оор иш. Көр үч 
күндө араң казылып бүтөт. Жөнөкөй көр казыл-
гандан кийин капталынан дагы бир бөлмө сыяк-
туу ойук казылат. Бул жер "казанак" деп аталат. 
Казанак орто бойлуу адам олтурганда башы тий-
бей турган таризде болот.

Кээ бир аймактарда маркум көмүлгөндөн үч 
күндөн кийин дагы бир мал-жандык союлуп элге 
тамак берилет. Маркумдун кыркы чыкканга чей-
ин ар бейшемби күнү элге тамак берилип Куран 
окутулат.

Маркумдун карыз намаздарына байланыштуу 
бир учурларда Түркияда кеңири жүзөгө ашыры-
лып келген "девир" деп аталган адат Орто Азия-
нын түштүк-батыш тарабында "девран" делет. Ал 
эми ырасында намаздын каффараты болбойт. Та-
гыраак айтканда, намаз окубаган адам үчүн анын 
ордуна башка адам намаз окуй албайт. Ажылык, 
орозо сыяктуу кээ бир ибадаттардын жана касам-
дын каффараты бар. Бирок намазда мындай жаг-
дай жок.

Орто Азия өлкөлөрүндө дин башкармалыкта-
ры Ислам динине сыйбаган айрым бир адаттарды 
элге акырындык менен түшүндүрүп келет. Жатык 
тил, жылуу мамиле менен түшүндүрүлсө, эл аа-
лым адамдарды түшүнөөрүнө ишенебиз.

Имам Сулайман ибн ал-Аш-ас ибн Ис-
хак ибн Башир ибн Шаддад ибн Амр 
ал-Азди ас-Сиджистани  улуу көчтүн 

202-жылы Сиджистан шаарында жарык дүйнөгө 
келген. 

Имам Абу Дауд кичинекей кезинен эле акы-
лы зирек, зээндүү болгон. Ал учурда Ислам 
дүйнөсүндө илим алуу даражалуу болгон.  Имам 
Абу Дауд илим-билимге өтө дилгир болгондуктан  
жаштыгына карабай Хижазга, Сирияга, Египетке, 
Ирака, Хорасанга жана башка ислам дүйнөсүнүн 
белгилүү илим борборлоруна барган. Илим үчүн 
жер кезип жүргөн мезгилинде топтогон бир топ 
хадистерди өтө кылдаттык менен тактап, текше-
рип, кийинчерээк белгилүү "Сунан" китебине 
киргизген.

Имам Абу Дауд көп учурларда Багдад шаа-
рындагы мусулмандарга өзү топтогон хадистер-
ден сабак берип турган. Айтылуу "Сунан" китебин 
Багдатта бүтүрүп, белгилүү мухаддис Ахмад ибн 
Ханбалга текшерүүгө бергендигин,  ал бул эмгекке 
жана анын ээсине жогору баа бергендигин ислам 
аалымдары аңыз кеп катары айтышат.

Басра шаарынын ошол учурдагы эмири ша-
арды даңазалуу ислам борборлорундай деңгээлге 
жеткирүү максатында белгилүү шейхтерди жана 
имам Абу Даудду Басрага чакырат. Ислам үчүн 
кам көргөн Имам Абу Дауд бул чакырыктан баш 

тартпай Басрага келип жашап калат. 

Имам Муслим сыяктуу эле имам Абу Дауд-
дун да көп устаттары жана шакирттери болгон. 
Алардын баары өз илимдеринин устасы, ислам 
дүйнөсүнүн белгилүү аалымдардан болушкан.  
Атап айтсак; Ахмад ибн Ханбал, ал-Кааби, Абу Амр 
ад-Дарир, Муслим ибн Ибрагим, Абдулла ибн Рад-
жа, Абуд Валид ат-Таялиси, Аль-Бухари жана Мус-
лим. Мындан башка имам Абу Дауд "Сунан" ките-
бинде Осмон ибн Аби Шайба жана Кутайба ибн 
Саид сыяктуу шейхтердин ысымын да атаган.

Сүйүктүү пайгамбарыбыз Мухаммед (саллал-
лаху алейхи васаллам) бир хадисинде: "Адамдар-
дын ичинен эң жакшысы – Куранды үйрөнүп, (билим 
алып) аны башкаларга үйрөткөндөр" деп нускалаган. 
Башка белгилүү аалымдардай эле Имам Абу Дауд 
дагы өз өмүрүн сүйүктүү Пайгамбарыбыздын 
сүннөтү менен жашап өткөн. Терең илим алып, 
аны башкаларга үйрөткөнгө үлгүргөн. Абу Иса 
ат-Тирмизи, Абу Абдур Рахман ан-Насаи, Абу 
Авана, Абу Саид ибн аль-Аараби, Абу Али ал-Лу-
луи, Абу Бакр ибн Даса, Абу Салам Мухаммад ибн 
Саид ал-Жалуди өңдүү белгилүү аалымдар аны 
өздөрүнүн устаты деп билишкен. Имам Абу Дауд 
өстүргөн шакирттеринин арасынан өз уулу Абу 
Бакр Абдулла ибн Абу Дауд (х. 230-316) белгилүү 
хадис аалымдарынын катарынан орун алган. Абу 
Бакр атасынан кийинки доорун белгилүү аалым-
дарынан болгон. 

Имам Абу Дауд бүт өмүрүн хадис жыйнап, 
аны башкаларга жеткирүү менен өткөргөн. Анын 
жазган белгилүү китептери төмөндөгүлөр болуп 
эсептелет:

1.	 "Китабус-Сунан",
2.	 "Китабул-марасил",
3.	 "Китабул- кадар",
4.	 "Ан-Носих вал-Мансух",
5.	 "Фадаилул амал",
6.	 "Китабуз-Зухд",
7.	 "Далаилун-нубувва",
8.	 "Ибтидаул-вахй",
9.	 "Ахбарул-хавариж",

"Китабус-Сунан" имам Абу Дауддун эң 
белгилүү китеби болуп саналат. Ага 4800 хадис 
кайталанбастан киргизилген. Кайталанганы менен 
5274 хадис китептен орун алган. 

Имам Абу Дауд улуу көчтүн 275-жылы Басра 
шаарында 73 жаш курагында жалган дүйнө менен 
кош айтышкан. Анын жасаган албан эмгеги жал-
пы мусулмандардын жүрөгүнөн орун алган. Анын 
жазган чыгармаларына бир канча комментарий-
лер, трактаттар жазылган. 

Имам Абу ДАУД
(Х. 202-275-ж.)
Имам Сулайман ибн ал-Аш-
ас ибн Исхак ибн Башир 
ибн Шаддад ибн Амр ал-
Азди ас-Сиджистаний  

Асан  Саипов

Имам Газали мындай дейт: 
"Тообанын калбылданганын айрым бир белги-

лерден билсе болот. Маселен тооба кылган адам:

1.	 Кайсыдыр бир күнөөнү жасабоого сөз бе-
рип, тооба кылган болсо, ага мурункудай көңүлү 
тартпай калат.

2.	 Кайсы жерде болбосун АллаТааланын 
көрүп, көзөмөлдөп турганын эстеп күнөө жасоо-
дон уялат.

3.	 Күнөөкөрлөр тобунан качып, ыймандуу, 
ахлактуу момундар жамаатына ыктайт.

4.	 Дүнүйө-мүлккө ток пейил карайт. Акырет 
үчүн  жасаган изги амалдарды дагы да көп орун-
даткысы келет.

5.	 Парз ибадаттарды такыр аксатпайт.

1.	 Мурунку жасаган күнөөлөрүн эстеген сай-
ын көңүлү чөгүп, Алладан кечирим тилейт. Дене-
турпатындагы бардык мүчөлөрүн күнөөкөрлүктөн 
сактаганга болгон күчүн жумшайт".

Мына ушундай деңгээлге жеткен адамдардын 
тообасы кабылданган болуп эсептелет. Анткени 
Ыйык Куранда: "Албетте, Алла Таала тооба кыл-
гандарды жана тазалангандарды сүйөт" (Бакара 
сүрөсү, 222-аят) деп маалымдалган.

Тообанын кабыл болгонун чагылдырган мын-
дан башка дагы көптөгөн белгилер болот. Абдул-
кадир Гайланинин айтуусуна караганда, тооба-
кердин тообасынын кабылданганын төмөнкү төрт 
белгиден билсе болот:

1.	 Тооба кылган адам жалган айтпас, ушак та-
шыбас, пайдасыз сөздү сүйлөбөс болот.

2.	 Кекчилдик жана көрө албастык такыр бай-
калбайт. Жүрөгүндө мындай жаман сапаттардын 
жок экендигин тооба кылган адам өзү да сезе баш-
тайт. 

3.	 Жаман жоруктуу жоро-жолдоштон 
өзүнөн-өзү оолактай баштайт.

4.	 Тообакер пенде ар убак Алланын 
Улуу ысымдарын оозунан түшүрбөй, Ага 
ибадат кылганга жан-үрөйт, өтүмүштөгү 
күнөөлөрүнө кайра-кайра кечирим тилейт.

5.	 Өлүмгө ар дайым даяр болгусу келип, Тообанын 
кабылданышынын 
белгилери

Октай Четин

аны көп эстей баштай.

Ибн Аббастын (Алла ага ыраазы болсун) айту-
усуна караганда Азирети Пайгамбарыбыз (саллал-
лаху алейхи васаллам) мындай деген:  "Күнөөлөрүнө 
бушайман болгон пенде Алла Тааладан ырайым ти-
лейт. Өзүн-өзү жактырган текебер пенде болсо Алла-
нын каарына калат. 

Алланын пенделери! Ким эмне иш кылбасын 
(өлүм кокологон маалда) анын же жакшы, же жа-
ман акыбетин көрмөйүн бул дүйнөдөн кете албайт. 
Амалдарынын нарктуу-нарксыз жыйынтыгын көрөт. 
Түн менен күндүз силер үчүн унаа. Акыретке карай 
бараткан жолдо түз жүргүлө, милдеттериңерди ке-
чиктирбей аткаргыла. Анткени өлүм айттырбай 
келет. Андыктан, Алланын мээрими, ырайымы мол 
деп өзүңөрдү өзүңөр алдабагыла. Бейиш менен тозок 
силерге чокоюңардын боосунан да жакын турат" (Ра-
музул Ахадис: 1/237). 

Алла Элчиси муну айткандан кийин береги 
аятты окуган: "Кимде-ким күкүмдөй жакшылык 
кылса да, күкүмдөй жамандык кылса да сөзсүз 
анын акыбетин көрөт" (Зилзал сүрөсү, 7-8-аяттар).   

Тообанын шарттары кынтыксыз аткарылса, 
тооба сөзсүз кабыл болот. "Тообам кабыл болбой 
калабы?" деп шектенүү туура эмес. Акыл-эстүү 
мусулман үчүн тооба тууралуу бул маалыматтар 
жетиштүү деп ойлойбуз. Алла Таалам баарыбызга 
тооба кылууну насип этип, тообаларыбызды ка-
былдасын...

"Эгер убада берсеңер, Аллага 
берген убадаңарды сөзсүз 

аткаргыла. Алланы өзүңөргө кепил 
кылган соң, антыңарды бузбагыла.

Шек-күмөнсүз Алла бардык 
иш-аракеттериңерди Билүүчү!"  

(Нахл сүрөсү, 91-аят).

Диндердин ортосундагы диалогдун келип 
чыгышы

Христиан дини пайда болгондон тартып анын 
жактоочулары Иса пайгамбардын абалы,  Кудай-
дын сыпаты жана Мариям эненин ким экендиги 
боюнча түрдүү талаш-тартыштардын айынан ар 
кандай жамааттарга бөлүнүп кетишкен. Монофи-
зиттер, диофизиттер жана копти чиркөсү болуп 
бөлүнүп кеткен христиандар орто кылымга жакын 
негизги үч чоң агымга ажырап калган. Алар като-
ликтер, православдар жана протестанттар. Бул үч 
негизги агым өзүнүн ичинде да майда чиркөлөргө 
бөлүнүп кеткен. Бул чиркөлөрдүн негизи бир гана 
Инжилдерге таянып, христиан дининен бөлүнүп 
чыкканына карабастан ар бири өзүнчө диний дог-
маларды ойлоп табышкан. Ошондой эле эң акый-
кат христиандык бир гана өздөрүнүкү экендигин 

айтып, башка чиркөлөрдү акый-
каттан адашкан чиркөлөр деп ай-
ыпташкан. Мунун айынан азыр-
кы күнгө чейин бул чиркөлөрдүн 
ортосунда өз ара келишпестик-
тер болуп келет. 

Католик чиркөсү христиан-
дардын ортосундагы мына ушун-
дай келишпестиктерди жана баш-
ка диндер менен, айрыкча Ислам 
дини менен болгон душмандыкты 
жоюу, ошондой эле, тарыхтагы 
Католик христиандарынын илим-
ге жана адам баласына кылган 
мыкаачылыктарын тарыхий ка-
таачылык экендигин моюнга алуу 
аркылуу диндердин ортосундагы 
диалогго келүү пикирин көтөрүп 
чыгышкан. Католиктердин мын-

дай жолго барышына күн сайын 
болуп жаткан саясий-экономикалык, маданий жана 
технологиялык өнүгүүлөр да себеп болгон.

Натыйжада Католик христиандары жыйыр-
манчы кылымдын экинчи жарымында, тагыраак 
айтканда, 1962-65-жылдары Ватиканда "Диндер-
дин ортосундагы диалог" деген темада Консилиум  
өткөрүшөт. Бул Консилиумга дүйнө жүзү боюн-
ча түрдүү диндердин өкүлдөрү чакырылып, 141 
өлкөдөн 2860  дин өкүлү катышат.

Консилиумдун ачылыш сөзүндө Папа 23 - Жон 
бардык дин өкүлдөрүн диалогго чакырат. Ошон-
дой эле, христиандардын ортосундагы бөлүнүүнү 
жок кылып, биригүү керектигин айтат. Муну ме-
нен биргеликте кылымдарга созулган мусулман-
дар менен христиандардын ортосундагы душман-
дыкты жоюу негизги маселе экендигине токтолот.

Диндердин ортосундагы диалог пикири эла-

Христиан дининин эң не-
гизги агымы катары эсеп-
телген Католиктер мын-

дай заманбап ыкма катары 
"диндердин ортосундагы 

диалог" деген проблеманы 
көтөрүп чыккан.

ралык деңгээлде 30-жылдары башталган. Бул пи-
кир эң алгачкы жолу 1932-жылы иудаизм, хри-
стиан жана ислам динин бириктирүү максатында 
ал-Азхар университетинин аалымдары менен жо-
лугуу максатында Франциянын дин өкүлдөрүн 
жиберүүсү менен башталат. Бул кыймыл 1933-
жылы Франция, Англия, Шведция, Америка, 
Италия, Польша, Испания, Түркия жана башка 
өлкөлөрдөгү бардык университеттердеги миссио-
нер жана ориенталисттердин катышуусунда өткөн 
Париж конференциясы менен улантылат. Диалог 
багытындагы дагы бир конференция 1936-жылы 
"Дүйнө диндери" деген ат менен өткөрүлөт. Андан 
кийин экинчи дүйнөлүк согуштун башталышы 
мындай конференциялардын өткөрүлүшүнө то-
скоол болгондуктан убактылуу токтотулат. 

1964-жылы Папа VI Паул диндердин ортосунда-
гы диалогго байланыштуу чакыруу катын жарыялайт. 
Бул ишке кошумча Ватиканда 1969-жылы "Мусул-
мандар менен христиандардын ортосундагы диалог 
жетекчиси" деген китеп басылып чыгат. Диндердин 
ортосундагы диалог кыймылы боюнча II- Ватикан 
Консилиумунун мааниси абдан чоң болгон. 1962-
жылдын октябрь айында башталып, 1965-жылдын 
декабрь айында аяктаган бул Консилиумда "христи-
ан эмес диндердин секратарияты" ачылып (1964), бул 
секратарият 25 жылдан кийин "Папанын диндердин 
ортосундагы диалог консилиуму" деп аталып калат. 

1970-80-жылдардын арасында он бешке жа-
кын диндер аралык жана улуттар аралык или-
мий конференция өткөрүлөт. Алардын ичинен эң 
маанилүүсү Белгияда болуп өткөн жана түрдүү 
дин өкүлдөрүнөн төрт жүздөн ашык делегация 
катышкан "Экинчи дүйнө, дин жана тынчтык" 
деп аталган конференция болуп эсептелет. Ушун-
дай эле конференциянын дагы бири Испаниянын 
Куртуба шаарында болуп өтөт. Ага христиан жана 
мусулман болгон жалпы 23 өлкөдөн дин өкүлдөрү 
катышат. Ошондой эле 1979 – жылы Тунустун Кур-
тач шаарында христиандар менен мусулмандар-
дын ортосундагы жолугушууну диндердин орто-
сундагы диалогго мисал катары көрсөтүүгө болот. 

Диндердин ортосундагы диалог кыймылы 
1990-жылдары эң активдүү түрдө иш алып барган. 
1993-жылы Иорданияда  Араб – Европа конферен-
циясы, 1994-жылы Суданда жана 1995-жылы Сток-
гольмда диндердин ортосундагы диаолгго байла-
нышкан конференция болуп өткөн. 1996-жылы 
кайрадан Иорданияда Ахли – Байт Университе-
тинде "Ислам жана Европа" деген темада илимий 
конференция өткөрүлгөн.  

2000-жылы Түркия мамлекетинин Шанлыур-
фа шаарында "Диалогдо ишеним символу жана 
Ибрахим пайгамбарда биригүү" деген темада 

симпозиум болуп өткөн. Бул симпозиумдун 
артынан 2003-жылы Американын Техас шта-
тынын Аустин шаарында "Тынчтык каарман-
дарынын симпозиуму" деген ат менен дин-
дердин ортосундагы диалог уюштурулган.  
Ушул эле жылы Рим Католик чиркөсүнүн 
демилгеси менен Казакстандын Астана шаа-
рында "Дүйнөлүк диндердин конгреси" уюш-
турулган.  2005-жылы Москвада "Терроризм-
ден дүйнөлүк этикага багыт: дин жана тынчтык" 
деп аталган форум болуп өткөн. Ага 38 өлкөдөн 
түрдүү диндин өкүлдөрү катышкан.  Дал ушун-
дай эле конференция 2006-жылы 21-24-июнда 
Бишкек шаарында "Диалог Евразия" уюму тара-
бынан уюштурулуп, "Маданияттар диалогу жана 
биримдикте жашоо" деген ат менен өткөрүлгөн.

Мындай конференция-жолугуушуларда хри-
стиандардын негизги максаты дале болсо христи-
ан динин дүйнө элдерине жайуу бойдон кала бер-
ген. Анткени, христиан дининин догмасы боюнча, 
дүйнө жүзүндөгү эң акыркы инсан мен христиан 
динин кабыл алдым деп айтмайынча Иса пайгам-
бар жер жүзүнө кайтып келбейт. 

Мына ошондуктан диндердин ортосундагы 
диалогго байланыштуу өткөрүлгөн ар бир чогу-
лушта христиандар христиан динин дүйнө элде-
рине жайылтуу ар бир христиан атуулунун ыйык 
милдети экендигин ачык эле баса белгилешет. 
Буга мисал катары 2007 – жылы Италиянын На-
поли шаарында өткөрүлгөн диндердин орто-
сундагы диалог чогулушунда Папа 16 Венедик 
өзүнүн сөздөрүндө мындай дейт: "Бул жыйындын 
дүйнөдө тынчтык алып келише дуба кыламын. 
Ошондой эле бүгүн миссионерлерге да дуба кы-
ламын. Дүйнө инсандарын христиандаштыруу 
үчүн бардык чиркөлөр бирдей жоопкерчиликке 
ээ. Андыктан аларга да дуба кылалы". 

Ислам дининин диндердин ортосундагы диа-
логго болгон көз карашы

Ислам дини дүйнөдөгү эң толерантту дин экен-
диги талашсыз. Муну ислам дининин диний догма-
ларынан жана Азирети Мухаммеддин жашоосунан 
даана көрүүгө болот. Ислам дини же мусулмандар 
дайыма башка элдер жана башка улуттар менен ди-
аолог түзүүгө эшиги ачык болгон. Динине жана ыр-
кына карабастан тегиз мамиле жасаган буга тарых 
өзү күбөлүк кылат. Асыресе, динди жайылтууда да 
мажбурлоо жок экендиги ырас. 

Ал эми христиан дини боюнча "диндердин орто-
сундагы диалог" да христиан динине киргизүүнүн 
жаңы методу катары каралат. Күч колдонуу менен  
биргеликте миссионерликтин ар кандай ыкмала-
рын колдонуп келген христиан дини учурубузда за-
манбап методикасын колдонуп жатат. С

Данияр Мурадилов

Советтик доор өткөн соң көптөгөн мусул-
ман өлкөлөрдө коомдук жашоодо Ис-
лам дининин бир кыйла илгерилөөсү 

байкалууда. Анын негизинде "аялдын коомдогу 
орду" деген темадагы көптөгөн талаш-тартыштар 
коомчулукта жашап келет.

Андыктан бул маселени Исламдын өзүнүн көз 
карашы менен каралышы, тагыраак айтканда, Алла 
Тааланын адам баласына берген мүмкүнчүлүктөрүнө 
негизделип каралышы зарыл.

Кандайдыр бир нерсени аныктап тааныш 
үчүн салыштырма зарыл болгондой эле, аял затын 
таануу үчүн эркек менен салыштыруу абзел. Эр-
кек болобу, аял болобу экөөнүн тең мүмкүнчүлүк 
табияты бирдей болгону менен, айырмасы да бар 
экендигин эстен чыгарбоо зарыл. Тактап айткан-
да, эркек менен аялдын дээринде негизги базалык 
мүмкүнчүлүктөр менен кошо ар бирине таандык 
ар башкача өзгөчөлүктөр да бар. Андыктан эркек 
да, аял да бирдей мүмкүнчүлүктөргө ээ болгон 
жерде, башка бирөөнү, үй бүлөдө болобу, коомдо 
болобу ар дайым өзүнө атаандаш көрүп келет.

Атаандаштык көрүнүш Адам ата, Обо эне-
ден тартып кыяматка чейин улана турган таби-
гый жараян болуп саналат. Бул теманын канчалык 
көйгөйлүү экендигин аныктаган соң, атаандаштык 
адам баласынын жашоосундагы кандай абалдар-

да жана кимдер арасында пай-
да болушун да аныктай кетсек 
жаңылыштык болбосо керек.

Негизи атаандаштык сезим ар бир  адага 
Алла Таала тарабынан орноштурулган. Маселен, 
үстөмдүк кылуу, мансапка жетүү, бир нерсеге ээ 
болуу сыяктуу көр пендечиликтин белгилери ата-
андаштыктын белгилери болуп эсептелип, эркек-
аял айрымында чектелбейт.

Адам баласы Алланын жараткан макулугу 
катары башка жандыктардан өзүнүн ичине эки 
карама-каршы күчтү, тагыраак айтканда, бири-
бири менен үзгүлтүксүз күрөшүүдөгү логика 
менен эмоцияны камтыгандыгы менен айырма-
ланат. Атаандаштык - логика менен эмоциянын 
күрөшүүсүнүн натыйжасында келип чыга турган 
нерсе, ошондой эле ал жыныс айырмачылыгына 
карабайт. Маселен, кээ бир адамдын логикасы 
кандайдыр бир олуттуу окуяда өп учурда логикасы 
жеңип чыккан болсо, кимисинин эмоциясы жеңип 
чыккан болот. Демек, мүмкүнчүлүктөр бирдей 
болсо да, ал мүмкүнчүлүктөрдү өнүктүрүп кол-
доно билгенге жараша ар кандай натыйжа берет. 
Маселен, көп учурда аялдын логикасы эмоцияга 
алдырат. Ал эми эркектин логикасы эмоциясын 
башкарат. Мен бул салыштыруум аркылуу аял-
дын акылы тайыз дегенден алысмын. Себеби мен 

Эркек-аял 
атаандашуусу

...Эркек менен аялдын өздөрүнө таандык 
өзгөчөлүктөрүн физиологиялык, психологиялык, 
генетикалык жактарда караштырсак таба алабыз. 
Маселен, эркек балада төрөлгөнүнөн тартып дээ-
ринде эркекке таандык өзгөчөлүктөрү болот...

Күбүлгөндөй жалбырактар күз келсе, 
Чаалыгат бейм жан-жаныбар бүт нерсе.
Маркумдарды өз жайына узатсак,
Коштоп барат көргө чейин үч нерсе.

Ээрчип келет үй-бүлөсү, мүлктөрү,
Анан дагы бүт өмүрлүк иштери.
Биринчи экөө үйгө кайтат кайрылып,
Бирге кетет жыйнаганы ичтеги.
Топтогону күнөөлөр же сооптор,
Андан бөлөк бар дейсиңби жүктөрү?

(Куттуу хадис)

эркек менен аялдын логикасын горизонталдуу 
түрдө салыштырганымдай эле экөөнүн эмоцияла-
рын да салыштырганым жок. Бул жердеги салыш-
тыруу вертикалдуу түрдө болуп, эркек менен аял-
дын ар бирөөсүнүн логикасы менен эмоциясынын 
күрөшүнүн натыйжасы салыштырылып жатат. 
Чынын айтканда жашоодо эмоцияга жеңдирип 
койгон канчалаган эркектерди көргөндөй эле ло-
гикасы менен ашынган эмоцияларды жеңип кет-
кен аялдарды да көрүп жүргөн чыгарбыз. 

Бул темада Ыйык Куран да, адам баласы бул 
дүйнөдө коомдук жашоосунда аалым-окумуштуу, 
ишчи, же дыйкан болобу, аны Алла Таала чечээ-
рин айтып өткөн. Алла Таала адамдарды бирин-
бирине үстөмдүк кылуу менен аткаруучулук 
вазийпа жаратат, жана ар бир адамга аткарган 
вазийпасына жараша ырыскысын жана сообун бе-
рет. Бул адилеттүүлүк  жалпы эле адам баласынын 
дээриндеги негизги базалык мүмкүнчүлүктөргө, 
жана эркек менен аялдын ар бирөөсүнө таандык 
өзгөчөлүктөргө негизделген. Адамдын коомдогу ор-
дун, статусун Алла Таала анын ниетине, койгон мак-
сатына, дилине, умтулуусуна жана аларды жүзөгө 
ашыруусуна жараша теңдеп, бөлүштүрөт. Албетте 
ал орундун коомчулукта аткарган вазийпасы бар, 
вазийпа болгондон кийин жоопкерчилиги да бар. 
Ал орун менен жоопкерчиликтин башкасынан бол-
гон айырмасы өйдө же төмөндүгүндө эмес. Бирок 
ал орундун түрүнөн жана аткаруучулук жагынан 
айырмалана турганын эске алуубуз кажет.

Эркек менен аялдын өздөрүнө таандык 
өзгөчөлүктөрүн физиологиялык, психологиялык, 
генетикалык жактарда караштырсак таба ала-
быз. Маселен, эркек балада төрөлгөнүнөн тартып 
дээринде эркекке таандык өзгөчөлүктөрү болот. 
Мына ошол  өзгөчөлүктөрдү канчалык туура 
өнүктүрүп тарбияласа, ошончолук туура өнүккөн 
атаандаштык пайда болот. Кыз балада да өзүнө та-
андык атаандаштыкты өнүктүрүүбүз зарыл. Бирок 
эгер бул атаандаштык өз нугунан чыгып кете тур-
ган болсо динге каршы атаандаштыкка айланып 
кетээрин унутпашыбыз керек. Мындай көрүнүш 
коомчулугубузда жок эмес. Маселен, кайсы бир 
үй-бүлөөдө беш кыз менен атасы жок чоңойгон ба-
ланы алып көрсөк, анын атаандаштыгы кандай бо-
лушу мүмкүн? Албетте кескин түрдө болбосо да, 
атаандаштыгы аялдарга таандык өзгөчөлүктөргө 
ийкемдүү болуу ыктымалы чоң.  

Эркек баланын эркекке таандык өзгөчөлүк- 
төрүн өнүктүрүп-өрчүтүү атага гана таандык. 
Андыктан аны жүзөгө ашыруу жараяны учу-
рунда маалымат атадан келиши керек. Ал маа-
лыматтын жоктугунан улам эркек бала айлана-
чөйрөдөн келген кандайдыр бир психологиялык 
абалда чоңоет. Ал абал убакыт өткөн сайын бала-

нын физиологиялык түзүлүшүнөн тартып 
биологиялык өзгөрүүлөрүнө чейин алып 
барышы ыктымал.

Психологиялык жактан эркек-аял айрымы 
аялдын коргонуу туюму эркектикине караганда 
көбүрөөк өнүгүп чечкиндүүлүксүздүн баша-
тын жаратат. Ал эми эркекте болсо жулкунуу 
психологиясы аялдыкына караганда көбүрөөк 
өнүгүп аялдын чечкинсиздигин толуктайт. 
Буга мисал катары статистикалык тыянактарды эле 
алып көрсөк, жесир аялдар эркектерге караганда 
көбүрөөк жашашат.

Физиологиялык жактан болсо тулку боюнун 
формасынан тартып ал форманын көлөмүнө чей-
ин болгон айырмачылыктарын бардыгыбыз жакшы 
билебиз. Албетте бул дагы болсо Алла Таала тара-
бынан ар бирине берилген өзгөчөлүктөргө негиз-
делген, ишке жөндөмдүүлүктүн натыйжасы десек 
жаңылышпайбыз. Мисалы, кара күч жана куру ло-
гика колдонулган жерде эркектерди көрүп, эмоция 
колдонулган жерде аялдарды көрөбүз. Бирок буга 
терс келген көрүнүштөрдү деле бардыгыбыз көрүп 
жүрсөк керек. Мисалы балабакчадагы эркек тарби-
ячы менен курулуштагы аял сыңары жыныстык ба-
гытын табиятка каршы кайрыгандар деле жок эмес.

Жогоруда айтылгандардан атаандашуу бир 
гана негизги базалык мүмкүнчүлүктөр менен чек-
телбей өзгөчөлүктөр жаатында да болушу менен 
коомчулук үчүн кандайдыр коркунуч пайда бол-
гонун баамдай алабыз. Тактап айтканда, эгер ал 
коркунучтун алдын албаса, анда ал коомчулук па-
триархалдык же матриархалдык же таптакыр эле 
анархиялык коомго айланышы мүмкүн.

Ошондуктан бул маселени чечүү үчүн Ислам 
укугу талап кылынат. Ислам укугунун методология-
сы жыныстардын негизги базалык мүмкүнчүлүктөр 
менен өзгөчөлүктөрүн бирдей этибарга алгандыгы 
үчүн эркек менен аялга туура жана коомчулукка 
пайдалуу атаандашууну сунуштайт.

Эркек менен аял беш туйуу сезимине бирдей 
ээ катары ал мүмкүнчүлүктөр негизинде эмне 
кылынышы мүмкүн болсо, Ислам укугу  бул жа-
атта атаандашууга үндөйт жана чакырат. Ал эми 
атаандашуунун тыюу салынган жагына мисал 
келтирсек, Ислам укугу жыныстардын өзгөчө 
мүмкүнчүлүктөрүн эске алып, эркекке энелик 
жаатында, аялга болсо аталык жаатында жана 
башка өзгөчөлүктөрдө атаандашууга тыюу салат.

Ислам укугу, эркек менен аял арасында тең 
укуктуулукту жарыялайт. Андыктан Ислам ди-
нинде аял кишинин эркектикиндей жумуш акы-
сы болгондой эле мамлекеттик мекемелерде чоң 
мансаптарга ээ болуу сыяктуу көптөгөн укуктары С

бар. Бирок, Ислам укугунун методологиясын-
да укуктарга ээ болуу милдеттерди унутуп 
коюуну туюндурбайт. Тескерисинче, батыш-
тын заманбап маданиятына салыштырмалуу 
Ислам укугу оболу милдеттердин аткары-
лышын талап кылат, андан соң укугун талап 
кылышка жол берет. Ислам укугунун мето-
дологиясы адамды жыныстарга бөлбөй мил-
деттерди да, укуктарды да Алланын адам ба-

ласына берген мүмкүнчүлүктөрүнө негиздеп тең 
бөлүштүрөт. Тактап айтканда адамдын коомдук 
статусу негизги базалык мүмкүнчүлүктөрү менен 
өзгөчөлүктөрүнөн улам келип чыгат. Ал стату-
стун милдети башка бир статустун акысы саналат. 
Мисалы, өндүрүштүк статустун милдети буюмда-
гы сапат болсо, ал милдет сатып алуучу статусу-
нун акысы болот. Ошондой эле күйөө статусунун 
камсыздоо милдети аял статусунун акысы болуп 
эсептелет. Бирок аял статусунун акысына ээ бо-
лушу күйө статусунун тилинен чыкпоо милдетин 
(албетте шариат чегинде) аткарган соң жүзөгө аша 
турганын эстен чыгарбоо керек. Андыктан Ислам 
дининдеги үй-бүлө шериктештик жана келишим 
негизинде түзүлгөн болот деп айта алабыз.

Ошентип, эркек менен аялдын ортосундагы 
мүшкүл-маселенин бардыгы болбосо да, бир кыйла-
сынын чечилиши ар бир адамдын акы талап кылуу-
дан алдын милдеттерин аткаруусунда жаткандыгын 
баамдадык. Эгер акы талап кылууну, милдеттерди 
аткаруудан жогору кое турган болсок, акы талап 
кылынган адамдын да, акы талап кылуу акысы бар 
экендигин унуткан болобуз. Адам баласынын акы-
ларынын соңку чеги башка адамдын акыларынын 
башталыш чегинде эмеспи. Бирок ал чекти кантип 
аныктайбыз дегенге келгенде, Ислам укугунун көз 
карашында, укуктар милдеттердин аткарылышы 
менен аныкталып, милдеттер болсо Алла Таала та-
рабынан адам баласына ыйгарылган негизги база-
лык жана эркек менен аялдын ар бирине таандык 
өзгөчө мүмкүнчүлүктөр менен аныкталат.

Ал эми атаандашуунун жыйынтыгына келсек, Ис-
лам укугу негизги базалык мүмкүнчүлүктөр жаатын-
да атаандашууга үндөп чакырат. Себеби бул атаанда-
шуу өнүгүп өркүндөөгө алып келет. Бирок, өзгөчө 
мүмкүнчүлүктөр жаатындагы атаандашууга Ислам 
укугу тыюу салат. Анткени "өзгөчө мүмкүнчүлүктөр 
жааты" деп аты өзү эле айтып тургандай, башка акы 
жана милдеттердин майданы болуп, андай атаанда-
шуу табият тышы жана күнөө эсептелет.

Алла Таала бардыгыбызды биринчиден не-
гизги базалык мүмкүнчүлүгүбүздү атаандашуу 
аркылуу өркүндөтсүн, экинчиден ар бир эркек 
менен аялды да өз жааттарында атаандашуулары-
нын натыйжасын жемиштүү кылсын деп Жарат-
кандан тилемекчимин.

- Динди жайылтууда ММКнын ордун кандай 
баалайсыз?

- Чынын айтсак, массалык маалымат каражат-
тарында Исламга тартуу жана Исламды таанытуу 
бүгүнкү күнү Кыргызстанда оор десек болот. Бирин-
чиден, биз акыркы учурда диний абал жакшырып 
жатканына күбө болуп жатабыз, эл Исламга келип 
жатат. Бул эми сан жагынан өсүү.  Ал эми ошол эле 
учурда диний билимдин сапаттык жагы ырасында 
аксап жатат. Тилекке каршы, жаштардын көбү Ис-
лам жөнүндө терең, сапаттуу билим ала албай жа-
тышат. Албетте интернет сайттары жана башкалар 
бар. Бирок негизинен булар көп учурда, мисалы Ис-
ламдагы бир маселе жөнүндө бири-бирине карама-
каршы маалыматтарды берип жаткан учурлар бар. 
Кыргыз тилинде жазылган китептер дагы кичинекей 
брошюралар көбүнчө Исламдын салттык жагын сөз 
кылып, башка экономикалык, социалдык, күнүмдүк 
суроолорго жооп бербейт. Экинчиден, менин оюм-
ча, телевидениеде, светтик массалык маалымат кара-
жаттарында даярдалган көрсөтүүлөр элге Исламды 
коркунуч катары таанытып жатат. Тилекке каршы, 
бизди Исламдын суроолорун тааныта турган диний 
журналистика жок. Ислам тематикасын элге туура 
эмес жеткирилишине диний уюмдардын өкүлдөрү 
күнөөлүү. Эмне үчүн? Анткени алар бираз жа-
бык, инфраструктурасы алсыз жана бир аз билим 
берүүдөн качынышат. 

Тилекке каршы, мамлекет Исламдын коомдогу 
ролун кабыл алууга даяр эмес экени көрүнүп турат. 
Өзгөчө жаш теологдорго өз билимдерин ишке ашы-
рууга мүмкүнчүлүк болбой жатат. Бирок азыр бул ба-
гытта анча-мынча аракеттер көрүлүп жатат. Мисалы, 
"Эхо Манаса"нын уюшулушу. Кээ бир көрсөтүүлөрдү 
абдан жакшы жасап жатышат. азаматтар, Ислам те-
матикасын таанытууга аракет кылып атышат. Бирок 
мен мындан да жогорку деңгээлге чыгуулары керек 

Кадыр Маликов
эксперт ИСАиП

- Кыргызстанда динди жайылтууда таблиг 
жамаатынын ордун кандай баалайсыз?

Бисмиллахир-Рахмаанир-Рахиим

Алла Таалага мактоолорду айтабыз, Пайгам-
барыбызга салаваттар айтабыз.

- Даават өзү важип. Даават мусулман баласына 
коюлган милдет. Дааватсыз дин болбойт. Эми дин 
деген эмне? Дин - бул Аллах субханаху ва таалаа-
нын адамдарга берген жашоо эрежеси. Дин адам-
дарга жеткирилбесе, бул дин натыйжа бербейт. 
Мечитте гана ритуал катары калып калат. Ислам 
- ритуал эмес. Ислам - бул ибадат. Исламда 24 са-
аттык ибадат бар. Таблиг жамааты ошондой даа-
ватты жеткирүүчү жамаат. Дааватчылар дааватка 
баргандан кийин саясатты сүйлөбөйт. Жаман сөз, 
ушак айтышпайт. Алар биринчи өзү үйрөнүү 
үчүн, анан үйрөнгөнүн үй-бүлөсүнө алып келүү 
максатында чыгышат. Ошол үч күндүк эреже ме-
нен жашап, үйрөнгөнүн турмушка алып келет. 
Эми биздин коомду атеисттик идеология ушундай 
бир уулап таштаптыр.  Үйүбүз күйүп атса, бир ко-
оздукту көрүп аткансып күлөбүз. Канчалаган кыз-
дарыбыз сойкулук менен бузукулук кылып жүрөт. 
Канчалаган эркектерибиз арак менен ууланып 
жүрөт. Кырктан кийин балалуу болгон эркек жок. 
Генофонд өлүп атат. Мына ушундай далай бузуку-
луктарга карабай биз булардын кийген кийимин 

сындайбыз. Караңыздар, адамдар кимдир 
бирөөлөр европалык кийимди жакшы көрөт 
экен, кимдир бирөө чыгыш кийимин жакшы 
көрөт экен. Жетимиш жыл европанын кийи-
мин кийдик, акыркы он беш жылда жылаңач 
болуп калдык.  Эми арабыздан кимдир 
бирөө чыгыштын кийимин кийейин десе, бу-
лар шөлбүрөп кийинип алды, дейт. Бардык 
жарандар европалыктарча кийинсин деген 
буйрук эч жерде жок! Кийим, сакал, селде 
көтөрүлө турган маселе эмес. "Бүгүн тишиңди 
жуудуңбу?" деп телевидение, журналдар аркы-
луу сурасак, эл эмне дейт бизди? Бул күнүмдүк 
муктаждыктан пайда болгон гигиена маселеси. 
Сакал маселеси деле ошондой. Бул такыр талкуу-
га алына турган маселе эмес.  Кийим маселеси да 
ошондой. Биз жанагы көчөдө жарым жылаңач 
жүргөндөрдү талкууга алышыбыз керек эле да. 
"Мобу эмне жылаңач жүрөт, мынабу киндигине, 
жатынына суук өтүп атпайбы, төрөбөй калып ат-
пайбы, бул назар кирип ооруп калып атпайбы" 
деп чечингендердин маселесин ойлонушу кажет 
эле да ошол "ойчулдар". Дааватчылар эркек бол-
гонуна карабай туруп уят жерлерин жапса, тапта-
за кийинсе, анан кантип булардын кийимине асы-
лып жатышат. Маселе биздин караңгылыгыбызда 
болуп жатат. 

Булар бүгүнкү күндө мамлекетке керек бол-
гон нерсени жасап жатышат. Мамлекет бул ма-
селеде даанышмандуулук кылып бул балдарга 
жардам бериш керек. Бүгүн Алла Тааланын ди-
нин эч ким токтото албайт. Демек, каалайбызбы, 
каалабайбызбы бизге дин келет. Эми ошол динди 
ким алып келет? Башка бирөөлөр алып келеби же 
биздин эл өзү алып келеби? Маселе ушунда турат. 
Биздин эл алып келем десе, мамлекет жардам бе-
риши керек. Бул балдардын кийимин чечип, са-
калын кырып таштасак дин келбей калбайт, бары-
бир келет. 

	 Ислам дининин азыркыдай болуп кеңири 
тарашы ушул балдардын эмгеги, ушулардын мээ-
нети менен, ушулардын көз жашы менен келди. 
Мен буга толук ишенем. Канчалаган адамдардын 
үйлөрүнө намаз кирди, канчалаган адамдардын 
жүрөктөрүнө Куран кирди. Ичимдикке берилип 
алкаш болуп кеткен канчалаган адамдар динге 
кайтты, мына-мына ажырашам деген канчала-
ган бактысыз үй-бүлөлөр кайра жарашты, бири-
биринин көзүнө чөп салып жүргөн канчалаган 
жубайлар кайра оңолду. 

	 Мына ушул нерселерди көрүп туруп, даа-
ватчылардын мыкты ийгилигине күбө болуп ту-
руп, мен аларга оң баа берем. 

Мыктыбек Арстанбек
тележурналист

деп ойлойм. Азыр кыргыз тилинде көрсөтүүлөр 
болуп жатат, орус тилинде да болушу керек. Жаш 
теологдор менен Кыргызстан диний башкармалыгы 
чогуу иштеши керек. Жаш муунга өзүн реализация-
лоого мүмкүнчүлүк берүү керек деп ойлойм. 

Ошондон кийин жакшылап курбуларымдын 
арасындагы мамилелерине көңүл бурсам, 
бир топ балдар ант ичишкен достор болуп 

чыгышты. Алардын бири-бирине мамилелери кандаш 
бир туугандай ысык ымалада эле. Ал тургай кээ бир 
кыздардын да ант ичишкендери бар экенин байкадым. 
Бир күнү бул окуя – ант ичүү - кандай жасаларын да 
көрүп калдым. Ал окуя арткы секичелерде болду. Кичи-
не мугалим даарат алуу үчүн тышка чыккан. Чоң муга-
лим артын бизге салып, муруну салаңдаган коңуз өңдүү, 
жай жана оор кыймылдап намаз окуп аткан. Эки бала 
жыгач саптуу бычак менен колдорун тилишти. Коюу 
болуп чыккан канды колдоруна өйкөшүп, сүргүлөштү 
да, билектеги кандар аралашкан соң бири-биринин 
колдорунун кандарын эмип сорушту. Ушуну "ант ичип 
кандаш болуу" дешет экен... Бул окуя мени ойлондура 
баштады. Анткени эгер менин да кандаш досум болсо 
мугалимге кулагымды чойдурбай, таманга таяк жээр 
кез келсе таканчык болоор эле. Азыр болсо ушул кенен 
мектепте өзүмдү жапжалгыз, жолдошсуз, коргоочусуз, 
колдоочусуз сезип жүрөм. Мунумду апама айттым: ант 
ичким келгендигим, ал кандай жасаларын сүрөттөп бер-
дим. Буга ал ыраазы болбоду: 

– Андай адепсиздик кылба. Этият болгун... – деп 
эскертти.

Бирок мен ал сөзгө кулак салбадым. Көңүлүмдөн 
ант ичүү жөнүндөгү ой такыр чыкпай койду. Бирок ким 
менен ичем? Ошентип жүргөндө күтүүсүз болгон бир 
кокустук-окуя мага да кандаш дос таап берди: Жума 
күндөрү биздин үйүбүздүн бакчасына коңшу балдар-
дын баары топтолушуп, каш карайганча ойноор элек. 
Артыбыздагы үйдүн ээси Хажи Будаклардын мен кур-
дуу бир баласы боло турган, аты да мага абдан жакчу. 
Мыстык... Ушундай кызык ысым. Бул ысымды ушунча-
лык жактырчумун, ичимден кайталай берчүмүн. Кандай 
кулакка жагымдуу, дилге жакын ысым! Кыздар болсо 
бул уккулуктуу ысымга уйкаш сөздөрдү курап алышып, 
Мыстык кай жерде учурабасын – көчөдө, короодо, бак-
чада – бир ооздон кыйкырышып калышаар эле. Азыр да 
күнү бүгүнкүдөй эсимде:

Мустафа Мыстык,
Арабага кыстык.
Үч шамды жактык,
Тамашага баттык! – дешип, кыйкырыша чурулда-

шып, тоголоктолгон жалбырактарды аны көздөй ыргы-
тышчу.

Мыстык ачууланчу эмес. Күлүп койчу. Биз деле ага 
кээде ошолордой тамаша кыла берчүбүз

Бул кичинекей ыр менин кыялыма да ушунчалык 
таасир эткен экен, түшүмдө да бир топ арсыз кыздар-
дын аны арабага салышып, үч шамды жагышып, тама-
шага батышканын көрчүмүн кээде. Эмне үчүн Мыстык 
мынчалык жоош, эмне үчүн кыздарды бирден шапалак 
берип туруп, жолуна салбайт, эмне үчүн бул май ара-
лаш көң сасыган арабадан түшүп калбайт? Болбосо ал 
баарыбыздан күчтүү го. Анан калса ысмындай болуп 
өзү да топтомолок бала эле: башы да, колдору да, бутта-

АНТ 
(а ң г е м е)

Өмер Сейфеттин  Түрк элинин жазуучусу

"Эгер убада берсеңер, Аллага 
берген убадаңарды сөзсүз 

аткаргыла. Алланы өзүңөргө кепил 
кылган соң, антыңарды бузбагыла.

Шек-күмөнсүз Алла бардык 
иш-аракеттериңерди Билүүчү!"  

(Нахл сүрөсү, 91-аят).

(Башы өткөн санда)

ры да, денеси да топтомолок... Ал тургай манжалары да... 
Күрөштө бардык балдарды жеңип койчу. Жазында болсо 
жума сайын эртең менен чоң кучак мажүрүм тал чыбыкта-
рын көтөрүп бизге келчү. Ал бутактардан ат жасап, найза 
учтап, күлүк жарыштырып ойночубуз. Жарышта да ал баа-
рыбыздан озуп кетчү... Аны эч ким кармай да алчу эмес. 
Ошентип, ошондой жума күндөрүнүн бири эле, Мыстык 
дагы мажүрүм тал чыбыктарын кучактап жетип келди. 
Мен эң узунун тандап алдым. Калгандарын балдарга та-
раттым. Бычак менен бутактарынын учтарын кесип, ка-
быктарынан чыбык башына байлап эки кулак, бир мурун 
чыгарып, ат башына абдан окшош кылаар элек. Бул иште 
мен уста болчумун. Өз атымды жасап аткам. Мыстык жана 
башка балдар кезектерин күтүп турушкан. Кандай болуп 
кетти, билбейм... Кабыкты шылып өткөн бычак баш бар-
магымды кесип кетти. Суюк кызыл кан ага баштады. Ушул 
көз ирмемде акылыма бир нерсе келди: ант ичүү! Барма-
гымдын ачышканын да унутуп, Мыстыкка:

– кел, кандаш дос бололу. Сен да колуңду кес, - де-
дим.

Ал дароо макул болгон жок, ойлоно түштү да көздөрүн 
жерге кадап, башын чайкады:

– Кантип болсун ушу. Ант үчүн бармак эмес, билек 
кесилет да...

– Кандай айырмасы бар? Бармактын каны кан эме-
спи? – деп, аны демите баштадым.  – Баары бир эмеспи 
– билектен болсун, бармактан болсун. Кел, кел...

Акыры макул болду. Менин колумдан алган бычак 
менен өз билегин мага караганда бир аз тереңирээк кести. 
Каны ушунчалык коюу экен, акпастан томпоюп, чоңоюп 
келатты. Колдорубузду бири-бирине сүрүп, кандарыбыз-
ды аралаштырдык да, оболу мен сордум. Кан туздуу жана 
ысык эле. Андан соң ал менин бармагымдын канын ичти. 

Билбеймин, арадан канча мезгил өттү. Балким алты 
айдыр... Балким бир жыл өткөндүр... Мыстык менен кан-
даш дос болгонуму да унута баштаган экенмин. Мектептен 
үйгө кайтканда дайыма чогуу, ойногончо кетчүбүз. Ошон-
дой көп күндөрдүн биринде аба үп болуп, абдан ысып тур-
ган. Чоң мугалим бизди жарым күнгө дем алууга таратты. 
Бейшемби болсо керек эле... Мыстык экөөбүз көчөнүн 
чаңдуулугунан улам жайбаракат баратканбыз. Чоң жолдун 
кесилишинде ураган тамдардын жерпайлары болор эле. 
Так ошол жерге жеткенде капысынан калдайган кара чоң 
иттин бизди карай чуркап келатканын көзүбүз чалды. Ар-
тынан бир топ таякчан кишилер кууп алышкан. Бизге: 

– Качкыла! Качкыла, каап алат! – деп бакырып чуркап 
келатышты.

Коркуп шаша түштүк. Бир саамга эсеңгирей түшкөн 
экенбиз, оболу мен өзүмө келе калып:

– Качалы! – дедим.
Көздөрү оттой жанган кара дөбөт бизге жетип калган 

болчу. 
Мыстык:
– Сен артыма жашын! – деп кыйкырды да алдыма 

өттү. Жаалданган дөбөт Мыстыктын үстүнө секирди. Бир 
аз чарпыша түшүп, бири-бирине тамактарына асылышты. 

Ит да эки бутуна туруп алган. Анан экөө тең жерге 
жыгылышты. Чаңга бурдалана тоголонуп кетишти. 
Мыстыктын баш кийими менен бут кийими ыргып 
кетти. Бул көз ирмем мага аябай узак болуп сезилди. 
Калтырап аттым. Кууган байкелер жете келишип, 
куураган таяктар менен кубаттарынын болушунча 
дөбөттү сабап киришти. Ошентип Мыстык кутулду. 
Бирок, мурунунан жана колдорунан кан агып жат-
ты. Дөбөт болсо куйругун чатына кысып, тумшугун 
жерге салаңдатып, дыргаяктап качып жөнөдү.

– Эч нерсе эмес... Ооруган жок... Бираз тиши чийип 
кетти окшойт. – деп койду.

Мыстыкты үйүнө алып кетишти. Мен да өз үйүмө 
кеттим. Апама болгон окуяны айтып бердим. Абил Ана 
мени жерге жаткырып, баштан аяк колун тийгизип сылап 
"текшерип", табарсыгымды басып көрүп, тамырларым-
ды кармалады да, кандайдыр бир дубаны окуп, жүзүмө 
үйлөдү. Сарымсак жыттанган ооз деминен бышкырып-
чүчкүрүп араң чыдадым.

Эртеси Мыстык окууга келбеди.
Анын эртеси да келген жок. Апама "Мыстыкты ба-

рып көрүп келели" дедим.
– Ал ооруп атыптыр, жөжөм. – деди.
– Кудай буюрса жакшы болоору менен дагы чогуу 

ойнойсуңар. Азыр анын тынчын алууга болбойт.
Ошондон кийин ар күнү эртең менен мен мектепке 

Мыстыкты сак-саламат жолуктурам деген үмүт менен 
келип, кайра үйгө ошондой эле аруу тилек менен кетип 
жүрдүм. 

Бирок... Аттиң... Ал эч качан кайтып келген жок... 
Дөбөт кутурган ит экен... Догдурларга көрсөтүү үчүн Мы-
стыкты Бандырмага алып барышыптыр, ал жерден Ис-
тамбулга жөнөтүшкөн экен. 

Анан... Бир күнү сай-сөөктү сыздаткан кабар уктук: 
Мыстык жабырга толо, бирок жакшылыктан үмүтү мол 
жарыкчылыктан кол үзүптүр...

ХХХ

Эртелеп турганымда ар бир булутсуз ачык таң мага 
дайым балалыгымды эске салат да, турат. Туулуп өскөн 
жеримди ар качандан бир качан көз алдымдан кайра-
кайра өткөргөндү сүйөм жана андай учурда сол колумдун 
баш бармагын кантип карап турганымды да байкабай ка-
лам. Биринчи муундун үстүнөн түбөлүк орун алган, али 
да агарып турган тырык достуктун ыйыктыгын эске са-
лат. Өз анты үчүн жанын кыйган, өмүрүн курман чалган, 
кандаш досумдун ысык эриндери кайрадан билегиме тий-
гендей болот. Мени куткарам деп өзүнөн чоң, кара дөбөт 
менен калтаарыбай кармашкан арстан мүнөз асыл досум-
ду эстеп, көзүмө жаш тегеренет... Бирок, анын эрдигине 
эреркеп, сыймыктанганымды да жашыра албайм...

Түрк тилинен түз которгон Садык ГАВАЙ. 
КУЖС мүчөсү. 

Бала-чака күтүп, тукум калтыруу адам-
пенденин өмүрдөгү асыл максаттарынын 
башкысы болуп саналат. Учурда балалуу 

болуу көптөгөн мекендештерибиз үчүн чоң көйгөйгө 
айланды. Анткени тукумсуздук дарты улам көбөйүп 
баратат. Бул жаатта окурмандарыбызга кеңири маа-
лымат берүү үчүн Бишкек шаарынын кургак учук-
ка каршы борборунун уролог дарыгери Тойчубаев 
Мирзараим Абдисаламовичке суроо салдык. 

- Тукумсуздук нике деген эмне?

- Баш кошкондон кийин бойго болуп калуу-
дан сактануучу каражаттарды колдонбой, орто 
эсеп менен 2 жыл бою жыныстык мамиледе жа-
шап, анан балалуу боло албаган жубайларды ту-
кумсуз нике деп айтабыз. 

Учурдагы статистикалык маалыматтар боюн-
ча ар бир жүз жуп жубайдын 20 пайызы балалуу 
боло албай келишет. 

Тукумсуздук эркекте көп кездешеби же аял-
дабы?

Тукумсуздукка эркек да, аял да күнөөлүү бо-

лушу мүмкүн. Баласыз жубайлардын 25 пайызы 
эркектердин, 25 пайызы аялдардын ден-соолугуна 
байланыштуу. Ал эми жубайлардын 50 пайызы 
экөөнүн тең ден-соолугунан көз каранды. 

Адамда кайсы себептерден улам тукумсуздук 
келип чыгат?

ВОЗдун (Бүткүл дүйнөлүк саламаттык сактоо 
уюму) классификациясы боюнча азыркы убакта 
тукумсуздуктун эркектерде 16, аялдарда 22 ар кан-
дай себептери бар. 

Эркектердин тукумсуз болушунун себеби эм-
неде? 

Эркектин жыныс мүчөсүнүн сезгениши, жы-
ныс мүчөсүнүн өсүп калыптануусунун бузулушу 
жана айрым бир башка орган системаларынын 
ооруусу эркектин тукумсуз болуусуна алып келет. 

- Кайсы оорулар  тукумсуздукка алып келет?

- Тукумсуздукка алып келген оорулар көп. 
Ошондой болсо да мунун баарын беш группа 
менен карасак болот: 

Бишкек шаарынын кургак учукка 
каршы борборунун уролог 
дарыгери

Тойчубаев Мирзараим 
Абдисаламович

"Улуу сөздө уят жок".

1. Эркектин жыныс органынын сезгениши.  
(простатит, уретрит, орхит, эпидидимит ж.б.у.с. 
ооруулар)

2. Урук жүрүп туруучу түтүктөрдүн бүтүп, то-
сулуп калуусу.

3. Варикоцеле (жумуртканын кан айлануусу-
нун бузулушу)

4. Гормондук жөнгө салуунун бузулушу.

5. Жыныстык карым-катнаштык жактан жа-
быркоолор. 

- Эркектин жыныс мүчөсүнө эмнелер терс таа-
сирин тийгизет?

1. Айлана-чөйрөнүн терс таасири:

- тамак-аш менен келүүчү химиялык уу заттар

- күйүүчү майлар менен дайыма тыгыз иштөө

- учуучу химиялык заттар менен дайыма 
иштөө (м: малярлар)

- темир ширетүүчү жумушта көп убакыт бою 
иштөө

- дары-дармекти көп ичүү (м: антибиотик, ни-
трофуран ж.б.)

2. Радиоактивдүү заттар. Көп жолу алган рент-
ген нурлары да терс таасирин тийгизет.

3. Жаман өнөкөткө айланып кеткен жоруктар: 
баңгичилик, аракечтик, тамеки тартуу. Бул заттар-
га байланып калган ошол адамдын укум-тукуму 
(балдары же неберелери) тукум куучулук касиети-
нин жоголушуна жана тубаса майып наристелер-
дин төрөлүүсүнө себепчи болот.

4. Токсико-инфекциялык факторлордун терс 
таасири:

- жугуштуу оорулар: тепме, бруцеллез, кургак 
учук, тиф.

- жыныстык мүчө аркылуу жугуучу оорулар: 
хламидий, гонорея, трихоманда ж.б.

- организмдеги башка органдардын оорусу: ге-
патит. 

5. Нерв-психикалык факторлор: ашкере кайгы-
капа, өзүн-өзү басынтуу, коркуу. Мындай абалдар 
бир гана жыныстык мүчөгө гана эмес бүтүндөй 
организмге терс таасирин тийгизет. 

6. Ички секреция бездеринин кызматынын бу-
зулушу. Дарыгердин кеңешине таянбай туруп ар 
түрдүү гармондук дарыларды өз алдынча көп колдо-
нуу организмдин гармондук дарыларга көз каранды 
болуп калуусуна жана тукумсуздукка алып келет.

7. Гипертерамия: жыныс органдарын өтө эле 

ысык, жылуу кармоо (ысык ваннада көпкө бо-
луу ж.б.) урукка терс таасирин тийгизет. Эр-
кектин уруктугунун температурасы дененин 
температурасынан 2-3 градус сельцияга төмөн 
болууга тийиш. Калтаны өтө ысык кармоо урук 
клеткаларынын өлүп калышына алып келет.

8. Тукум куучулук аркылуу өткөн тубаса 
генетикалык бузулуулар. Биз жогоруда айт-
кан көп факторлор буга себепчи болот. (ара-
кечтик, баңгичилик, радиация ж.б.)

9. Жыныстык мүчөлөрдүн ар түрдүү травми-
лалы.

10.	Уруктук аутоимундук бузулуулар: Айрым 
бир эркек балдардын жумурткасынын бирөөсү, же 
экөө тең калтасында жок болот. Анткени кээ бир 
жаш балдар төрөлгөндө бир, же эки жумурткасы 
түшпөй, чаткаяктагы каналынын ичинде калат. Бул 
абал "крипторхизм" деп аталат. Андыктан эркек бала 
төрөлөөрү менен бардык ата-энелер анын эки жу-
мурткасын көрүшү керек. Эгер жок болсо, тезинен  
уролог дарыгерге кайрылуу зарыл. Эгер убагында 
кайрылса, крипторхизмди толук дарылоого болот. 

- Жыныстык жактан кандай жабыркоолор ту-
кумсуздукка себепчи болушу мүмкүн?

- Жыныстык карым-катнаштан жабыркаган 
жубайлардын тукумсуз болуп калышынын негиз-
ги себеби – бул импотенция. Импотенция – бул 
жыныстык жактан шал болуу.

Тукумсуздуктун дагы бир башка себеби – эр-
кектин уруктугу сыртка түшпөстөн табарсыкка 
өтүп кетет. Мындай тукумсуздуктун түрү тескери 
жол (ретрограрный путь) деп айтылат.

Наристенин тубаса тукумсуз болуп төрө- 
лүшүнө эмнелер себеп болот?

Медициналык көз караш менен караганда ба-
ланын тубаса тукумсуз болуп төрөлүшүнө ата-эне 
себепкер. Биз жогоруда айткандай баңгичилик, 
аракечтик, айлана-чөйрөдөгү уулуу заттар, 
радиоактивдүү заттар уруктук бездерге терс тааси-
рин тийгизип, наристенин тукумсуз төрөлүүсүнө 
алып келет. 

Ар бир ата-эне келечекте баласынын ден-
соолугу чың, акыл-эстүү, ыймандуу болуусун са-
майт. Ошондуктан түйүлдүк пайда болгондон 
баштап эне да, ата да өтө кылдат кам көрүшү 
зарыл. Химиялык ар түрдүү уулуу заттар, та-
меки тартуу, аракечтик, айлана-чөйрөнүн терс 
көрүнүштөрү да түйүлдүккө терс таасирин бер-
бей койбойт. Түйүлдүк пайда болгондон баштап, 
эненин ролу эбегейсиз чоң. 

Маектешкен Бакыт Коңурбаев С

Журналыбыздын «Кызыктар дүйнөсү» рубрикасы аркылуу ушул убак-
ка чейин көптөгөн кызыктуу маалыматтар менен тааныша алдык. Ошол 
эле тартип боюнча бул санда биз билген кадимки жаныбарлардан ай-
ырмаланып формасы, келбети же жашоо образы өзгөчө болгон айрым 

жаныбарлар тууралуу маалымат берүүнү туура таптык.

МИКСИНА

Жыландыкындай формага ээ болгону менен 
миксина - негизи балык. Көпчүлүк убактысын суу 
түбүндө жатып өткөрөт. Аңчылыкка болсо түндө 
чыгат. Миксинанын курмандыгы торго түшкөн же 
ооруудан алсырап калган балыктар болот. Ал эми 
балык дагы деле кыймылда болсо ал  анын бака-
лооруна кирип, жабышкак суюктук бөлүп чыгара 
баштайт. Бакалоору жабышкан балык тумчугуп 
өлүп миксинанын жеми болот. 

МҮЙҮЗДҮҮ НАРВАЛ

Мүйүздүү нарвал – дельфиндер түркүмүнүн 
өкүлү. Бул жаныбар да өзгөчө жаныбарлардын ка-
тарын толуктап турат. Тумшугундагы  узундугу үч 
метрге чейин жеткен жалгыз мүйүзүнөн улам на-
рвал көптөгөн уламыштардын да башкы каарманы 
болуп келет. Бирок, бул анын мүйүзү эмес жаагы-
нын сол тарабында өскөн тиши болуп эсептелет. 
Бул «тиш» нарвалдын эркегинде гана ушундай 
узундукка жетет. Ал эми жаагынын оң жагындагы 
тиши кичине болуп, көп билине бербейт. Кызыгы 
– ал тиш чындыгында эле мүйүздөй болуп ар дай-
ым сол жакты көздөй буралып өсөт.

Укмуштар дүйнөсү

ЭҢ ЖАЛКОО ЖАНЫБАР

Эң жалкоо жаныбар катары таанылган слот 
(sloth – анг. жалкоо жаныбар) Американын жам-
гырлуу токойлорунда жашайт. Слоттун  колдору 
менен буттарындагы узун бармактары анын дарак-
тарда жашоосуна  абдан ыңгайланышкан. Ал гана 
эмес бутакка асылып башын төмөн каратып уктай 
алышат. Жерге түшсө ташбака менен да атаанда-
ша албай турганчалык жай кыймылдаган бул жа-
ныбар  сүт эмүүчүлөрдүн арасында «эң жалкоо» 
деген мүнөздөмөгө ээ. 

ЙЕТИ КРАБ

Тынч океандын түштүк  тарабында рак 
түркүмүндөгү өзгөчө жаныбар табылган. Ал өзүнүн 
туугандарынан айырмасы – буттарынын баары сүт 
эмүүчүлөр сыяктуу түк менен капталгандыгында. 
Ушундан улам окумуштуулар аны тамаша иретин-
де «йети краб» деп атап коюшкан. Узундугу 15 см 
болгон йети краб 2005-жылы америкалык окумуш-
туулары тарабынан 2300 метр тереңдикте табылган. 
Ал эми анын илимий аты полинезиялыктардын 
Кива кудайынын атынан «Kiwaida» деп аталган.  

ТАПИР

Тапир деп аталган бул жаныбар кадимки чоч-
кону элестеткен менен мурду  бир аз узун келет. 
Денесинин узундугу  эки метрге чукул келген, сал-
магы 150-300 кг га чейин болгон тапир токой жа-
ныбары болуп эсептелет жана сууну жакшы көрөт. 
Токойдо жашаган тапирлер жалбырактар, мөмө-
жемиштер менен азыктанса, дарыя же көлмөлөргө 
жакын жашагандары көпчүлүк убагын балырлар 
менен тамактанып сууда же суу астында өткөзөт.

АЙ-АЙ (МАДАГАСКАР МАЙМЫЛЫ)

Бул жаныбардын аты да кызык – Ай-ай. Ай-
айдын маймыл сымалдардын арасында өзгөчө орду 
бар. Ай-ай башка сүт эмүүчүлөрдүн бирөөсүнө да 
окшошпойт.  Чоң башы, чоң кулактары, кичине-
кей, кыймылсыз бирок жанып турган көздөрү, узун 
куйругу жана узун, катуу сейрек түк менен каптал-
ган денеси бул жаныбарга өзгөчө түр берип турат. 
Анын колдорунун узун манжалары да негизги жа-
шоо чөйрөсү болгон бак-дарактардын бутактарына 
жабышууга ыңгайланышкан. «Бул жаныбарды ка-
рап туруп кайсы түргө кошуу керек деп башыңды 
оорутасың» - деген окумуштуу А. Э. Брэм өзүнүн 
«Жаныбарлардын жашоосу» аттуу китебинде.

Дагестанда Ислам мыйзамдарына жооп бер-
ген банк карталары чыгарылды

Россия банк системасында биринчи жолу Да-
гестанда Ислам мыйзамдарына жооп берген банк 
продуктусу ишке киргизилди.

Исламда  сүткорлукка катуу тыйуу салынган. 
Мусулман баласы аманатка берилген же карыз 
алынган акчадан процент албашы керек. Демек, банк 
кызматтарынан да пайдалана албайт. Абалды илик-
теген «Экспресс» банктын башкармалыгы Исламдын 
мыйзамдарына жооп берген жаңы революциялык 
атайын банк картасын даярдоону чечти.

Картанын дизайны жана иштөө шарттары Да-
гестан Мусулмандары Диний Башкармалыгынын 
(ДМДБ) аалымдар Кенешинде талкууланып, ДМДБ 
менен макулдашылгандан кийин гана чыгарыла баш-
тады. Бул карталардын өзгөчөлүгү эсеп ачылганда 
банк тарабынан которулбаган акча кайрымдуулук 
иштерине жумшалат. Жыйынтыкта атайын карта-
лардын бардык ээлери «Экспресс» банктын бардык 
кайрымдуулук акцияларына катышып калат. Карта 
бул жылы ажыга барууну пландагандарга да ынгай-
луу. Сауд Аравиясында көптөгөн өнүккөн Ислам 
өлкөлөрүндөгүдөй эле, карталар төлөм каражатта-
ры катары дээрлик бардык жерлерде кабыл алынат. 
Ачкчаны рубль, доллар же евро менен сактоо эч кан-
дай мааниге ээ эмес, ар ким акчасын кайсыл өлкөдө 
болсо ошол өлкөнүн валютасы менен ала алат.

Азербайжанда «Геноцид: жаңы барактар» 
даректүү фильми тартылды

[26-08-2008]  «Азербайджантелефильм» чыгар-
мачыл бирикмесинде Закавказье мусулмандарына 
каршы куугунтуктар жөнүндө баяндаган «Геноцид: 
жаңы барактар» даректүү фильминин тасмалары 
учурда бүтүрүлүп жатат.

«1st News Azerbaĳan» маалымдагандай, тарыхый 
фактылардын жана Азербайжан эгемендүүлүккө ээ 
болгондон кийин жарыяланган архив документтери-
нин негизинде тартылып жаткан фильм Губада 1918 
жылдын апрель-май айларында армяндардын түрк-
мусулмандарга каршы жасаган кыргын тууралуу ба-
яндайт.

Фильмдин сценарийинин автору- Ягуб Алиоглу, 
режиссер-постановщик – Мири Рзаев, оператор-
постановщик – Адиль Аббасов.

Косово Муфтийи: Биз Ислам дүйнөсүнөн 
колдоо күтөбүз

[26-08-2008] «Косово жана араб дүйнөсү» деген 
аталыш менен Приштинеде өтүп жаткан конферен-
ция учурунда Косовонун жогорку муфтийи Наим 
Тернава: «Батыш дүйнөсү Косово мамлекетинин 
пайда болуусуна өз салымдарын кошушту. Биз бол-
со ислам дүйнөсүнөн Косовонун эл аралык аренада 
мамлекеттик позициясынын жогорулашына колдоо 
күтөбүз», - деп билдирди. Бул жөнүндө New Kosova 
Report кабарлайт.

Муфтий Тернава Ислам өлкөлөрүнүн Косовонун 
эгемендүүлүгүн таануу процесси жөнүндө айтып жа-
тып, араб ойчулдарынан, публицисттеринен, граж-
дандык лидерлеринен жана Ислам дүйнөсүндөгү 
досторунан Косовонун эгемендүү мамлекет катары 
таанылуусуна салымдарын күтөөрүн баса белгиледи.

Муфтий Наим Тернава араб меймандар менен 
жолугушуу учурунда алардын Косово мамлекетинин 
тарыхына чоң кызыгуусу Ислам дүйнөсү менен Ко-
совонун ортосундагы байланышты бекемдөөгө эң со-
нун мүмкүнчүлүк түзгөндүгүн белгиледи.

Израиль полициясы Ислам университетин 
жаап койду

(26-08-2008) 23-август күнү Израилдин коргоо ми-
нистри Эхуд Барактын буйругу менен полиция Уммуль-
Фахмдагы «Аль-Акса» институтунун имаратын жаап 
койду. «Ислам в РФ» порталынын Израил ММК мате-
риалдары боюнча маалымдаганына караганда, рейдге 
100 дөн ашуун полиция кызматкери катышкан.

Институттун имаратында тинтүүлөр жүргү- 
зүлүп, компьютерлер жана акчалары менен сейфтер 
алынган. «Аль-Акса» институтунун банктык эсептери 
токтоттурулган. Полиция алынган материалдарды 
ШАБАК ка (Жалпы коопсуздук кызматы- Израиль 
контр чалгындоосу) өткөрүп берген. ШАБАК тергөө 
материалдарын изилдегенден кийин «Аль-Аксанын» 
башкармалыгына каршы кылмыш ишин козгоо ке-
рекпи же жокпу, деген суроону чечет.

Институттун негиздөөчүсү Шейх Раед Салах ХА-
МАС кыймылы менен байланышы жок экенин бир 
нече жолу билдирген.

Уммуль-Фахмдагы рейд «Аль-Акса» институ-
ту тарабынан Иерусалимде Исламдын ыйык жерин 
коргоо үчүн өткөрүлгөн митингинин эртеси күнү 
жасалган. Мурун институттун 10 жылдан берки та-
рыхында Израильдиктердин бул окуу жайга эч кан-
дай дооматтары жок болгон.

Мээримдүү жана Ырайымдуу Алланын ысмы 
менен!

Аялдар  жана  ВИЧ/СПИД

«(Эй, Мухаммед!) момундарга айткын,  чоочун 
аялдарды кароодон көздү тыйсын жана абийирдүү 
жерлерин арамдан сакташсын. Мына ушул - алар  
үчүн  эң таза  жол. Албетте,  Алла алар жасап жат-
кан өнөрлөрдөн кабардар. Момун  аялдарга  да 
айткын, көздөрүн  (чоочун эркектерди  кароо-
дон) тосушсун жана  абийирдүү жерлерин арам-
дан сакташсын! Ошондой эле көрүнүп тургандан 
башка кооздук  жасалгаларын (тактап айтканда, 
үстүлөрүндөгү кийимдеринен башка кооздук жа-
салгаларын) чоочун  эркектерге көрсөтүшпөсүн 
жана көкүрөктү жоолук менен тосушсун!  Мо-
мундар, баарыңар Аллага тообо кылгыла!  Балким, 
кутулаарсыңар» (Нур сүрөсү, 30-31-аяттар).

Биз силерге  кайрылабыз, өзүңөрдүн   жүрүм – 
турумуңарга туура багыт бергиле, адеп – ахлактуу-
луктун чегинен чыкпагыла, чер жазуунун, көнүл каа-
лосунун артынан түшпөгүлө! 

Адашкан  кыз - келиндерибизди туура жолго ча-
кыруу - биздин милдет. Аларга Алланын каарына ка-
луунун кесепети жаман болорун эскертүү – биздин 
милдет.  Оорудан да коркпогондор болсо,  алар ме-
нен жашоо-турмуш  чегин  көргөзүп сүйлөшөлү.

Күйөөгө чыгуу - бул ар бир  кыздын  максаты 
жана ою. Бузулган кызды эч ким  аялдыка  алгысы 
келбейт. Алам деп убада берип кызды бузуп койгон-
дор деле аны таштап кете бериши мүмкүн. Бузулган  
кыздарды ким эле үйүндө үй ээси жана кыздары-
нын энеси деп элестетсин. Ошондуктан шайтандын 
азгырыгына түшүп, өзүңөрдү бузбагыла, көз ир-
мемдик рахат үчүн өзүңөрдү курмандыкка чалып 
жатканыңар эсиңерде болсун. Жүрүм-турумуңарды 
жана бузулган турмушуңарды, кадыр-баркыңарды 
эч ким кайра ордуна келтире албайт. 

Ислам дини жеке адамдын ден-соолугуна канча-
лык көңүл бурган болсо, коомчулуктун  саламатты-
гына да ошончолук көңүл бурат.

ВИЧ/СПИД бизге  коркунучтуу  эмес, бул масе-
леден биз алыспыз жана  ал бизге тиешелүү эмес 
-деп кээ бир мусулман айымдар ойлошот. Бирок 
ден-соолук ар бир кишинин  өз байлыгы, аны кандай  
сактай алат жана аны кандай колдонот, бул ар бир 
кишинин  өз ыктыяры. Ошондуктан, азыркы  күндө, 
ар бир  кыз, айым, өзүн жана балдарын, инилерин,  
сиңдилерин, туугандарын оорудан сактап калайын 
десе ВИЧ/СПИД жөнүндө маалыматтарды билип, 
аны  колдонушу керек.

Жыныстык катнашуудан улам жуккан оорулар-
дын эң эле коркунучтуусу ВИЧ/СПИД болуп эсепте-
лет. Бул коркунучтуу оору менен күрөшүүдө биздин 
медицина алсыз.  Бул дарт такыр айыкпайт. Муну 
жугузуп алган адамдын коргонуу-иммунитети жо-

голот. Натыйжада грипп, жөтөл же грибок сыяктуу 
жеңил ооруулардан көз жумат. СПИДке чалдыккан 
бир адамды дарылоо үчүн көптөгөн каражат кетет. 
Чынын айтсак, андай акча азыр оорулууда да, мам-
лекетте да жок. Эгер муну менен чындап күрөшпөсө 
улуттук трагедияга айланып кетет. 

Биздин өлкөнүн жарандарынын дээрлик 
көпчүлүгү мусулман болгондуктан бул көйгөйдү ток-
тотууга жана жоюга жапатырмак киришишибиз ке-
рек. Сойкулукту мыйзамдаштыруу акылга сыйбаган 
нерсе. Анткени биздин ментелитетибиз, улуттук баа-
луулуктарыбыз бар. Эгер мыйзамдаштырууга бар-
сак, анда, улуттук баалуулуктарыбызды, динибизди, 
баалуу сапаттарыбызды чанган болуп эсептелебиз

Кыргызстанда ВИЧ/СПИД менен ооругандар 
барбы?

 Республикалык СПИД бирикмесинин маалы-
маттары боюнча Кыргызстанда ВИЧ/СПИД менен 
жашаган адамдардын саны 1987-2000 жылдары – 53 
киши болсо, 2008 – жылдын 1- августуна бул сан 1773 
адамга жетти. 

Жылдар 1987-2000 2001 2002 2003 2004
Катталгандар 53 149 160 132 161

ВИЧ/СПИД кандайча таралат?

 - кан  аркылуу, стерилизациядан өткөрүлбөгөн 
медициналык аспаптардан,  баңги заттардын кан 
тамырга сайынуу учурунда, бир шприц менен, бир 
идишти колдонууда; 

- жыныстык жол аркылуу;

-ВИЧти жугузуп алган энеден балага кош бойлуу 
мезгилинде, төрөт учурунда жана эмизүү учурунда.

Төмөнкү даректер  боюнча ВИЧ/СПИД жөнүндө 
керектүү маалыматтарды алсаңыздар болот:

Республикалык «СПИД» борбору, Логвиненко 
көчөсү 8(5-кабат), тел:625790; 626897; текшерүү жана 
кеңеш берүү акысыз;

Информациялык-окутуу кабинети, ПООЖ «Ха-
дисы» пер. Логвиненко 16а, тел: 542736;

Жакшылыкка умтулуу, кайтуу жакшылыкка 
өбөлгө, ал эми жамандыкка кеткен жол азапка алып 
барат.  Биз кийимибизди улам-улам кыскарта бер-
дик, жабууларыбыз күндөн-күнгө ачык боло баш-
тады. Акырында биз Ислам динине туура келбеген  
көрүнүштөргө туш келдик.  

Урматтуу айымдар, өзгөрүүнүн ачкычы өз ко-
лубузда, эркектерде эмес. Биз кааласак өзүбүздү 
өзгөртүп, туура жолго түшөбүз.  Биздин өзгөрүүбүз 
элдин өзгөрүлүшүнө алып келет.

«ХАДИСЫ» коомдук бирикмеси

2005 2006 2007
171 244 163

Бакыт  Жунусалиев

Эне тилим 
эне сүтүм

Албетте, тил – улуттун 
жүзү. Ар бир элди – эл, 

улутту – улут катары 
дүйнөгө таанытып, 

тарыхтын барактарынан 
атын өчүрбөй, или-

мий, маданий, руханий  
дөөлөттөрүн, тарыхый 

баалуулуктарын кы-
лымдар бою сактап, 

муундан-муунга жетки-
рип турган тил эмеспи...   

Муну өз убагында  сез-
ген, туя билген улуу ин-
сандар өз тилинин тил 
катары өсүп-өнүгүшү, 
гүлдөшү үчүн кандай 
гана аракеттерди кыл-
баган. Ошондуктан, ар 
бир инсан өз эне тили-
нин улуулугун билип, 
сыймыктануусу керек. 
Өлкөбүздө жыл сайын 

23-сентябдын «эне тил» 
майрамы катары бел-
гилениши кыргыз ти-

линин өнүгүп-өсүшүнө 
шарт түзөт. Ак Башат 
журналы ар бир Кыр-
гызстандык жаранды 

кыргыз тилин сыйлоого, 
сүйүүгө чакырат. 

Óëóó òèëäè óíóòàáû?...

Êûçûê÷ûëûê çàìàíãà æàðàøàáû?

Êûéûí÷ûëûê òàëàïòû æàðàòàáû?

Êàïêàíûíà ÷àïòûðûï êàéäûãåðëèê,

Êàíûáûçãà æå ñè¢èï áàðàòàáû?...

Áèð óëóòêà áàøêà òèë æàðàøàáû?

Áèëèìä¿¿ëºð ÷åò æàêêà òàðàøàáû?

ªñ¿ï æàòêàí ºëêºí¿ òóóðàéáûç äåï,

ªç òèëèíå êàéäûãåð êàðàøàáû?... 

Óëóó òèëäè óëóó ýë óíóòàáû?

Óðïàêòàðãà æåòêèçáåé êóðóòàáû?

Òèëåì÷èäåé òèëåíèï êàëáàñ áåêåí,

Òèë æîãîëñî æîãîëóï óëóò äàãû.

Òóóãàíäàðäûí àëäûíäà «ðàñìèé» ñºç¿¢,

Òóóðà ýìåñïè êûðãûç÷à àéòûëãàíû?

ªºí êºð¿íáºéò æàêøûëàï áàéêàñà¢àð,

ªç òèëèíäå ýøåêòèí àéêûðãàíû...

Бакыт Жунусалиев

